
“Wōn eo emaron̄ lo 
juon kōrā ewānōk? 
Bwe oņān eļap jān 
rubi ko.”

Jabōn Kōnnaan Ko 31:10

Ļōmņak ko n̄an Nokon in Jota eo an Baam̧le

ILO KAJIN EO AM̧
Liaona eo im bok ko jet an Kabun̄ in rej pād ilo elōn̄ kajin ko ilo languages.​lds.​org.

UNIN KŌNONO KO ILO BOK IN
Nōm̧ba ko rej jutak kōn peij eo m̧oktata an bok in.

Anemkwoj, 50
Anjo̧ jān kapo, 43, 44, 

52, 80
Baam̧le, 12, 20, 61, 72, 78
Bok in Mormon, 48
Būrom̧ōj, 26, 42
Bwebwenato an  

Kabun̄, 28
Chile, 28, 74
Doulul eo an Jiron̄ ro, 68
Iakwe, 8, 41

Jar, 4, 40
Jerbal in jipan̄, 8, 66
Jerbal in Lo̧mo̧o̧r, 14, 20, 

54, 58, 62, 64
Jerbal in mijinede, 14, 28, 

62, 64
Jerbal in tampeļ, 14, 58
Jeremaia, 9
Jisōs Kraist, 7, 57
Jitļo̧k, 4
Jouj, 10

Karbōb ilo Nuknuk, 36
Katakin, 20, 36, 54
Kūr ko, 8
Mālijon̄ ko, 12, 26, 62
Menmenbwij an baam̧le, 

14, 58, 71
M̧ōjņo̧, 10
Naan in kam̧ool, 48
Pinmuur, 10, 80
Tōmak, 4, 26

“Ij Kōm̧m̧ane—Menmenbwij an 
Baam̧le,” peij 58: Kōm̧m̧ane juon ikkure in 
kōm̧m̧an jōōnōļ! Rōjan̄ ro uwaan baam̧le 
eo n̄an ļo̧o̧ke jabdewōt kōn mour eo 
aer—juon ememļo̧kjeņ jān iiō ko ļo̧k ak jet 
men me ekar waļo̧k n̄an er raan eo. Jipan̄ 
baam̧le eo am̧ meļeļe bwe elōn̄ wāween 
ko n̄an jeje jōōnōļ. Remaron̄ jeje, type, ak 
jin̄aik jōōnōļ eo aer, ak remaron̄ in make 
reko̧o̧te ilo aer kwaļo̧k juon bwebwenato 
ilo juon ainikien eo emōj reko̧o̧te. Rōjan̄ 
baam̧le eo am̧ n̄an wōnm̧aanļo̧k kōmakij-
kijļo̧k reko̧o̧t ilo jōōnōļ.

“Katak Eļapļo̧k kōn eo Ta eo emōj 
doore,” peij 64: Ļōmņak in kōm̧m̧an juon 
ikkure kōn wāween m̧aanjebpopo n̄an 
mijen āinwōt ward in ilo Norway eaar 
kōm̧m̧ane. Komaron̄ katakin er ejja men 
ko raar kōm̧m̧ani—āinwōt ewi wāween 
jino bwebwenato ko kōn gospel in—ak 
komaron̄ pedped wōt ioon kapāāl ko jet 
ilo am̧ ļōmņak kōn an naaj jerbal in mijen 
kōjeram̧m̧an membōr in uwaan baam̧le 
eo am̧.

Bok in epād ie bwebwenato im m̧akūtkūt ko me remaron̄ in jerbal n̄an iien Nokin in 
Jota eo an Baam̧le. Laajrak in ej ruo waanjon̄ak ko.

4	 L i a o n a

Jar eļapļo̧k jān naan ko jej kōnono n̄an Anij. Ewōr 
ruo wāween kōnono ikōtaan Anij im ajri ro Nejin.

N̄e jar ej jerbal āinwōt ej aikuj, jej kwaļo̧k en̄jake 
ko an m̧wilaļ in būruwōd. Jemedwōj Ilan̄ ej lukkuun uwaaki 
ilo An likūt ļōmņak ko ad kōn en̄jake. Aolep iien Ej ron̄jake 
jar eo jān m̧wilaļ in bōro n̄e jej jar kōn juon kalim̧m̧ur n̄an 
pokake E, jabdewōt uwaak eo An im jabdewōt iien eo itok.

Irooj ej kōm̧m̧ane kalim̧m̧ur in n̄an aolep ro rej riit im jar 
kōn Bok in Mormon:

“Im n̄e kom̧ naaj būki men kein, ikōņaan kōketak kom̧ 
bwe kom̧in kajjitōk ippān Anij, Jemān Indeeo, ilo etan Jisōs 
Kraist, eļan̄n̄e men kein rej jab m̧ool; eļan̄n̄e kom̧ naaj kaj-
jitōk kōn juon bōro em̧ool, kōn lukkuun kōttōpar, im ewōr 
tōmak ilo Kraist, Enaaj kwaļo̧k m̧ool in n̄an kom̧, jān kajoor 
eo an Jetōb Kwojarjar.

“Kōn kajoor eo an Jetōb Kwōjarjar kom̧ maron̄ jeļā m̧ool 
eo kōn men ko otemjej” (Moronai 10:4–5).

Kalim̧m̧ur in ej m̧ool. Milien armej ro em̧ōj aer kar kajji-
eon̄ im kam̧ool e bwe kalim̧m̧ur in em̧m̧an kōn jar n̄an bōk 
juon kōjeram̧m̧an me eaar kobrak mour ko aer kōn lan̄lōn̄ 
im lem̧ōņōņō eo ejjeļo̧k jem̧ļo̧kin. Kalim̧m̧ur in ej jerbal 
n̄an aolep jar ko ad n̄an jeļā ļōmņak im ankilaan Anij n̄an 
kōj. Jemaron̄ kōjerbal jabdewōt iien jej bōk naan in kapilōk 
jān juon rikarejar an Anij eo emālim n̄an letok n̄an kōj tōl. 
N̄an waanjon̄ak, jemaron̄ pedped wōt ioon ilo ad ron̄jake 

an kwaļo̧k ilo kweilo̧k eo eļap. Jemaron̄ mour kake n̄e jej 
katak jān mijenede ro ettā būruwer kar kūr in Anij jān rika-
naan eo emour. Ej barāinwōt jerbal barāinwōt n̄an kapilōk 
eo jej bōke jān bisop eo ad ak branch būreejtōn eo.

N̄an an jar jerbal ilo mour ko aer, wāween kein rej 
pidodo. Jej aikuj kajjitōk n̄an jeļā ta eo em̧ool ilo jar n̄an 
Jemed ilo etan Jisōs Kraist. Jej aikuj kajjitōk kōn juon bōro 
em̧ool, meļeļein bwe ej aikuj wōr juon un em̧ool n̄an kōm̧-
m̧ane jabdewōt uwaak an Anij kōn kōj. Im kōņaan eo ad 
ej aikuj in itok jān ad tōmak ilo Jisōs Kraist.

Rikatak ro me raar riiti Bok in Mormon m̧okta ļo̧k jān 
aer kar peptaij im kar kapen remaron̄ bōk jim̧or juon jeļā 
bwe bok in em̧ool im juon kam̧ool bwe Joseph Smith eaar 
ukōte kōn kajoor eo an Anij. Ālkin kapen āinwōt juon 
membōr in Kabun̄ in, jemaron̄ bōk Jetōb Kwojarjar āinwōt 
m̧ōttad n̄an kapen m̧ool ko jet. Innām, n̄e jej jar kōn tōmak, 
jemaron̄ jeļā bwe Jetōb Kwojarjar enaaj kam̧ool n̄an kōj 
bwe Jisōs ej riKraist eo, bwe Anij Jemād ej mour, im bwe 
Er rej iakwe kōj im jej aolep ajri ro nejin Jemedwōj Ilan̄.

En̄in ej unleplep eo bwe en wōr juon kalim̧m̧ur ilo Bok 
in Mormon bwe jen bōk iakwe em̧ool ilo būruwōd āinwōt 
an Jetōb Kwojarjar kwaļo̧k kam̧ool n̄an kōj bwe Jisōs ej riK-
raist eo: “Eļan̄n̄e armej eo ej inem̧m̧an im ettā ilo bōro, im 
kwaļo̧k buruwōn jān kajoor eo an Jetōb Kwojarjar bwe Jisōs 
ej Kraist eo, eaikuj wōr an iakwe-em̧ool” (Moronai 7:44).

Jān Būreejtōn 
Henry B. Eyring
Rikakpilōklōk eo Kein 
Kajuon ilo Būreejtōnji 
eo Kein Kajuon

JAR  

E N N A A N  E O  A N  B Ū R E E J T Ō N J I  E O  K E I N  K A J U O N

KŌN  
TŌMAK

KATAKIN JĀN ENNAAN IN 

Būreejtōn Eyring ej ka-
takin bwe jar im jitlo̧k 

remaron̄ jipan̄ kōj “jeļā 
m̧ool ko indeeo.” Ļōmņak 
kōn naan in kam̧ool ko an 
ro kwoj loļo̧k me remaron̄ 
aikuj in kajoorļo̧k im kōpooj 
juon katak kōn unin kōnono 
in. N̄an waanjon̄ak, eļan̄n̄e 
armej eo kwoj loļo̧k emej eo 
m̧ōttan ak juon membōr in 
baam̧le eo an, ļōmņak in kō-
nono kōn baam̧le ko indeeo 
im mour ālkin mej. Komaron̄ 
in jitlo̧k kōn ro kwoj loļo̧k er 
n̄an jipan̄ er bōk juon naan in 
kam̧ool kōn pedped in.

Ewōr juon iien em̧m̧an n̄an eddōk-
ļo̧k ilo mour in jetōb ilo kajjojo Jabōt 
in jitlo̧k. Jabōt in jitlo̧k emaron̄ jipan̄ 
kōj ilo en̄jake ko an Alma im ļōm̧aro 
nejin Mosaia, ro raar jar im jitlo̧k n̄an 
jeļā m̧ool bwe ren maron̄ katakin 
ri Laman ro kōn kajoor, maron̄, im 
iakwe (lale Alma 17:3, 9).

Ilo Jabōt in jitlo̧k jej kobaiki jar 
im jitlo̧k. N̄an kōjeram̧m̧an eo ejera-
mōl, jej leļo̧k jortak in jitlo̧k ko ad 
n̄an bisop eo ak branch būreejtōn 

eo me ekitbuuj iien m̧ōn̄ā ko ruo jar 
jūlo̧ki. Ļōmņak im jar ko ad raar n̄an 
Rilo̧mo̧o̧r eo im n̄an ro me Enaaj kar 
kōņaan bwe jen jerbal n̄an er ilo aikuj 
ko aer ilo jetōb im ilo kanniōk.

Jar im ikdeleel ko ad aaet rej āin-
ļo̧k wōt ļo̧k jar ko im ikdeleel ko an 
Rilo̧mo̧o̧r eo ilo ad jitlo̧k n̄an ļapļo̧k 
tūriam̧o, kemanwa, im iakwe. Im 
āinwōt An kar kōm̧m̧ane, jej jar n̄an 
jeļā ankilaan Jemed n̄an kōj im n̄an 
kōm̧m̧ane. ◼

Jar Iien Otemjej

Ewi wāween am̧ jeļā ta eo kwon 
ba n̄e kwoj jar? Komaron̄ in ba 

ilo jar eo am̧, “Jemedwōj Ilan̄,” 
innām kilōk im ba, “Ilo etan Jisōs 
Kraist, amen.” Ta eo kwoj ba io̧ļapān 
ej am̧ pepe, āinwōt kālet ta eo kwoj 
likūti ilo jāānwij eo.

Kālet m̧ōtan ko kwoj kōņaan ilo 
jāānwij eo kijōm̧. Je men ko kwoj 
kōņaan jar kaki ituri er. Komaron̄ 
ba “kom̧ool” kōn kōjeram̧m̧an ko, 
kōnono kōn inepata ko am̧, kajji-
tōk kōn kōjeram̧m̧an ko, ak jar kōn 
kajjitōk ko.

Komaron̄ m̧wijiti jāānwij eo juon 
ak bar kōm̧m̧ane juon. Katotoiki 
ikiin m̧weo im̧ōm̧ n̄an jipan̄ eok 
ememej men ko kwoj kōņaan ba 
ilo jar ko am̧.

Kōpooj eok m̧okta 
jān Am̧ Jar

JODIKDIK RO

AJRI RO

Būreejtōn Eyring ej kakeememej kōj 
bwe jar “ej ruo wāween kōnono ikō-

taan Anij im ajri ro Nejin.” Bōk iien n̄an 
kōpopo n̄an jar ko ad remaron̄ kōm̧m̧an 
bwe wāween kōnono kein ruo ren jer-
bal. Komaron̄ kōjerbal jōōnōļ eo am̧ n̄an 
joļo̧k jet minit kōppopo ilo jar kajjojo 
raan. Komaron̄ kōlaajraki kōjeram̧m̧an 
ko kwoj kōņaan kam̧oolol Jemedwōj 
Ilan̄ kaki, armej ro raikuji jar ko am̧, 
im kajjitōk ko komaron̄ aikuji uwaak 

ko aer. Innām karuwaineneik tok 
Jetōb ilo am̧ al al in jar ko ak riiti 
jet eoon ko ilo jeje ko rekwojarjar. 
Ilo am̧ jar, lale wāween an Jetōb 
Kwojarjar eo tōl ta eo kwon ba, im 
lale en̄jake im ļōmņak ko am̧ (lale 
D&C 8:2–3). Reko̧o̧ti en̄jake ko am̧ 
ilo jōōnōļ eo am̧ im etali uwaak ko 
am̧ kwoj būki. Komaron̄ barāinwōt 
kōjerbal ikkure ko ilo peij 95–97 in 
Preach My Gospel: A Guide to Mis-
sionary Service n̄an jipan̄ eok etale 
jar ko am̧ im n̄an jeļā kile Jetōb 
Kwojarjar eo.

Jemedwōj Ilan̄ eo Ejitōn Bōro

Ilo etan Jisōs Kraist,  
amen.

Mijen eo 
Ekwojarjar 
an Jisōs Kraist: 
Bread in Mour
En̄in ej juon m̧ōttan an Naan in Katak ko  
an Kōrā ro ej pijaik wāween ko kōn mijen  
eo an Rilo̧mo̧o̧r eo.

Jisōs eaar ba, “N̄a bread in mour eo 
eaar itok jān lan̄: eļan̄n̄e jabdewōt 

armej ej m̧ōn̄ā jen bread in, enaaj 
mour indeeo” ( John 6:51). “Jisōs eaar 
katakin kōj, rikaļoor ro An, bwe jej 
aikuj in reilo̧k wōt n̄an Anij kajojo 
raan kōn bread eo—n̄an letok jipan̄—
kōn ta eo jej aikuji kajjojo raan,” Elder 
D. Todd Christofferson jen Doulul 
eo an Jon̄oulruo Rijilōk ro eaar ba. 
“Kūr eo an Irooj . . . ej kōnono kōn 
juon Anij eakwe, ej ļōmņak kōn men 
eo edik, aikuj ko aolep iien an ajri ro 
Nejij im m̧ōņōņō in jipan̄ eo, juon ļo̧k 
juon. Eaar ba bwe jen kajjitōk kōn 
tōmak eo an Armej ‘eo Ej wūjlep n̄an 
armej otemjej, im jab eņo̧uk kake, im 
Enaaj leļo̧k n̄an e’ ( Jemes 1:5).” 1 Ilo 
ad meļeļe bwe Jisōs Kraist enaaj letok 
aikuj ko ad, jenaaj oktakļo̧k n̄an E kōn 
aikuj eo ad ilo jetōb.

Elder Jeffrey R. Holland jen Doulul 
eo an Jon̄oulruo Rijilōk ro ej kūr kōj 

“n̄an āinwōt rijilōk ro an Kraist m̧okta 
ro raar barāinwōt kōņaan bōk bread 
in mour—ro me raar jab ro̧o̧l ļo̧k ak 
ro raar itok n̄an E, raar pād Ippān, im 
ro raar kile kōn jokne im lo̧mo̧o̧ren 
eo ejjeļo̧k bar juon wāween renaaj 
kar bar maron̄ etal ie ļo̧k.” 2

Bar jet eoon ko
Jon 6:32–35; Alma 5:34; 3 Nipai 20:3–8

Kanooj jar ilo ekkatak kein katakin in im pukōt n̄an jeļā ta eo n̄an kwaļo̧k. Ekōjkan naaj 
meļeļe mour eo im mijen eo an Rilo̧mo̧o̧r eo ej kōļapļo̧k tōmak eo ami ilo E im kōjeram̧m̧an 
ro kwoj (bōk eddoier}mije er kōn naan in katak an kōrā? N̄an meļeļe ko reļļapļo̧k, etal n̄an  
reliefsociety.lds.org.

Jān Jeje ko Rekwojarjar
Jisōs Kraist eaar katakin juon 

jarlepju elōn̄ļo̧k jān 4,000 armej 
ro ie. Ālkin jilu raan ko, Eaar ba 
n̄an rikaļoor ro An: “Ij tūriam̧o-
kake jar eo, bwe raan . . . ejjeļo̧k 
kijeir:

“Im eļan̄n̄e Ij jilkinļo̧k er ilo aer 
jitlo̧k n̄an m̧ōko im̧weir, renaaj 
parōk ilo iaļ. . . .

“Im ro rikaļooran re uwaak E, 
Jān ia an armej maron̄ in kōmat 
er kōn pilawā ije i āne jem̧aden?

“Im [Jisōs ej kajjitōk ippāer, 
Jete pilawā ippemi? Im re ba, 
Jiljilimjuon.”

Innām Kraist “ej bōk jiljilim-
juon pilawā ko, im jar, im ruji, im 
leļo̧k n̄an rū kaļooraņ bwe ren 
likūti im̧aan armej raņ; . . .

“Im e iiet ek ko redik ippāer: 
im Ej jar, im jiron̄ bwe ren barāin-
wōt likūti im̧aer.

“Im rej m̧ōn̄ā, im mat: im rej 
āti men ko re bwe jiljilimjuon 
iep.” Lale Mark 8:1–9.)

Tōmak, Baam̧le, 
Deeor

NE Ļōmņak kōn Menin
N̄e jej itok n̄an Kraist, 
ekōjkan An naajdik kōj?

N A A N  I N  K A T A K  A N  K Ō R Ā

KAKEEMEMEJ KO
	 1. D. Todd Christofferson, “Recognizing God’s 

Hand in Our Daily Blessings,” Liahona, 
Jan. 2012, 25.

	 2. Jeffrey R. Holland, “He Hath Filled the 
Hungry with Good Things,” Liahona, 
Jan. 1998, 76.

an Doulul eo an Jiron̄ ro ejej uwaan, 
im juon bisop eo ekea.

Āinwōt kar kōjeram̧m̧an āinwōt 
kar baam̧le eo am, ijeļā bwe kōm̧ij jab 
āinjuon. “Būratōr Jay” bwe elōn̄ ro jeid 
im jatid me rewūjlepļo̧k n̄an jerbal in 
me emaron̄ un̄ur mour ko an baam̧le 
ko āinwōt eo am. Eļap ad kam̧oolol 
kōn jetōb eo aer, aer kalim̧m̧ur, m̧aan-
jebpopo, im iakwe.

Kom̧ool kōn aolep rikarejar ro ejej 
uwaer ilo Kabun̄ in me raar jipan̄ 
baam̧le eo am. ◼
Rijeje eo ej jokwe ilo Nevada, USA.

“Ilju ej Jabōt,” Iaar ba n̄an leddik eo 
nejū ļalem an iiō ke ej babu tok 

iioon neeō. Etōn̄dikdik eajerer aole-
pen turin mejān.

“O, em̧m̧an,” eaar ba. “Innām ij 
aikuj in loļo̧k Būratōr Jay.”

Kam̧oolol eaar kobrak būruwō. 
Eļap aō kam̧oolol kōn juon rūkaki 
in Būraimere eo eakwe, eo eaar kea 
ke kōm̧ij em̧m̧akūtļo̧k n̄an ward eo 
am̧ ekāāl. Etal jān kapijuknen eo am 
ilo U.S. Ilo Midwest im em̧m̧akūt 
1,350 m̧aiļ ko (2,173 km) ettoļo̧k eaar 
lukkuun in pen n̄an aolepān baam̧le 
eo eļaptata ajri eo nejūm̧ rej pād ilo 
preschool, Season. Elukkuun ejjo-
kook, emijak men ko rekāāl im mijak 
in pād ilo jar ilo wiik eo jinoin ilo 
ward eo am.

Brother Jay, juon em̧m̧aan eo ejouj, 
eaar kam̧ōņōņō im kar im̧we im lōke 
jān Season. Ilo Jabōt eo jinoin eaar 
badik laļtak, jibwe pein, im kalimjek 
māj ko mejān, im ba, “em̧m̧an ke, jitōn 
bōro. Kwonaaj limo ilo kūlaaj in ad.”

Ke wiik ko raar eļļāļo̧k, Season eaar 
ļap wōt an kijorore Jabōt jān raan ko 
jet ilo juon wiik. Iien eo kōm̧ij tōkeek-
ļo̧k ilo m̧ōn jar eo, eaar reito reitak im 
pukōt rūkaki eo an ilubwilijin jarlepju 
eo. Enaaj kar mejān ettōn̄dikdik im 
iakweiakwe.

Ilo aolepān iiō ko Būratōr Jay eaar 
keememej kajjojo rijikuuļ kōn menin 
leļo̧k ko reddik ilo iien holiday ko 
im raan in keemem ko. Ke raan in 
keemem eo an Season eaar epaaktok, 
armej eo eaorōk tata eaar kōņaan in 
karuwaineneiki eaar Būratōr Jay.

Emaron̄ ke kile jon̄an an aorōk ilo 
mour eo an leddik eo nejūm̧? Ema-
ron̄ ke kile ewi jon̄an an aorōk naan 
ko an im an kōm̧m̧an ejelet kumi 
in rijikuuļ ro an me ļalem aer iiō? 
Emaron̄ ke lukkuun jeļā ewi jon̄an 
aorōk in n̄an eō, āinwōt juon m̧am̧a, 
bwe en m̧ōttan mour eo an leddik 
eo nejūm̧?

Tokālik, Season eaar maron̄ em̧-
m̧akūtļo̧k n̄an kūlaaj eo an Būratōr 
Edward, im en̄jake ko an rem̧m̧an ilo 
Būraimere raar wōnm̧aanļo̧k wōt. Ewi 
jon̄an aō kam̧oolol kōn jekjek kein, 
em̧m̧aan im kōrā ro repojak, rettā im 
ewōr em̧m̧akūt eo em̧m̧an an Jetōb 
ilo er n̄an mour eo an Season.

Aolepān baam̧le eo am im luk-
kuun jeram̧m̧an jān rein rewūjlepļo̧k 
kajjojo me rej jerbal ippam̧ ilo iaļ in 
am ilo mour in jetōb. Ij keememej 
juon Scoutmaster eo etijem̧ļo̧k, juon 
rikakpilōklōk an doulul eo an pris ro 
eo ekijenmej, juon rūkaki in Jemenere 
eo ejeļā kōmaanwa, juon būreejtōnji 

KOM̧M̧OOL, BŪRATŌR JAY
Jān Kristine Purcell

Eļap aō m̧ōņōņō kōn jetōb eo, wūjlepļo̧k eo, kōppopo eo, im iakwe eo 
ejej uwaan an ro rellōn̄ rikarejaran ilo jabdewōt jikin ilo Kabun̄ in.

KAJJIEON̄ 
IN UKŌT 
MOUR KO
“Kōm̧m̧an bwe 
jen kalimjekļo̧k 
wōt wāween ko 
repdidodo ilo ad 

maron̄ jerbal ilo aelōn̄ in kiin̄ in an 
Anij, kajjieon̄ iien otemjej n̄an ukōt 
mour ko, ekoba eo ad make.”
Elder M. Russell Ballard jen Doulul eo an 
Jon̄oulruo Rijilōk ro, “O Be Wise,” Liahona, 
Nov. 2006, 20.

M̧ōņōņō ilo Raan  

in Ļotak!

N̄an nejin Hilkiah, juon pris in 
Anathoth, epaake Jerusalem. Tōre 

ko ij jodikdik, “naan in Irooj eaar itok 
n̄an eō, im ba,

“M̧okta jān Aō kar kōm̧anm̧an eok 
ilo lo̧jien jinōm̧, Iar jeļā eok, im m̧okta 
am̧ kar ļotak jān lo̧jien, Iar kōjenolo̧k 
eok, im Iar kapit eok juon rikanaan 
n̄an ri aelōn̄ ko.”

Iaar en̄jake aō jab pojak n̄an kūr 
in, im iaar ba, “Lo, Ijjab jeļā kōnnaan: 
bwe n̄a juon ajri wōt.”

Irooj eaar ba, “Kwon jab ba, n̄a 
juon ajri wōt: bwe kwonaaj etal 
n̄an aolep jikin ko Inaaj 
jilkinļo̧k eok etal ie, 
im kwonaaj ba aolep 
men ij jiron̄ eok.

“Kwon jab mijak mejāer: bwe 
N̄a ippam̧ n̄an lo̧mo̧o̧ren eok.” 
Innām Irooj eaar “en̄n̄ūr lo̧n̄iū” 
im likūt naan ko.2

Iaar kannaan ilo Jerusalem ena-
n̄in 40 iiō ko, jān 626 n̄an 526 b.c., 
tōre ko an kiin̄ Josiah, Jehoiakim, im 
Zedekiah.3 Iaar mour ilo ejja tōre ko 
an rikanaan Liai ilo Bok in Mormon. 

Kōm̧ ar jim̧or jiron̄ armej ro renana ilo 
Jerusalem im jiron̄ kōn jorrāān eo an 
jikin eo eļap.4

Irooj eaar jiron̄ eō bwe in lo̧o̧ki ka-
naan ko aō ilo “juon bok lemlem.” 5 Ke 
Kiin̄ Hehoakim eaar ron̄ kōn kanaan 
ko, eaar tile bok lemlem eo. Irooj eaar 
bar jiron̄ eō n̄an bar je kanaan ko im 
kobaik elōn̄ļo̧k.6

Iaar ioon jum̧ae ke iaar kwaļo̧k 
naan ko an Irooj. Pashur, nejin kōpna 
eo eutiej, eaar den̄te eō im likūt eō ilo 
kaje. Rinana ro rekōņaan bwe in mej 
kōn kwaļo̧k ko aō. Iaar juon rikanaan 

JEREMAIA
“Jeremaia eaar mour ilo tōre im jikin ko reppen, ak Irooj eaar kōtļo̧k an 
mour ‘juon tōre in kōjatdikdik ilo koba eo an Israel ilo raan-ko āliktata.’” 1 
—Linda K. Burtōn, būreejtōn eo an Doulul eo Eutiej an Kōrā, eaar ba:

R I K A N A A N  R O  I L O  K A L I M̧ M̧ U R  M̧ O K T A

eo ejej bōnbōn in, ekkā aer likūt eō 
ilo kalbuuj. Iaar mour ilo juon tōre 
eo elukkuun nana.7

Ak jekdo̧o̧n mour ilo iien inepata, 
Irooj eaar kōtļo̧k eō bwe in lo bwe 
riIsrael ro ren kuk ippān doon ilo raan 
eo āliktata, bwe Irooj eaar je kien eo 
an “ilo būruweer,” im bwe En bōktok 
er “juon jikin kweilo̧k, im ruo jān juon 
jowi” n̄an Zaion.8

Ke ij kwaļo̧k wōt kōn naan in 
Irooj—men̄e eaar pen—Iaar jeļā kōn 
aō wūjlepļo̧k kōn gospel in eaar 
tōlļo̧k n̄an aenōm̧m̧an. Ilo ad kōļapļo̧k 

an juon make jem̧jerā 
ippān Irooj, jemaron̄ 
en̄jake kōjatdikdik ilo 

iien apan̄ im būrom̧ōj. ◼

KAKEEMEMEJ KO
	1. �Linda K. Burton, “Is Faith in the 

Atonement of Jesus Christ Written in 
our Hearts?” Liahona, Nov. 2012, 111.

	2. Lale Jeremaia 1:1–9.
	3. �Lale Guide to the Scriptures, “Jeremiah”, 

scriptures.lds.org.
	4. Lale Jeremaia 6; 1 Nipai 1:13, 18–20.
	5. Jeremaia 36:22.
	6. Lale Jeremaia 36:23–32.
	7. Lale Jeremaia 20:2; 26:8; 38:6.
	8. Jeremaia 31:33; 3:14.PI

Ilo mijen eo aō ilo Taiwan, eo m̧ōtta 
im n̄a kar jolo̧k jidik iien ilo raan in 

kōppopo eo ilo National Palace Mu-
seum eo ilo Taipei. Juon iaan m̧ōttan 
eo ekaitoktok limo ej kōn juon jin̄a 
ņaetan Jadeite Cabbage. Elōn̄ armej 
raar nōbar e, ak men eo de eo ij loe 
eaar kōm̧m̧an jadeite cappage eo. Iaar 
lukkuun jeļā, ejjeļo̧k pere, ak bōlen 
ewōr men en ilikjab kake.

Ke ej dedeļo̧k am pād ilo museum 
eo, iaar kajjitōk ippān eo m̧ōtta, “Ta 
ļōmņak eo an kōn Jadeite Cabbage eo?”

“Em̧m̧an ippa jin̄a eo!”
“Etke?” Iaar kajjitōk. “Ej juon 

cabbage.”
“Kwoj kōm̧m̧an kōjak? Jadeite 

Cabbage eo ej juon kōkaļļe n̄an mour 
e aō!” Eaar ba.

“Jadeite Cabbage eo?”
“Aaet! Kwoj jab jeļā bwebwenato 

eo ke?”
“Ijjab lukkuun.”
Eaar jiron̄ eō kōn bwebwenato eo. 

Im eaar m̧ool an ba. Eaar erom juon 
bwebwenato ilo mijen im mour eo aō.

Bwe juon jekjek in jade en luk-
kuun wōr aorōkin, jade eo eaikuj in 
wōr juon kōļar eo em̧m̧an. Jekjek ko 
rej kōm̧m̧ani wiakake jade eo em̧m̧an 
tata n̄an wōņāān eo eļap kōnke bōlen 

aorōkū. Ewōr ruo kōļarū reoktak jen 
doon me koban kejeno̧ļo̧ke. Ikōk im 
inana. Ejamin wōr jabdewōt aorōkū. 
Jab jerwan am iien.”

“O, kwe juon jade jidikdik eo 
etano. Tōmak eō. Ij juon rijekjek 
eo etijem̧ļo̧k. Inaaj kōm̧m̧an juon 
annañūm mōmmanmōn”

Ta eo ekōm̧m̧an bwe Jadeite Cab-
bage eo en lukkuun kabwilōn̄lōn̄ ej 
bwe rijekjek in etijem̧ļo̧k en kōjerbal 
m̧ōjņo̧ ko ilo jade eo—kōļar ko ruo, 
kōk ko, im nana—ko n̄an kōm̧m̧an 
bwe cabbage eo en em̧m̧an ļo̧k an 
mour. M̧ōttan bwidej eo emouj eaar 
jino okraņ cabbage eo, im kōk ko 
im nana ko raar kalle bōlōk ko n̄an 

J E J  K Ō N O N O  K Ō N  K R A I S T

JADEITE CABBAGE EO
Jān Ellen C. Jensen

epen pukot jade eo em̧m̧an tata. 
Jadeite Cabbage eo emaroro ilo 
turejet eo juon im emouj ilo turejet 
eo juon, im ekar kōk im jorrāān. 
Ejjeļo̧k kapeel in jekjek emaron̄ in 
jowan ilo kain jade rot in, m̧ae juon 
rijekjek eo etijem̧ļo̧k me riChina ro 
rej ņaetan.

Eļan̄n̄e jade in emaron̄ kar kōnono, 
imaron̄ ba bwe emaron̄ kar kōnono 
ippān rijekjek in ekāāl. Ij ba rijekjek 
in emaron̄ kar kotak m̧ōttan jade in.

“Ta eo kwoj kōņaan?” Jade in ema-
ron̄ kar ba.

“Ij pukot jade eo n̄an jeke,” rijekjek 
eo emaron̄ kar ba.

“Bar pukot m̧ōttan eo juon. Ejjeļo̧k 

IROOJ EJ KALIMJŌK BŌRO KO
Ilo laļ in ad, kadkad in m̧wil jet iien ej āinwōt edik 
aorōkōn jen deeo ak katōn̄tōn̄. Ak jān tōre ko etto 
kōkapilōklōk eo an Irooj n̄an Samual rikanaan eo ekar 
bar rooltok: “Kwōn jab lale turin mejān ak aetokōn, 
a Jeova ej lale būron.” (1 Samuel 16:7).”
Būreejtōn Thomas S. Monson, “Bao ko Ekūre Pā ko Peir,” Liaona, 
Juun 2010, 4.

kemouri. Eļan̄n̄e en kar jab kōn “m̧ōj-
ņo̧ ko” an jade in, ejjamin kar āinwōt 
lukkuun m̧ool in.

Kōn m̧ōttan eo eaiboojoj an jin̄a in, 
eaar erom juon menin leļo̧k n̄an juon 
iroij ilo China im kar kein kainōknōk 
wo̧o̧l ko raiboojoj ilo jikin jokwe an 
kiin̄ in Asia m̧ae eaar jem̧ļo̧k ilo mu-
seum eo ilo Taiwan.

Ej kakeememej eō kōn Ether 12:27: 
“Eļan̄n̄e armej rej tok n̄an Eō Inaaj 
kwaļo̧k n̄an er aer m̧ōjņo̧. . . . Aō jouj 
ebwe n̄an aolep armej ro rej kōttāik er 
Im̧aō; bwe eļan̄n̄e rej kōttāik er Im̧aō, 
im wōr tōmak ilo N̄a, innām Inaaj 
kōm̧m̧an mennin m̧ōjņo̧ ko ren erom 
kajoor n̄an er.”

EKŌJKAN AŌ LO EŌ  
MAKE ĀINWŌT AN  
M̧AAJTA EO LO EŌ?

Ej juon idajon̄jon̄ n̄an lo kōj make 
āinwōt an Irooj lo kōj. Ej lo kōj 
āinwōt ajri ro nejin Anij kōn eļap 
leke im eļap aorōkin. Ak kōj jet 
iien jej lōmnke wōt likjab ko ad. 
Jemedwōj Ilan̄ eaar jab kōm̧an-
m̧an kōj n̄an ped wōt ilo bōd ko 
ad ak n̄an erom juon jekjek eo 
eaiboojoj. Kōn gospel eo an Jisōs 
Kraist im Pinmuur eo An, jema-
ron̄ anjo̧ ioon likjab ko ad.

Riiti eoon kein ilaļ im lale ewi 
wāween an Irooj kōjerbal armej 
ro rejjab wānōk n̄an kadedeļo̧k 
jerbal in An: Exodus 4:10–12; 
Jeremaia 1:4–10; 1 Nipai 4:1–6; 
Alma 26:12; Doctrine and Cov-
enants 35:17–18.

Ālkin aō lo Jadeite Cabbage eo, 
eoon in eaar jino kwaļo̧k juon meļeļe 
ekāāl. Jej aolep āinwōt m̧ōttan jade in, 
bōtaab jej pād ilo wāween āj. Jej aikuj 
in leke rijekjek eo etijem̧ļo̧k, Jisōs 
Kraist, eo enaaj bōk m̧ōjņō ko ad im 
kōm̧m̧an bwe ren kajoor. Kōj, ilo jab 
wānōk eo ad, jet iien jej mije jab wā-
nōk eo ad innām ebbweer kōnke jej 
ļōmņak jejjab erreeo. Ak ad Rilo̧mo̧o̧r, 
Jisōs Kraist, ej lo kōj ilo ad maron̄ 
āinwōt. Ilo ad kōm̧m̧an bwe Pinmuur 
eo An en jerbal ilo mour ko ad, Enaaj 
eje kōj bwe jen m̧ōttan ko retijem̧ļo̧k 
ro renaaj juon raan mour ippān Kiin̄ 
im kiin̄ ro. ◼
Rijeje eo ej jokwe ilo Utah, USA.

Ļeo pāleō im n̄a kar kobatok ilo 
Kabun̄ in ilo Russia ilo 1995 im kar 

liāp ippān doon ilo iiō eo tok juon ilo 
Stockholm Sweden Temple. Leddik 
ro ruo nejūm̧ raar barāinwōt liāp n̄an 
kōm̧. Ruo iiō tokālik kōm̧ ar maron̄ 
bar jeram̧m̧an kōn bar juon leddik, 
Lizochka, lo̧tak n̄an kōm̧. Mour ko 
am raar lukkuun in jeram̧m̧an. Kōm̧ 
ar lukkuun lem̧ōņōņō. Ak ruo raan 
alkin lo̧tak eo an, leddik eo nejūm̧ 
edik eaar dike m̧ōn̄ā. Ilo juon al-
lōn̄ eaar bōk wōt ruo-m̧ōttan in jilu 
boun (300 g).

Rijerbal ro ilo jikin taktō ajri ro raar 
jiron̄ kōm̧ bwe en lapļo̧k am najdiki. 
Iaar lo bwe ekōņaan m̧ōn̄ā ak ejjab 
itok lim̧oin. Āliktata, ļeo pāleō eaar 
bōk e n̄an hopital ko jet. Taktō eo 
eaar m̧ōkaj an letok n̄an kōm̧ juon 
meļeļe ke—ejorrāān menono jān 
ke eaar ļo̧tak. Juon iaan baib ko ilo 
menono eo an eaar jab jerbal, im 
eaar toor ļo̧k bōtōktōkin n̄an āden 
im ekōm̧m̧an bwe en pen an eme-
nono ak m̧ōn̄ā.

Eaar aikuj in o̧brejin, ak ilo Russia 
n̄an an ajri ro reddik bōk o̧brejin in 
rej aikuj in ruo iiō rūttoier. Leddik eo 
nejūm̧ eaar juon allōn̄ rūtton. Taktō 
eo eaar leļo̧k juon kakōlkōl n̄an e im 
ba bwe tokālik, n̄e erūttoļo̧k, renaaj 
kōm̧m̧ane o̧brejin eo.

Juon allōn̄ tok ālik, ājmour eo an 
Lizochka eaar jino nana ļo̧k, im kōm̧ 
ar m̧ōkaj ļo̧k n̄an aujpitōl. Iaar atbo̧-
kwōje ke kōm̧ij ettōr ļo̧k. Eaar kalim-
jōk eō āinwōt n̄e eaikuj jipan̄. Eļan̄n̄e 
in kar jab membōr in Kabun̄ in, in 
kar jaje ta eo in kar kōm̧m̧ane. Ak 
ļeo pāleō im n̄a kar leke wōt Irooj im 
dim ilo tōmak bwe aolep men enaaj 
em̧m̧an. Iaar kajieon̄ in kaenōm̧m̧an 
e, “Jab mijak jabdewōt, neju. Anij ej 
iakwe kōj. Enaaj jipan̄ kōj, im aolep 
men enaaj Em̧m̧an.”

Kōm̧ ar tōkeak ļo̧k. Atbo̧kwōj e tok 
n̄an ippa, iaar ettōr ļo̧k n̄an jikin kōm̧-
m̧an peba eo. Māj ko mejen Lizochka 
raar jino kilōk. Eaar emenono jidik. 
Eaar nan̄in jab kōnono, iaar jiron̄ taktō 
eo kōn ajri ro neju, im rijerbal eo eaar 
bōk e n̄an jikin kōm̧adm̧ad eo. Taktō 
eo eaar ba bwe ārin eaar jino ebbōj, 
im raar do̧o̧r e ilo juon artificial- 
respiration machine.

Raan eo tok juon kōm̧ ar kōnono 
ippān tōreektōr eo an jikin m̧wim̧wij 
eo. Eaar ba, “Iaar kōm̧m̧an kain o̧bre-
jin rōt in ak ippān ajri ro rōrūtto ļo̧k. 
Jete an iiō kiiō?”

Kōm̧ kar ba, “ruo an allōn̄.”
“Ekōm̧etak wōt n̄an e. Elukkuun 

dik, im ebbōj eo ilo ārin ej men eo 
elukkuun in pen, ak jejjab maron̄ in 
pād kake menin. Ijjan̄in kar kōm̧m̧an 

MENONO EO AN LIZOCHKA
Jān Marina Petrova

o̧brejin n̄an juon ajri jidikdik. Inaaj 
kajieon̄ jon̄an wōt aō maron̄. Kwoj 
aikuj in wiaik juon raibin iialan kōte 
kane me ruo pōran, ak elukkuun 
in lap wōņāān—enan̄in $2,100. 
O̧brejin in enaaj kōm̧m̧an emen 
raan jen kiiō.”

Ta eo kōm̧ kar kōm̧m̧ane? Ejjeļo̧k 
ippām ak ro jet kōm̧ jeļā kajier ewōr 
aer jon̄an jāān in. Ijoke, ro jet raar roñ 
kōn jekjek eo am, im kōn jouj im tiria-
m̧o kake eo an Irooj kōm̧ ar maron̄ 
elolo jāān. Ļeo pāleō eaar maron̄ wia-
iki valve eo kōm̧ aikuji n̄an lo̧mo̧o̧ren 
mour eo an leddik eo nejūm̧.

Ejjab ro jeim̧ im jatim̧ wōt ilo 
branch eo raar jar im jitlo̧k kōn led-
dik eo nejūm̧ ak barāinwōt mijenede 
ro im elōn̄ Armej ro Rekwojarjar ilo 
Raan-ko Āliktata ipeļaakin jikin eo. 
Kōm̧ ar en̄jake jipan̄ eo aer. Jijet ilo 
ettōņak eo ilo raan in o̧brejin eo, kōm̧ 
ar en̄jake an Jetōb Kwojarjar pād im 
ainikien jar ko an ro jeim̧ im jatim̧. 
Kōm̧ jeļā raar pād epaake kōm̧! Im 
Anij eaar pād ippam̧, tōl rim̧wijm̧wij 
ro. Eaar jab ilo̧k jen kōm̧, im aolep 
men raar tōprak.

Ke rim̧wijm̧wij eo ej diwōj tok 
ālkin o̧brejin eo, e, āinwōt epok, 
eaar jiron̄ kōm̧, “Aolep men im em̧-
m̧an. Kōm̧ ar kōdeļo̧n̄ valve eo. Ijaje 
ekōjkan, ak etōprak.” Ak kōm̧ jeļā 

I M̧ Ō K O  I M̧ Ō D ,  B A A M̧ L E  K O  A D

ekōjkan an kar tōprak. Jememwōj 
Ilan̄ eaar kōjeram̧m̧an e.

Lizochka eaar bar pād ilo aujpitōl 
ium̧win jilu raan ilo an ebbōj eo ilo 
ārin dikļo̧k. Kar m̧wijiti im kōpeļo̧ke 
im kar bar kilōke kōn jidik m̧ōttan 
kil, im jejjo raan tok ālik raar bar 
o̧brejini im kiil ubbōn im m̧ōttan 
ko ilo ānbwiinin. Aolepen taktō ro 
raar jab jeļā en kar ke mour. Bōtaab 
kōm̧ij tōmak ilo Jemedwōj Ilan̄ im ilo 
kajoor eo An, im kōm̧ij tōmak bwe 

N̄E JAR EJJAB UWAAK

“Elukkuun pen n̄e jar em̧ool 
kōn jet men kwoj kōņaan 
rejjab lukkuun uwaak ilo wā-
ween eo kwoj kōņaan. Epen 
n̄an meļeļe etke tōmak eo 
am edim ej jerbal kōn juon 
mour in pokake eo ejjab le-
waj tōprak in kōņaan eo am. 
Rilo̧mo̧o̧r eaar ba bwe jabde-
wōt men eo jej kajjitōk ippān 
Jemedwōj Ilan̄ ilo etan enaaj 
lewaj n̄an eok, bwe ej en̄jake 
kōn kwe.’ [D&C 88:64; kako-
baba in katak.] Ilo tōre kein 
epen n̄an kile ta eo em̧m̧an 
tata ak tōprak in iien ko am. 
Mour eo am enaaj em̧m̧an 
ļo̧k n̄e kwoj bōk ta eo Anij 
ej kōm̧m̧ane ilo mour eo am 
em̧m̧an indeeo.”
Elder Richard G. Scott jen Doulul eo 
an Jon̄oulruo Rijilōk ro, “Using the 
Supernal Gift of Prayer,” Liahona, 
May 2007, 9.

KŌ
M

EĻ
EĻ

E 
JĀ

N 
AN

NI
E 

HE
NR

IE

eļan̄n̄e ej ilo An kilaan, enaaj mour.
Anij wōt emaron̄ kar bar kōro̧o̧l tok 

Lizochka. Kajjojo raan, eaar em̧m̧an 
ļo̧k an pād. Eaar pād ilo aujpitōl eo 
bar juon allōn̄, im kiiō ej pād ippam̧ 
ilo kapijuknen.

Anij ej juon Anij in kabwilōn̄lōn̄ ko. 
Ej ron̄jake jar ko am, im ilo iien ko am 
reppen, Ej jipan̄ kōm̧. Apan̄ ko rej kō-
kajoor ļo̧k tōmak eo ad im katakin kōj 
n̄an tōmak, kōjatdikdik, im iakwe. ◼
Rijeje in ej kiiō jokwe ilo Belgium. 

Ilo juon kweilo̧k ekwojar-
jar ilo Kirtland Temple ilo 
Eprōļ 6, 1837, Rikanaan 

Joseph Smith eaar ba, "Ālkin 
kar kwaļo̧k men otemjej, 
eddo eo eļap im aorōk tata 
ej n̄an kwaļo̧k Gospel eo.” 1

Enan̄in jiljimjuon iiō ko 
tokālik, ilo Eprōļ 7, 1844, eaar 
kwaļo̧k: “Eddo eo eļap tata ilo  
laļ in me Anij eaar likūt iood 
ej n̄an lale wōn ro nukid re-
mej. Rijilōk ro rej ba, ‘Bwe ren 
jab weeppān makeļo̧k iaer jān 
kōj’ [lale Hibru 11:40]; bwe ej 
menin aikuj bwe kajoor n̄an 
liāp ej aikuj in pād ilo peid 
n̄an liāpe ajri ro nejid im ro 
nukid remej n̄an tarlep in  
tōre ko—juon tōre n̄an bōk 
kalim̧m̧ur ko kar kōm̧m̧an jān 
Jisōs Kraist m̧okta jān ped-
ped ko an laļ in n̄an lo̧mo̧o̧r 
an armej.” 2

Elōn̄ jet armej remaron̄ 
ļōmņak ewi wāween an men 
kein jim̧or kwaļo̧k gospel im 
pukot lo̧mo̧o̧r n̄an ro nukid 
emōj aer jako maron̄ in eddo 
ko im jerbal ko reļļap Anij 
eaar likūt ioon ajri ro Nejin. 
Kōttōbar eo aō ej n̄an kwaļo̧k 
bwe katakin kein rej kalikkar 
ippān doon im juon wōt an 
jerbal in lo̧mo̧o̧r ilo raan kein 

Jen Elder  
David A. Bednar
Jen Doulul eo an 
Jon̄oulruo Rijilōk ro

Mijenede,  
Menmenbwij 

an Baam̧le, im Jerbal 



	 O k t o b a  2 0 1 4 	 15

kain̄i ko an priesthood. Aorōk in jerbal eo 
an Irooj ej ukōt, kōro̧o̧l, im karreoki bōro ko 
jen kōm̧m̧ani bujen ko im kain̄i ko jān priest-
hood eo emālim im ekkar.

Naan eo bōro kōjerbale elōn̄ļo̧k jān 
1,000 kōttan ilo bok ko jilu rekwojarjar im 
ej kōkkaļļeik en̄jake ko ippān juon armej. 
Mekarta, būruwōd—ej waļo̧k in kōņaan ko 
ad, ikdeleel ko, karōk ko, un ko, im m̧wil 
ko—rej kōmeļeļeik wōn kōj im kwaļo̧k ta 
eo jenaaj erom.

Jibadbad eo an Irooj n̄an jerbal in mije-
nede ej n̄an kūrtok aolep n̄an itok n̄an Kraist, 
bōk kōjeram̧m̧an ko an gospel eo emōj 
an jepļaaktok, im niknik n̄an jem̧ļo̧kin jen 
tōmak ilo Kraist.3 Kōm̧ij jab kwaļo̧k gospel 

āliktata. Jerbal in mijenede im menmenbwij 
an baam̧le im jerbal in tampeļ ejjeļo̧k wōnāer 
im rej ekkejel ippān wāween ko ilo juon jer-
bal eļap, “N̄an jerbal an iien ko re jejjet, bwe 
En kobaik men ko otemjej ilo Kraist, men 
ko i lan̄, im men ko i laļ, bwe em̧ool ilo E” 
(Epesōs 1:10).

Ij jar bwe kajoor an Jetōb Kwojarjar enaaj 
jipan̄ eok im n̄a ilo ad ļōmņak ippān doon 
kōn kabwilōn̄lōn̄ eo an jerbal in lo̧mo̧o̧r in 
ilo raan-kein.

Bōro ko im Kain̄i ko an Priesthood
Kwaļo̧k gospel eo im pukot armej n̄an ro 

nukid emōj aer jako rej ruo ijjitōn̄ in jerbal 
ko rekwojarjar me rejelet jim̧or būruwōd im 

Kwaļo̧k gospel im pukōt ro 
nukid remej rej m̧ōttan wōt 
juon jerbal eļap—juon jer-
bal in iakwe kar jibadbad 
eo an n̄an ukōt, kōro̧o̧l, im 
kareeoik bōro ko an ripu-
kōt m̧ool ro rem̧ool.

in Tampeļ

eo n̄an kōļapļo̧k jon̄an im dettan im kajoor 
an Kabun̄ eo raan-kein. Ijjello̧k, jej pukōt n̄an 
kakūrm̧ool ijjitōn̄ eo ekwojarjar im eddo eo 
n̄an kwaļo̧k m̧ool in karōk in m̧ōņōņō eo an 
Jemād, ekwojarjar an Nejin Emake Wōt, Jisōs 
Kraist, im tōprak in pinmuur eo an Rilo̧mo̧o̧r 
eo. Karuwaineneneik aolep n̄an “itok n̄an 
Kraist” (lale Moronai 10:30–33), en̄jake “oktak 
ekajoor” ilo buruōn (lale Alma 5:12–14), im 
leļo̧k kain̄i in lo̧mo̧o̧r ko n̄an kajjojo ilo mour 
in n̄an ro rej jan̄in bujen rej jibadbad ko rao-
rōk n̄an kwaļo̧k gospel in ippāer.

Kōppeļļo̧k mour ippān Anij n̄an ro remour 
im ro remej ej jibadbad eo an Irooj n̄an kalōk 
tampeļ ko im kōm̧m̧ani kain̄i ko rellōn̄. Jej 
jab kabun̄ ilo tampeļ ko rekwojarjar bwe en 
wōr ad ememļo̧kjeņ ak en̄jake an baam̧le. 
Ijjello̧kin, jej pukōt n̄an kakūrm̧ool ijjitōn̄ eo 
ekwojarjar im jerbal eo n̄an leļo̧k kain̄i in lo̧-
mo̧o̧r im mour ippān Anij n̄an aolep baam̧le. 
Katōk ilo būruwōn ajri ro kalim̧m̧ur ko kar 
kōm̧m̧ani n̄an ro jemāer, aaet Ebream, Aisek, 
im Jekab; ukōt būruwōn ajri ro n̄an ro jemāer 
make; im kōm̧m̧ani menmenbwij an baam̧le 
im kain̄i ko rellōn̄ ilo tampeļ eo rej jerbal ko 
me rej kōjeram̧m̧an kajjojo ilo laļ eo an jetōb 
ro rej jan̄in kōm̧m̧an bujen.

Kain̄i ko an priesthood rej iaļ eo n̄an ka-
joor in drikanij:

Priesthood eo an Melkisedek ej kwaļo̧k 
gospel eo im kabwijer kii eo an menin ittiņo̧ 
an aelōn̄ in kiin̄ eo, aaet kii eo an jeļāļo̧kjeņ 
an Anij.

Kajoor in drikanij ej waļo̧k ilo kain̄i ko an 
Priesthood eo an Melkisedek.

Eļan̄n̄e ejjab kain̄i ko an priesthood eo im 
mālim eo an priesthood eo, kajoor in drikanij 

ej jab waļo̧k ippān armej ilo kanniōk (lale 
D&C 84:19–21).

Jouj ļōmņak kōn em̧m̧an in eļap an 
eoon kein. Juon armej ej aikuj m̧okta eļļā jen 
kōjam̧ in peptaij im bōk menin letok eo an 
Jetōb Kwojarjar—im wōnm̧aanļo̧k ilo iaļ in 
bujen ko im kain̄i ko rej tōlļo̧k n̄an Rilo̧mo̧o̧r 
eo im kōjeram̧m̧an ko an Pinmuur eo An 
(2 Nipai 31). Kain̄i ko an priesthood rej luk-
kuun in aorōk n̄an lukkuun “itok n̄an Kraist, 
im weppān ilo E” (lale Moronai 10:30–33). 
Eļan̄n̄e ejjab kain̄i ko, juon armej ejjab ma-
ron̄ bōk aolep kōjeram̧m̧an ko kar kōmaron̄i 
jen pinmuur eo eļap im en̄taan an Irooj (lale 
Alma 34:10–14)—aaet kajoor in drikanij.

Jerbal eo an Irooj ej juon jerbal eaiboojoj 
pedped wōt ioon bōro ko, bujen ko, im kain̄i 
ko an priesthood eo.

Ļōmņak ko
Katak in ekwojarjar ej ļōmake ruo ļōmņak 

ko raorōk n̄an jerbal eo ad ilo Kabun̄ in.
M̧oktata, ekkā ad maron̄ kōm̧ad kōj kōn 

men ko rej jab aorōk n̄an kōjno̧lo̧k kōkkar ko 
an jerbal in lo̧mo̧o̧r eo im kakien ko im wā-
ween jerbal ko rej ekkejel ippāer. Ij mijak bwe 
elōn̄ iaad remaron̄ leļo̧k eļap im eļap maron̄ 
n̄an jejjo wōt m̧ōttan ko an jerbal eo an Irooj 
eo jej likjab ie n̄an bōk tarlep in kajoor eo an 
jerbal in lo̧mo̧o̧r in ejej uwaan.

Tōre in Irooj ej pukōt n̄an kobaik men ko 
otemjej ilo Kraist, jet iien jemaron̄ m̧ōttan eo 
im tijem̧ļo̧k ilo wāween ko rej kalikjab ad 
meļeļe im ad loļo̧kjeņ. N̄e jej eddoik juon 
kālet, eļap letok n̄an kōtōbalbal būrookraam̧ 
ko im kōkkōm̧anm̧anļo̧k bōnbōn ko ilo karu-
waineneik kajjojo armej n̄an deļo̧n̄i bujen ko 

Kōm̧m̧ani im kōt-
tōpraki men otemjej 
jen laajrak in men 
ko “n̄an kōm̧m̧ani” 
ilo gospel eo, eo ejjab 
kōmaron̄ ad bōk ne-
memein ilo paotokid 
ak bōktok ukotak eo 
ekajoor an bōro.

im bōk kain̄i ko ilo erreo. Āinwōt 
juon kepaak ej kipel n̄an erreo, 
lan̄lōn̄, wōnm̧aanļo̧k in oktak, im 
kajoor in jetōb im kōjparok eo 
ej itok jān “kōtļo̧k [buruōd] n̄an 
Anij” (Hilamōn 3:35). Kōm̧m̧ani 
im kōttōpraki men otemjej jen 
laajrak in men ko “n̄an kōm̧m̧ani” 
ilo gospel eo, eo ejjab kōmaron̄ 
ad bōk nememein ilo paotokid 
ak bōktok ukotak eo ekajoor an 
bōro (lale Alma 5:14).

Ruo, jetōb in Elijah ej ioļapļap 
in im aorōk n̄an jerbal in kwaļo̧k 
gospel eo. Bōlen Irooj eaar kōm-
mejajaik m̧ool in ilo aolep jekjek 
an m̧akūtkūt raar waļo̧k ke tarlep 
in gospel eaar jepļaaktok ilo raan 
kein āliktata.

Ilo Bukwin Wōjke eo, Joseph 
Smith eaar loe im kōnono ippān 
Jemād Indeeo im Jisōs Kraist. 
Visōn in kar kwaļo̧k kadkad in 
ilo “jerbal an iien ko re jejjet” 
(Epesōs 1:10) im kōmaron̄ Joseph 
n̄an katak kōn lukkuun Doulul 
in Bōran Anij im wōnm̧aanļo̧k in revelesōn.

Turinļo̧k jilu iiō tokālik, ilo uwaak n̄an tiljek in jar joten eo 
ilo Jeptōm̧ba 21, 1823, ruum̧ in kiki eo an Joseph eaar obrak 
kōn meram m̧ae eaar meram ļo̧k jān rālep ( Joseph Smith—
History 1:30). Juon armej eaar waļo̧ktok iturin peet eo an, 
kūr ļaddik in kōn etan, im kwaļo̧k bwe ekar juon rikwojme-
ļan jilkintok jān im̧aan mejān Anij im bwe etan ej Moronai 
(lale Joseph Smith—History 1:33). Eaar kōmeļeļeik Joseph 
kōn itok eo an Bok in Mormon eo. Innām Moronai eaar kout 
jān Bok in Malakai ilo Kalim̧m̧ur M̧okta, jidik oktak ewōr 
tokjān ilo kajin eo kōjerbal ilo King James Version eo:

Irooj eaar ba bwe Enaaj kwa-
ļo̧k tok priesthood eo, jen pein 
Elijah rikanaan eo, m̧okta jen raan 
eo eļap im kaam̧jak an Irooj. . . . 
Enaaj katōk ilo būruwōn ro nejier 
kallim̧ur ko kar kōm̧m̧ane n̄an 
ro jemeer, im būruwōn ro nejier 
renaaj oktak n̄an ro jemeer. Eļan̄-
n̄e en kar jab āindein, aolep laļ in 
enaaj lukkuun ejjeļo̧k tokjān ilo 
itok eo An kein karuo (lale Joseph 
Smith—History 1:38–39).

Moronai eaar katakin rikanaan 
in edik eļaptata ruo unin kōnono 
ko raorōk rekitbuuj: (1) Bok in 
Mormon eo im (2) naan ko an 
Malakai kar kanaan kōn jerbal eo 
an Elijah ilo jepļaaktok eo “men 
otemjej Anij ear kōnono kaki, 
kōn lo̧n̄iin ri kanaan kwōjarjar 
ro An otemjej jān iien m̧oktata” 
( Jerbal 3:21). Kōn menin, m̧akūt-
kūt ko jinointata an Jepļaaktok eo 
kar kwaļo̧k juon meļeļe ejim̧we 
kōn Jeban Anij ro Jilu, kar ejaake 
m̧ool ko kōn an revelesōn wōn-

m̧aanļo̧k wōt, kwaļo̧k aorōk eo kōn Bok in Mormon eo, im 
kar karōk jerbal in lo̧mo̧o̧r im mour ilo aiboojoj eo ilōn̄ tata 
n̄an jim̧or ro remour im ro remej.

Kiiō jouj im ļōmņak kōn jerbal eo an Bok in Mormon eo 
ilo ukōt bōro ko—im jetōb in Elijah ilo ukōttok bōro ko.

Bok in Mormon eo ilo ekkejel ippān Jetōb eo an Irooj 
ej “kein jerbal eo eļaptata eo Anij eaar letok n̄an kōj n̄an 
ukōt laļ in.” 4 Bok in ekwojarjar an Jepļaaktok eo ej dōkā 
in jabōn em̧ an kabun̄ in ad im ej aorōk ilo bōktok je-
tōb ko n̄an Rilo̧mo̧o̧r eo. Bok in Mormon eo ej bar juon 
kalim̧m̧ur in Jisōs Kraist—juon kam̧ool eaorōk im pen PI

Jej jab kabun̄ ilo tampeļ ko 
rekwojarjar bwe en wōr ad 
ememļo̧kjeņ ak en̄jake an 
baam̧le. Ijjello̧kin, jej pu-
kōt n̄an kakūrm̧ool ijjitōn̄ 
eo ekwojarjar im jerbal eo 
n̄an leļo̧k kain̄i in lo̧mo̧o̧r 
im mour ilo aiboojoj eo ilōn̄ 
tata n̄an aolep baam̧le.

kōn kwojarjar eo an Ripinmuur eo ilo juon 
laļ eo ej eddōkļo̧k wōt im eļapļo̧k an jab 
ekkejel ilo kabun̄ im ej jab lōke em̧m̧an an 
armej ro. Bōro ko rej oktak ilo an kajjojo 
armej riit im katak kōn Bok in Mormon im 
jar ilo bōro em̧ool n̄an katak kōn m̧ool eo 
an bok in.

Jetōb in Elijah ej “juon kōkkaļe in waļo̧k an 
Jetōb Kwojarjar ej kwaļo̧k kam̧ool kōn kwojar-
jar eo an baam̧le.” 5 Kareel in ekajoor an Jetōb 
Kwojarjar eo ej kwaļo̧k kam̧ool eo ekajoor an 
karōk in m̧ōņōņō eo an Jemād im kinōōrtok 
armej n̄an pukōt im kōjparok rūtto ro nukier 
im uwaan baam̧le ko—jim̧or m̧okta im rainin. 
Jetōb in Elijah ejelet armej jim̧or ilowaan im 
tulik in Kabun̄ in im kōm̧m̧an bwe bōro ko 
ren oktakļo̧k n̄an ro jemāer.

Jiljino pija ko rej m̧ōttan wōt bwebwe-
nato. Jikāāne code in n̄an an mōkaj  
an waļo̧k ak etal n̄an lds.org/go/ 
bednar1014 n̄an lale pija juon an  
juon bwebwenato ej kōmeļeļeik  
pedped in katak in.

Iien emoottok n̄an ad kōjerbal eļapļo̧k ilo 
wājepdik ekkejel in ekajoor an oktak ekajoor 
an bōro, kar kōmaron̄ e jen kajoor in jetōb 
eo jān Bok in Mormon eo, im ukōt buru-
wōn ro jemāer, kar tōprak jen jetōb in Elijah. 
Juon ikdeleel n̄an ekkejelļo̧k ippān tōre ko 
ad m̧okta maron̄ kōpooj juon armej n̄an 
bōk wānōk in naan an Anij im kōkajoorļo̧k 
tōmak an ļeo ak lio. Juon bōro ej oktakļo̧k 
n̄an ro jemāer ejipan̄ juon armej jelm̧ae ka-
reel an rikapo eo im ej kōkajoorļo̧k oktak.

Lale pija ruo n̄an alooje juon bwebwenato ej kōmeļe-
ļeik pedped in katak in.

Pedped in katak ko
Kiiō ij aikuj kalikkar emān pedped in ka-

tak ko kōn kajoor an jetōb eo ej waļo̧k ko jān 
oktak im ukōt bōro ko.

1. 	Bōro ko im oktak. Ukōt n̄an ro je-
māer ej karuj im kōpooj juon bōro n̄an 
oktak ekajoor. Ilo wāween in, jetōb in 
Elijah ej jipan̄ oktak.
Lale pija jilu n̄an alooje juon bwebwenato ej 
kōmeļeļeik pedped in katak in.

2. 	Bōro ko im kōjparok. Oktakļo̧k n̄an 
ro jemād ej rie im kōkajoorļo̧k bōro ko 
raar en̄jake oktak ekajoor. Ilo wāween 
in, jetōb in Elijah ej jipan̄ ilo dāpij riok-
tak ro rekāāl.
Lale pija emān n̄an alooje juon bwebwenato ej 
kōmeļeļeik pedped in katak in.

3. 	Bōro ko im jerbal in kōro̧o̧ltok. 
Oktakļo̧k n̄an ro jemāer ej kōmeraikļo̧k 
juon bōro eo eaar jino pen ālkin en̄jake 
oktak eo ekajoor. Ilo wāween in, jetōb 
in Elijah ej kii eo ilo bar kōro̧o̧ltok.
Lale pija ļalem n̄an alooje juon bwebwenato ej 
kōmeļeļeik pedped in katak in.

4. 	Bōro ko im mijenede ro reperan. 
Juon mijenede eo eaar en̄jake jim̧or 
oktak ekajoor im oktak in bōro naaj 
ļapļo̧k an oktak, kwojarjarļo̧k, im rikare-
jar eperanļo̧k.
Lale pija jiljino n̄an alooje juon bwebwenato ej 
kōmeļeļeik pedped in katakin in.

Kōn juon eddōkļo̧k eo emōkaj im kajoor 
in mijenede ro rem̧m̧an im raar pojak, jej jab 
maron̄ pedped wōt ioon tōprak in kwaļo̧k 
ko m̧okta n̄an ņamejļan iaļ in ad im kōl ko 

Kwaļo̧k gospel eo im 
pukot armej n̄an 
ro nukid emōj aer 
jako rej ruo ijjitōn̄ in 
jerbal ko rekwojarjar 
me rejelet jim̧or  
būruwōd im kain̄i  
ko an priesthood.

n̄an ilju im jekļaj. Irooj eaar im̧we kein jerbal ko raan kein 
im kein jerbal ko rej kōmaron̄ ad jeram̧m̧an jān juon wōt 
wāween jerbal in mijenede im tampeļ im jerbal in men-
menbwij an baam̧le eļapļo̧k jān jabdewōt iien m̧oktaļo̧k 
ilo tōre in jerbal in. Im ej jab jide bwe kōm̧anm̧an kein ren 
itok ilo iien in ejejjet me eļap aikuji n̄an lem̧aanļo̧k jerbal 
in mijenede aolepān laļ in. Jerbal eo an Irooj ej juon jerbal 
eaiboojoj pedped wōt ioon bōro ko, bujen ko, im kain̄i ko 
an priesthood eo.

Tukadu in im Naan in Kam̧ool
Irooj eaar kwaļo̧k, “Imaron̄ make kōm̧m̧ane jerbal eo 

Aō” (2 Nipai 27:21), im Enaaj kōmōkajļo̧k jerbal eo An ilo 
iien eo An (lale D&C 88:73). Jej rikam̧ool ro An ilo kōmōj-
kajļo̧k jerbal in An.

Jej mour im jerbal ilo tōre in jerbal in an tarlepin iien ko. 
Kile aorōk eo ejjeļo̧k jem̧ļo̧kin an tōre in jerbal in eoktak 
eo jen ad mour aikuj kareel aolep bwe jej kōm̧m̧ane im 
kajjieon̄ erom. Jerbal in lo̧mo̧o̧r in aikuj tōprak ilo raan kein 
āliktata eaorōk, eļap, eaikuj, elukkuun in menin aikuj. Ewi 
jon̄an ad naaj aikuj kam̧oolol kōn kōjeram̧m̧an ko im eddo 
ko ilo ad mour ilo kajjojo season ilo tōre in jerbal in ālik-
tata. Ekōjkan ad aikuj ettā n̄an jeļā bwe eo ej leļo̧k eļap ej 
aikuj eļap (lale D&C 82:3).

Kwaļo̧k gospel im pukōt ro nukid remej rej m̧ōttan wōt 
juon jerbal eļap—juon jerbal in iakwe kar jibadbad eo an 

n̄an ukōt, kōro̧o̧l, im kareeoik bōro ko an ripukōt m̧ool ro 
rem̧ool. Ļain eo ej kōjepel ekkā ad likūt ikōtaan jerbal in 
mijenede im tampeļ im jerbal in menmenbwij an baam̧le 
emōj an ejjeo̧r; en̄in ej juon wōt jerbal in lo̧mo̧o̧r eļap.6

Jemaron̄ ke jino meļeļe jerbal eo an tampeļ im menmen-
bwij an baam̧le ilo jipan̄ juon rikkatak ak juon membōr 
ejaniknik bōk juon meļeļe em̧wilaļ kōn karōk in lo̧mo̧o̧r 
eo? Jej ke kile bwe juon iaan kareel ko reļļap ilo jerbal in 
dāpij rioktak ej jetōb in Elijah? Jemaron̄ ke lukkuun in ka-
m̧oolol tōre ko raorōk an bōro oktak jān kwaļo̧k bwebwe-
nato ko an baam̧le āinwōt juon jeram̧m̧an ilo pukōt armej 
n̄an katakin jen jim̧or membōr ro im mijenede ro? Jemaron̄ 
ke jipan̄ ro jej jerbal ippāer bōk eļapļo̧k kajoor in drianij jān 
bōk koņaer ilo erreo ilo kain̄i ko āinwōt kwojkwoj eo im 
kōkpeptaij ko im kapene ko n̄an ro remej?

En maron̄ alikkar ami loe, jab bōd ami ron̄, im aolep iien 
keememej aorōk in jerbal in jipan̄ eo ami ilo jerbal an Irooj 
ilo ukōt, kōro̧o̧l, im kareeoik bōro ko. ◼
Jān juon kōnono kar leļo̧k ilo kweilo̧k eo n̄an mijen būreejtōn ro rekāāl ilo 
Juun 25, 2013.

Jetōb in Elijah ej “juon 
kōkkaļe in waļo̧k an Je-
tōb Kwojarjar ej kwaļo̧k 
kam̧ool kōn kwojarjar 
eo an baam̧le.”

KAPIJUKNEN   
Jikin Ekkatak

Elan̄e ta eo kabun̄ in ej katakin ej rie 
ta katak eo ilo m̧weo, kwoj kalōk juon 

pedped eo ekajoor an ko̧jpeļ in.

“Jouj im riiti unin tōl eo n̄an katak eo an wiik in laļ.” Naan kein 
ralikkar ke? Ekkā aer itok jen juōn rikaki eo ej lukkun kajjitōk ilo 
jem̧ļo̧kin kūlaaj ko ilo mōn jar eo.

Im ilo an lukkuun in aorōk n̄an kepooj katak ko am n̄an Jabōt, kwoj 
ke en̄jake āinwōt am menin jipadpad ilo ekkatak im kejekļo̧kjeņ bwe 
kwon lukkuun pojak n̄an Jabōt?

Ilo m̧ool, ej aikuj kōm̧m̧an ilo jekjek eo juon.
Aolep katak ko an Kabun̄ in, būrookram̧ ko, im m̧akūtkūt ko [rej] 

io̧lepen m̧weo im n̄an jipan̄ Kabun̄ in.” 1 Meļeļein bwe kweilo̧k ko an 
Kabun̄ in ad rej lukkuun wōr tokjeir n̄an rie ekkatak an ro kajjojo im 
baam̧le eo. Āinwōt an Bisoprik eo Eutiej Gary E. Stevenson kwaļo̧k, 
“Jikin eo m̧oktata n̄an katatakin im ekkatak ej ilo m̧weo.” 2 N̄e katakin 
im ekkatak rej io̧lepen m̧weo, rej boktok kajoor im emaron̄ tōl ļo̧k 
n̄an oktok.

Ennaan eo an 2014 kamminene an radik ko ilo juon iiō, Learning 
and Teaching in the Home and the Church, repād ilo online ilo annu-
altraining.​lds.​org. “Ejjeļo̧k juon iaad ej jerwane aorōk eo an katakin ilo 
im̧ōnjar eo,” Elder Jeffrey R. eaar ba, jen Doulul eo an Jon̄oulruo Rijilōk 
ro. “Jaar aolep kōm̧m̧ane ilo aolepen mour ko ad, jekōņaan  
bwe kwaļo̧k eo en dedeļo̧k ilo aolepen mour ko in ad mour.” 3 Ilo  
am kōm̧m̧an bwe ekkatak en 24/7 ilo kajjojo raan ilo baam̧le eo am, 
komaron̄ ejaak e juon pedped eo ekajoor n̄an juon “im̧ōn ekkatak”  
(D&C 88:119) bwe en lewaj n̄an eok im baam̧le eo am kōn jetōbōn 
inem̧m̧an im kōjparok.

KAPIJUKNEN   

Iien ko Rem̧m̧an
“Ewōr iien ko n̄e jej en̄jake oktak 

ko reļļap ilo jet unin katak ko an ko̧j-
peļ in. Katak dikdik ko relukkuun kō-
jeram̧m̧an kōm̧ n̄an kwaļo̧k katak ko 
raorōk n̄an ajri ro nejūm̧. Barāinwōt, 

ewōr iien katak dikdik ko ilo juon 
raan ijelo̧kin iien katakin ko, kōn 
menin kōm̧ij lukkuun bōk iien kein 
rem̧m̧an n̄an katakin ajri ro nejūm̧ kōn 
pedped ko raorōk. N̄an waanjon̄ok, 

Ij kwaļo̧k kōn m̧ool ilo iien kaikujkuj. 
Ajri ro nejūm̧ rej ekkatak kōn pedped 
ko repidodo n̄e rej lo wāween eo n̄an 
mour kaki.”
Mona Villanueva, Philippines

KATAK ILO KAPIJUKNEN
Komaron̄ in jab aolep iien m̧ōkaj in lo tōprak ko, ak n̄e kwonaaj bōk jidik kōn jidik ilo katak im ekkatak ilo kajjojo iien, 

emaron̄ kwaļo̧k juon kijejeto ekajoor. En̄in wāween an jet baam̧le ko kile ilo mour ko aer.



Ukooktak ko im Oktak ko
“Iaar bōk ļo̧k leddik ro nejūm̧ n̄an jikuul ilo baj kajjojo jibbon̄, kōn menin 

eaar wōr iien ko rem̧m̧an n̄an kōnono. Ilo juon tōre em̧oot ļo̧k, kōm̧ ar lo ļeo im 
lieo pālele aer jab erre ippān doon. Leddik ro nejū raar m̧ōkaj in oktak tok n̄an 
eō im kōttar jidik aō ba. Ijeļo̧k aō kajjitōkin er ekōjkan aer en̄jake kōn ta eo eaar 
waļo̧k. Raar jiron̄ eō ke rej ļōmņak em̧m̧aan eo en kar jab kōnono rot eo n̄an 
kōrā eo ippān. Ālkin wōt, kōm̧ ar kōnono kōn m̧are im jem̧jerā. Ilowan 30 minit 
ko baj eo eaar lukkuun kam̧ōņōņō im kōbōkakak.”
Mario Lorenz, Guatemala

M̧ad ilo Kapije eo
“Katak dikdik eaar jipan̄ eō bōk juon jem̧jerā eo em̧m̧antata ippān ajri ro nejū. 

Ilo am jijet ilo tebōļ in m̧ōn̄ā eo im kapije ālkin jikuul, kōm̧ ad kōnono kōn ta eo 
eaar waļo̧k ilo aer kar jikuul. Ekkā an juon iaer ba jet men me juon m̧ōttan eaar 
ba ak ekōjkan an kar en̄jake n̄e jet rej ba ak kar kōm̧m̧ane jet men. Innām ima-
ron̄ in kwaļo̧k juon aō make naan in kam̧ool im kwaļo̧k ekōjkan an ajri eo nejū 
kar en̄jake kōn jekjek eo. Ij ļōmņak kōm̧m̧ani ekōnono ko n̄e ajri ro rej kakije, 
eļap ļo̧k aer kōņaan kōnono kōn menin kōnono ko raorōk n̄e aikuj eo ej waļo̧k 
kōnke ewōr juon aer jon̄ak in leke, bwe ro jineer im jemeer renaaj ron̄jake.”
Alyson Frost, Greece

Juon Doulul in Kea
“Kōrā eo ippa im n̄a kar kile bwe ej eddo eo am m̧oktata ej n̄an katakin ajri 

ro nejūm̧ im ejjab an ritōl ro eddo, ak kōm̧ij m̧ōņōņō kōn ta eo rej kōm̧m̧an im 
kōm̧ij jipan̄ ijo kōm̧ maron̄ e. Ward eo am ewōr ritōl ro rem̧m̧an ro rej lukkuun 
mije jodikdik ro im ajri ro im kōm̧m̧an jon̄an eo remaron̄ e n̄an jipan̄ er lo jibad-
bad eo aer eaorōk pedped wōt ioon ta eo ro jineer im jemeer raar kōm̧m̧ane. 
Iaar ioon bisop eo ilo jet tōre, im eaar wōr aō iien em̧m̧an n̄an kōnonon ippān 
ritōl ro an jodikdik im ekkā aō kajjitōk kōn ajri ro nejū im aer eddōk ļo̧k. Bwe 
ilo m̧ool ilo ad kōnono emakijkij kōn eddōk ļo̧k eo an ajri ro nejid ejipan̄ kōj 
aolep n̄an meļeļe wāween eo n̄an jipan̄ kajjojo iaer.
Jesse N. Arumugam, South Africa

EKKATAK ILO KABUN̄:  
10 Pedped ko Kajjojo Rūkaki Raikuj in Jeļā

Kajoor ļo̧k ilo  
Jeje ko Rekwojarjar

“Katak Jeje ko Rekwojarjar 
ejipan̄ eō jeļā kōn Kraist im An 
wūjļepļo̧k bwe in maron̄ erom 
āinwōt E. Ebarāinwōt letok n̄an 
eō juon leke eļap ilo Jetōb, eo 
ej tōl eō im katakin eō wāween 
aō maron̄ mour kōn men ko iaar 
ekkatak bwe in maron̄ kōppopo 
n̄an jeļm̧ae apan̄ ko an mour im 
kapo ko an Satan reioktok eō. 
Eļan̄n̄e ejako kōjeram̧m̧an in 
ilo mour eo aō ijeļā bwe inaaj 
wōtļo̧k āinwōt juon eo eaorōk 
ļaddik nejin Anij.”
Nathan Woodward, England

Ilo kakobaba n̄an kōkajoorļo̧k kajoor eo an ekkatak ilo kwaļo̧k ilo 
m̧weo, jemaron̄ barāinwōt kōkajoor ļo̧k kūlaaj ruum̧ eo ilo kabun̄ in. 
Āinwōt an rūkaki ro mour kake pedped kein 10, renaaj ejaake oktak 
eo ilo mour ko an ro rej katakin.
	1. 	Bōk kapilōk jen ro jinen im jemen, ro ewōr jerbal eo eaorōk 

āinwōt rūkaki ro, n̄an kile aikuj ko an ro uwaan kūlaj eo, innām 
kwaļo̧k aikuj ko.

	2. 	Kōppopo im katakin kōn Jetōb. Kwaļo̧k kajjjitōk ko im m̧akūtkūt 
in ekkatak ko me renaaj kaltok-Jetōb in ekōnono im naajdrik 
mour in jetōb eo an ro uwaan kūlaj eo.

	3. 	Katakin armej, jab katak ko.
	4. 	Pedped wōt ioon katak ko an ko̧jpeļ in.
	5. 	Kwaļo̧k juon ak ruo pedped in katak eo ekajoor ijeļo̧kin 

kajieon̄ in bōk aolepen katak eo.
	6. 	Karuwaineneik tok Jetōb ilo an kajjojo bōk kūņaer (lale 

D&C 88:122).
	 7. 	Ekoba juon kūr eo ekajoor n̄an jerbale—jab baj ro̧o̧l n̄an kapijuk-

nen im riit ak jet men n̄an ro̧o̧l n̄an kapijuknen im mour kake. 
	 8. 	Kwaļo̧k am naan in kam̧ool kōn katak eo—ilo jem̧ļo̧kin ļo̧k 

kūlaj eo im n̄e Jetōb ej im̧we eok.
	9. 	Mour kake katak eo, im “karōk” kapijuknen eo am make 

(lale D&C 93:43–44, 50).
10. Pukot wāween ko n̄an tōl wāween katak dikdik ilo aolep 

raan in mour.

AN KRAIST 
KATAKIN 
ILO TOĻ 
KO IM ILO 
M̧OKO KO
“Rilo̧mo̧o̧r eo 

[eaar] juon Rūkakei eo Eļap. . . . 
Jemaron̄ lo aolep kwaļo̧k eo 
An ilo katakin. Im aaet enan̄in 
aolepen katak ko an raar jab 
kōm̧m̧an ilo juon im̧ōnjar. An 
kwaļo̧k eaar ijo ewōr armej ie. 
Eaar ilo melaaj im iaļ im toļ im 
pārijet im im̧ōko.”
Jeffrey R. Holland jen Doulul eo an 
Jon̄oulruo Rijilōk ro, in “Learning and 
Teaching in the Home and the Church—
the Home” (2014 auxiliary training 
video), annualtraining.​lds.​org.

Jān Jon Warner

Enan̄in jiljino allōn̄ ālkin kadiwōjļo̧k eo aō jān kaļej, 
iaar jino en̄jake inepata, jet iien inepata, im en̄jake 
ebbeer. Iaar jab jeļā ia eo en̄jake kein raar itok jāni, 

ak raar kajoor im kamōjņo̧ņo̧.
Iaar en̄taan n̄an dāpij wōt eō. Ilo jerbal, jabdewōt jer-

bal kāāl raar bōktok inepata bwe iaar jab maron̄ jijet wōt. 
Ej wōr aō ļōmņak eo epen dāpiji, im būruwō ej lukkuun 
bam̧ bwe iaar ļōmņak enaaj kenamōjļo̧k jen ubō. Menin ej 
waļo̧k jen raan n̄an raan, im ālkin aō ro̧o̧ltok n̄an m̧weo jān 
jerbal kajjojo raan, inaaj okjakļo̧k ioon kawij eo. M̧okta jān 
aō kar jeļā kake, joten eo eaar mootļo̧k im bar juon raan 
eaar bar waļo̧k.

En̄jake kein raar dāpdep wōt ium̧win allōn̄ im allōn̄, 
mekarta iaar loe juon aō jerbal ekāāl im pukōt jipan̄ ko 
rem̧m̧an ļo̧k.

Iaar jar aolep jibbon̄ ilo iaļ eo aō n̄an jerbal kōn kajoor 
n̄an aō maron̄ tōprak raan eo im maron̄ ro̧o̧l n̄an m̧weo 
n̄an ippān kōrā eo pāleeō im leddik eo nejū. Iaar jab ma-
ron̄ loe juon jem̧ļo̧k n̄an en̄taan eo aō, im ekkā aō kōņaan 
in bōjrak. Elōn̄ raan ko iaar akweļap n̄an lan̄ kōn jipan̄ ke 
meja eaar obrak kōn dān in kōmjaļaaļ. Iaar jar kōn eļapļo̧k 
m̧ool ibba jān kar m̧okta, akweļap ippān Jemedwōj Ilan̄ 
n̄an jipan̄ eō meļeļe mālijjon̄ in im kōm̧akūt i jān eō.

Iaar en̄jake jōbwābwe ilo maroklep im ebbeer ke iaar 
jab en̄jake Jetōb eo. Ak ke Jetōb eo eaar kotak eō jān aō 
ebbeer, iaar lo lōke n̄an wōnm̧aanļo̧k wōt—eļan̄n̄e enaaj 
pād wōt n̄an jar eo aō juon. Iaar pedped ioon Jemedwōj 
Ilan̄ eļapļo̧k jān juon jar ilo iien m̧ōn̄ā ak juon jar ilo bon̄ 
jab lukkuun kwaļo̧k ļōmņak ko. Āinwōt juon uwaak, iaar 
eddōkļo̧k epaake E.

IOON DĀN  Iaar akweļap ippān Jemedwōj Ilan̄ n̄an joļo̧k 

aō inepata im ebbeer, ak n̄e ejjab kapo kein, 

ij jamin naaj kar tōpar jabdewōt “ānen  

kalim̧m̧ur” Eaar tōl ļo̧k eō n̄an i.ko

Lukti ioon No̧ ko
Ilo ioļapļap in aō inepata im ebbeer, iaar bar riiti bwe-

bwenato eo an Rijared ro rej kijoone “m̧wilaļ ko in lo̧jet” 
(Ether 2:25). Imaron̄ wōt pijaik aer inepata kōn aer kōtmāne 
ke raar deļo̧n̄e baaj ko waer. Ito itak eo aer emaron̄ kauwō-
tata, ak raar jeļā bwe raar jibadōkļo̧k “juon āneo emake ioon 
aolep bar āne ko jet” (Ether 2:15).

Jān ito itak eo aer, jej riit:
“Irooj Anij eaar kōm̧m̧an bwe en wōr juon kōto ekijon̄ 

ej makroro ioon mejān dān ko, lo̧k n̄an āneen kallim̧ur; im 
āindein kar kejepelik er ioon ņo̧ ko in lo̧jeen im̧aan kōto eo.

“Im ālkin men kein rekar elōn̄ kallib ilo m̧wilaļ ko in 
lo̧meto, kōnke ņo̧ toļ ko rekar rub ioer, im barāinwōt eļap 
im nana lan̄ ko rekar waļo̧k jān lej in kōto eo.

“. . . Ke rekar pooļ ijeņ im ijeņ kōn elōn̄ dān ko rekar kūr 
n̄an Irooj, im Eaar bar bōk lōn̄ļo̧k er ioon aejet in dān ko.

“Im ālkin men kein kōto eo eaar jab bwōjrak n̄an ukļo̧k 
n̄an āneen kallim̧ur ke rekar pād ioon dān ko; im āindein 
kar kinōōrļo̧k er im̧aan kōto eo” (Ether 6:5–8).

Eoon kein raar erom aō. Iaar en̄jake bwe iaar pād ioon 
baaj eo waaō make, ippān ņo̧ in inepata lukut ioō im ņo̧ in 
ebbeer ej jūp ioō im kalibwin eō ilo m̧wilaļ ko an ebbeer. 
Ke iaar “pooļ ijin im ijeņ” im kar jan̄ n̄an Irooj, imaron̄ kar 
dōblo̧k ioon aejet ak maron̄ kallib bar juon alen.

Iaar riiti eoon 8 bar juon alen: “Im ālkin men kein kōto 
eo eaar jab bwōjrak n̄an ukļo̧k n̄an āneen kallim̧ur ke rekar 
pād ioon dān ko; im āindein kar kinōōrļo̧k er im̧aan kōto 
eo” Innām ej ukļo̧k eō. Kōto eo eaar kōm̧m̧an toļ ņo̧ ko n̄an 
kalbwin baaj ko barāinwōt kar kōjeram̧m̧an Rijared ro ilo ito 
itak eo aer. Iaar akweļap ippān Jemedwōj Ilan̄ n̄an joļo̧k aō 
inepata im ebbeer, ak n̄e ejjab kapo kein, ij jamin naaj kar 
tōpar jabdewōt “ānen kalim̧m̧ur” Eaar tōl ļo̧k eō n̄an i.

Eoon kein raar ukōt paotok in mour eo aō. Aō inepata 
im ebbeer eaar ļapļo̧k ilo pedped ioon Jemedwōj Ilan̄. 
Eļan̄n̄e en kar jab kōto im ņo̧ ko, imaron̄ kar jab maron̄ 
in jeļā Anij āinwōt aō jeļā—im Rijared ro remaron̄ kar jab 
maron̄ tōpar ānen kalim̧m̧ur eo.

EN JAB JAKO TŌMAK
“Ekōjkan uwaak eo am em̧m̧antata 
n̄e apan̄ ko an kōļmeņļo̧kjeņ im ine-
pata rejeļm̧ae eok ak ro kwoj iakwe? 
Ilōn̄in men otemjej, jab luuji tōmak 
ilo Jemed ilo Lan̄, eo ej nejin im eo ej 
iakwe eok eļapļo̧k jen maron̄ ba. . . .

“Tiljek n̄an mālijon̄e am iien n̄an wūjļepļo̧k ilo jar 
bwe en bōktok Jetōbin Irooj n̄an mour eo am. Pukot 
kapilōk jen ro rej kabwijer kii ko kōn em̧m̧anļo̧k eo 
am ilo jetōb. Kajjitōk im m̧ōņōņō kōn kōjeram̧m̧an eo 
an priesthood. Bōk kwojkwoj eo aolep wiik, im jirōk 
likatōttōt n̄an koweppān kallim̧ur ko an Pinmuur eo 
an Jisōs Kraist. . . .

“. . . Ļōmņak eo erup maron̄ bar mour āinwōt an 
dii ko rub im bōro ko rub rej bar mour. Jerbal eo an 
Anij ej n̄an kemour, kōjwōj maron̄ jipan̄ kōn tiriam̧o-
kake, jab ekajet, im jouj.”
Elder Jeffrey R. Holland jen Doulul eo an Jon̄oulruo Rijilōk ro, 
“Āinwōt Juon Jāpe E Rub,” Liaona, Okt. 2013, 40, 41.

N̄an kiiō, jet iiō ālkin en̄jake in, kōto in inepata ko aō 
rej jab bar jedmetmet im ņo̧ in ebbeer ko aō rej jab bar 
kalbwin eō. Ak eļan̄n̄e im n̄e lan̄ eo enana ej jepļaaktok, 
inaaj kūr ioon Irooj im kam̧oolol, jeļā bwe lur in lo̧jet ej jab 
bōkļo̧k baaj ko n̄an ānen kalim̧m̧ur—ļan̄ in lo̧jet rej. ◼
Rijeje eo ej jokwe ilo Utah, USA.

Jān Néstor Curbelo
Church History Adviser, South America South Area

Ium̧win 58 iiō in bwebwenato in aer, membōr ro an Kabun̄ eo ilo Chile raar 
kwaļo̧k aer maron̄ ukōt iaļ eo, kōm̧m̧an jidik oktak ko an mour ko aer n̄an 
iaļen tōl eo kar kwaļo̧k jān rikanaan ro. Jetōb in eaar jipan̄ n̄an eddōkļo̧k eo 

ejejuwaan an Kabun̄ in ijeņ ium̧win jimettan epepen emo̧o̧tļo̧k. Rainin, Chile ewōr 
enan̄in 600,000 membōr ro ie, rej kōm̧m̧ane 1 jān aolep 30 armej in Chile ej juon 
membōr in Kabun̄ in.1

Juon Rijilōk Ej Loļo̧k Chile
Ilo 1851, Elder Parley P. Pratt (1807–1857) jen Doulul eo an Jon̄oulruo Rijilōk ro 

eaar itaaktok ilo Valparaíso kōn ļōmņak eo n̄an kajutak Kabun̄ in ie. Mekarta, e im 
eo m̧ōttan raar jab kōnono kajin Spanish, eaar wōr wōt jidik jāān ippāer, im laļ en 
eaar ejjeļo̧k an anemkwoj ilo kabun̄, kōn menin raar jab maron̄ ejaake Kabun̄ in ijeņ.

P A I N E E R  R O  I L O  A O L E P  Ā N E

OKTAK IM JANIJ ILO 

Chile
Peptaij eo jinoin tata eaar bōk jikin 
ilo 1956. Kiiō Kabun̄ ewōr 1 an tam-
peļ, 9 mijen ko, 74 stake ko, im enan̄in 
600,000 membōr ro ilo Chile.

Elder Pratt eaar kajjitōk n̄an Būreejtōn Brigham Young 
(1801–77): “Bok in Mormon eo im jet peba ko emōj jei  
rej aikuj in ukook ilo kajin Spanish im būrin, im kii eo ej 
aikuj ilo̧k n̄an laļ kein ke juon Priesthood eaar etal kōn jet 
men ko n̄an er n̄an riit—men̄e jeje ko me kar kalim̧m̧ur 
an Anij, jar ko im tōmak kōn rietto ro, im kajoor im Jetōb 
in Anij n̄an jerbal ippāer ilo kōjepļaaktok m̧weo im̧ōn 
Israel.” 2

Kabun̄ in Ej Jutak
Men̄e kajjieon̄ eo im̧aan an Elder Pratt, elōn̄ ļo̧k jān 

100 iiō ko rem̧ootļo̧k Kabun̄ in eaar lukkuun jutak ilo Chile. 
Ilo 1956, Elder Joseph Bentley im Verle Allred kar jilkin-
ļo̧k jān Argentina Mission n̄an kwaļo̧k ko̧jpeļ eo ilo Chile, 
kiiō rej lan̄lōn̄ kōn errā eo eļapļo̧k an kabun̄. Ilo Santiago, 
mijenede rein raar jipan̄ Fotheringham baam̧le, membōr ro 
raar em̧m̧akūt jān Panama im eaar wōr aer kōjatdikdik bwe 
mijenede ro renaaj itok.

Peptaij eo kein kajuon eaar kōm̧m̧an ilo Chile ilo 

Nobōm̧ba 25, 1956, ilo juon pool ilo juon im̧ōn ikkure 
ilo Santiago. Elder Allred ej keememej, “Kōm̧ kar etal n̄an 
m̧ōn ikkure eo m̧okta jān an tak aļ im kar kōm̧m̧ane juon 
iien jar kōn jar im katak ko rekadu. Iaar etal n̄an dān eo 
ippān Brother Garcia; iaar peptaij e m̧okta, innām ralitōk 
bar jet armej ālkin e. Menin ekar juon iien eaorōk. Ta eo 
kōm̧ aolep kar en̄jake kar jab meļo̧kļo̧k. . . . Membōr rein 
renaaj erom paineer ro an Kabun̄ in ilo Chile im ij tōmak 
bwe aolepāer renaaj tōmak wōt m̧ae iien mej: Garcías ro, 
Saldaños ro, Sister Lanzarotti.” 3

Kūr Ritōl ro
Ilo Pāpode 1959, Spencer W. Kimball (1895–1985) jen 

Doulul eo an Jon̄oulruo Rijilōk ro eaar loļo̧k Chile im kwa-
ļo̧k aikuj eo n̄an ejaake ritōl ro an jikin eo. Juon iaan ritōl 
ro m̧okta an jikin eo ekar Carlos Cifuentes, eo eaar juon 
rikakpilōklōk n̄an mijen būreejtōn eo, Robert Burton. Elder 
Julio Jaramillo, eo tokālik eaar erom juon Eria Jiljilimjuon-
n̄oul im juon tampeļ būreejtōn, kar kwaļo̧k en̄jake in: “Iaar 

Rūkaki ro im rijikuuļ ro aer ilo kūlaaj emān ilo Jikuuļ eo an 
Kabun̄ in ilo Colegio A. D. Palmer, circa 1966.

bōk im̧we eo jinoin kōn Brother Cifuentes ke iaar kūr n̄an 
pād ilo juon kweilo̧k an priesthood ālkin peptaij eo aō. Ke 
kweilo̧k eo eaar jinoe, eaar itok n̄an ippa ioon pulpit eo im 
men eo wōt iaar loe ekar akkiin pein ettonoon, im kilmeej. 
Iaar ļōmņak, ‘Ekōjkan an em̧m̧aan in kōjekiik juon kweilo̧k 
ippān mijen būreejtōn in n̄e pein ettonoon?’ M̧ae iien eaar 
jino kōnono im iaar meļo̧kļo̧k men otemjej n̄e iaar en̄jake 
jetōb eo an. Kōn naan ko remļak eaar kwaļo̧k pedped 
in katak ko n̄an kōm̧. Eaar juon mekkānōk im ilo Jādede 
ebon̄e an jerbal, innām enaaj karreeo pein, ak kōn wōt 

rekar juon kajoor eļap ilo jeļāļo̧kjeņ im kamminene an 
jetōb an taujin jodikdik ro, im raar jipan̄ n̄an kōpooj ritōl ro 
im mijenede ro iiō ko rej itok” 5

Jemenere im institute būrookraam̧ eo eaar jino ilo Chile 
ilo 1972. Ilo jinoin, rijikuuļ ro raar bōk koņaer ilo bū-
rookraam̧ in ekkatak ilo m̧weo ilo kūlaaj ko kajjojo wiik. 
Tokālik, eaar lōn̄ļo̧k kūlaaj ko raar kōm̧m̧an. Būrookraam̧ 
kein raar kōjeram̧m̧an jodikdik in laļ eņ im kar jipan̄ er 
m̧aanjebpopo n̄an jerbal in jipan̄ ko āinwōt mijenede ro rej 
jerbal aolep raan. Elder Eduardo Ayala, kar juon membōr in 

1851: Elder Parley P. 
Pratt ej etal n̄an 
Valparaíso ak eaar 
jab maron̄ in ejaake 
Kabun̄ in ilo Chile

► 1926: Elder Melvin J. 
Ballard, ilo juon kwei-
lo̧k in kwaļo̧k naan 
in kam̧ool, kanaan 
ko kōn eddōkļo̧k im 
kajoor an ilju im jekļaj 
ilo South America

► 1956: Mijenede 
ro jinointata, 
Joseph C. Bentley 
im Verle M. Allred, 
kar itaaktok ilo 
Santiago; peptaij eo 
kein kajuon eaar 
bōk jikin

jidik jeram̧m̧an ilo jikin jerbal eo an eaar jab maron̄ joļo̧k 
aolep kūriij ko. Innām im ijeņ iaar katak n̄an jab ekajet 
armej jān paotokier ak ijjelo̧kin n̄an kaorōk er kōn wōn 
lukkuun er.” 4

Kōkajoorļo̧k Diktak in Epepen eo
Ilo 1960 im 1970 ko, Kabun̄ in ilo Chile eaar jab bōk wōt 

kajoor jān lōn̄ļo̧k in ritōl ro rejeļā tōl ak barāinwōt jān juon 
ekkal kāāl im būrookraam̧ in jeļāļo̧kjeņ ko. Men kein rekit-
buuj ekkal an mōn jar ko ippān ļo̧k ejaak an mōn jikuuļ an 
Kabun̄ in, jemenere ko, im institute ko.

Ilo M̧aaj 1964, ruo mōn jikuuļ ko m̧okta an ajri ro rekar 
ekkal ilo Chile. Āliktata jejjo jikuuļ ko raar peļļo̧k, im laajrak 
in rijikuuļ ro eaar lōn̄ļo̧k jān 2,600 rijikuuļ ro. Ilo jem̧ļo̧kin 
1970 ko im jinoin 1980 ko, jikuuļ ko an kien raar lōn̄ļo̧k, im 
Kabun̄ in eaar kōjjeļā kōn kilōk in jikuuļ ko ilo Chile.

Kōnono kōn būrookraam̧ in jeļāļo̧kjeņ, Elder Eduardo A. 
Lamartine, kar juon Eria Jiljilimjuonn̄oul im kiiō ej rikakpi-
lōklōk an Chile Church history eaar ba, “Jikuuļ ko ilo Chile 

Institute an kabun̄ ilo Temuco ej juon iaan 50 institute ko 
ilo Chile.

Būreejtōn Gordon B. Hinckley ej kōnono n̄an 48,000 
Armej ro Rekwojarjar in Chile ro ilo 1996 ilo juon 
kweilo̧k ilo Santiago.

Jiljilimjuonn̄oul, eaar juon iaan rūkaki in seminary ro jino-
intata im tokālik kar jerbal n̄an Church Educational System 
ilo Chile. Eaar ba, “Irooj eaar kālet jodikdik ro raar pād 
iien ko im elōn̄ iaer rej mijenede ro raar mijenede im ritōl 
ro reļļap ippān baam̧le ko rem̧m̧an. . . . N̄an n̄a, jemenere 
im institute ekar juon jeram̧m̧an in lo̧mo̧o̧r ilo iien ko eļap 
nana ilo laļ in am im ij kam̧oolol bwe iaar kūr n̄an jerbal ilo 
education system eo.” 6

Stake Eo Kein Kajuon
Ilo Nobōm̧ba 19, 1972, Elder Gordon B. Hinckley (1910–

2008), jen Doulul eo an Jon̄oulruo Rijilōk ro, kar ejaake San-
tiago Chile Stake, ippān Carlos Cifuentes āinwōt būreejtōn.

M̧aanjebpopo n̄an stake eaar kwaļo̧k m̧wil in Rikwojar-
jar ro ilo Chile im aer m̧ōņōņō n̄an ļoor rikanaan eo. Elder 
Hinckley eaar itaaktok ilo Chile jet allōn̄ m̧okta jān ejaak eo 
an stake. Ak ālkin kōm̧m̧an intōrpiu ko, eaar to̧rto̧r m̧aanļo̧k. 
Ilo iien in, elōn̄ armej raar jelm̧ae apan̄ in jāān, im jet mem-
bōr raar ioon eppen ilo kōjparok kien juon m̧ōttan jon̄oul.

Elder Hinckley eaar kōmeļeļe, “Iaar ro̧o̧ltok jiljino allōn̄ 
tokālik, im iien eo iaar intōrpiu, iaar loe tōmak eo erom̧aak; 
raar bar juon alen etetal ilo m̧ool im̧aan mejān Irooj, stake 
eo eaar ejaak, im jen tōre eo raar eddōk im juļ.” 7

Paineer ro ilo Tōrere ko
Rainin ewōr ruo stake ko ilo Arica, turōk turear in 

bukwōn eo ilo Chile. Bwebwenato in Gladys im Juan 
Benavidez, rioktak ro jinoin ilo Arica, rej kwaļo̧k jetōb in 
paineer im kajoor eo ekwojarjar ilo ejaake Kabun̄ in ao-
lepān Chile.

Brother Benavidez kar kwaļo̧k kadkadin Kabun̄ in n̄an 
e ilo 1961 ke kōto eo eaar uk jet peba im̧aan an iaļ: “Peba 
kein raar erom peij ko jān Reader’s Digest Selections ippān 
juon bwebwenato ekitbuuj juon eria ‘The Mormons,’ ej 
kōmeļeļeik mour eo aer im tōmak eo aer,” eaar ba.

Jidik iien tokālik, eaar bōk juon nan̄inmej eļap eo eaar 
aikuji kōmadmōd an taktō ilo Santiago. “Ke iaar pād ijeņ, 
iaar loļo̧k sister eo aō im kar katak bwe eaar erom juon 

“Āinwōt juon likao 
12 iiō rūtto in, iaar 
jino jeļā kajjeen im 
mōkaj in jeļā en-
naan eo bwe gos-
pel eo eaar m̧ool. 
En̄oul jiljino iiō ko 
emōj aer m̧ootļo̧k, 
jān aolepān men 
ko iaar jeram̧m̧an 
jāni, kam̧oolol n̄an 
jerbal eo ewujlep-
ļo̧k an elōn̄ ritōl ro 
raar kōm̧m̧ane ijo 
em̧m̧an tata raar 
maron̄ kōm̧m̧ane. 
N̄an kajjieon̄ in jeļā 
im kwaļo̧k ippān 
epepen ko rekāāl, 
ij en̄jake m̧ōņōņō 
im lōke bwe Irooj 
enaaj wōnm̧aanļo̧k 
kōjeram̧m̧an laļ in 
ilo an visōn in de-
bakbakļo̧k eo eaar 
pād ippān rikanaan 
ro kōn Chile.” 12

Elder Jorge F. Zeballos, 
juon membōr in Jiljilimju-
onn̄oul eo jān Chile

1957: Kabun̄ 
in eaar mālim 
im bar ejaak 
ilo Chile

1960: Juon m̧a-
kūtkūt laļ ekajoor 
eaar waļo̧k ilo 
Concepción; 
Kabun̄ in eaar 
jilkinļo̧k jipan̄ jān 
humanitarian

► 1961: Mijen 
an Richile ej 
ejaak ippān Asael 
Delbert Palmer 
āinwōt būreejtōn

1962: Rube bwidej 
n̄an im̧ōn kweilo̧k 
eo jinointata an 
LDS ej waļo̧k ilo 
Santiago

membōr an Kabun̄ in,” eaar ba. “Eaar karu-
waineneik n̄a n̄an juon kweilo̧k eaorōk. Ke 
ij ron̄jake jar in kōpeļļo̧k eo im lukkuun ļoor 
naan ko, iaar en̄jake eļap lan̄lōn̄ jān aolepān 
ānbwinnū im kar kile kajoor eo an Jetōb 
Kwojarjar. Ilo jem̧ļo̧kin kweilo̧k eo, mijenede 
ro raar bōk eō n̄an e bwe in idik pein ritōl eo 
ej loļo̧k, Elder Ezra Taft Benson (1899–1994), 
jen Doulul eo an Jon̄oulruo Rijilōk ro.”

Būratōr Benavidez eaar bar ro̧o̧l n̄an Arica 

im kar kwaļo̧k en̄jake ko an ippān kōrā eo 
jeran, Gladys Aguilar, eo kiiō ej kōrā eo 
pāleen. Jejjo raan tokālik, Gladys eaar lo ruo 
mijenede rej kijoone m̧weo im̧ōn. “Kōm̧ ar 
kōkkairir etal im pukōt er,” Būratōr Benavi-
dez eaar ba. “Ilo Juļae 1, 1961, kōm̧ ar pep-
taij, ippān ļo̧k baam̧le eo an kōrā eo pāleeō. 
Rainin ewōr nejūm̧ ajri ro im jibūm̧ ajri ro ilo 
Kabun̄ in. Eļap aō kam̧oolol n̄an Irooj kōn 
kōto eo ekajoor eo eaar uktok meļeļe ko 
kōn Kabun̄ in n̄an peiū.” 8

Juon Iien Epen
Ilo ekkāleel ko ilo 1970, Dr. Salvador 

Allende eaar erom būreejtōn eo im kar ejaake 
juon kien Marxist. Membōr ro an Kabun̄ in 
raar en̄taan kōn wāween ko reppen itok wōt 
jān ejjeļo̧k m̧ōn̄ā im uno, emakijkij kalbuuji 
mijenede, im kareel ko renana an media.

Ilo 1973, jekjek ko reppen kōn jāān im 
iaio raar ļapļo̧k n̄an juon kumi in ritariņae 
raar peek im kien m̧ae jem̧ļo̧kin 1990. Men̄e 
Chile ej juon kien anemkwoj ejeram̧m̧an 
rainin, ron̄oul iiō ko rekar juon tōre epen n̄an 
membōr ro. Kumi ko raar jum̧ae kien jar in 
ritariņae eo raar jodiki mōn jar ko im mem-
bōr ro kōnke raar ļōmņak Kabun̄ eo eaar bōk 
jikin kōņaan ko an kien eo an United States. 
Elder Ayala, juon stake būreejtōn ilo iien in, 

ekar ba, “Kōm̧ ar aikuj kweilo̧k ippān Ritōl 
ro an Kabun̄ in, im renaaj ba n̄an kōm̧, ‘Jouj, 
kōjerbal māletlet, en ļap jar, kōm̧m̧ane men 
ko rejim̧we, bwe membōr ro ren jejjet wōt ilo 
jarlepju ko.” 9

Mekarta wāween ko reppen kōn jāān an 
laļ eo im jum̧ae an kien eo eaar kōjepel juk-
jukinpād an Richile ilo jinoin 1980 ko, Kabun̄ 
in eaar mōkaj eddōkļo̧k. Kōtaan 1970 im 
1985, oran membōr ro ilo Chile eaar ļapļo̧k 
jān 15,728 n̄an 169,361.

Santiago Temple eo
Ilo 1980, Rikwojarjar ro raar jeram̧m̧an kōn 

kōjjeļļā eo bwe juon tampeļ enaaj ekkal ilo 
Santiago, Chile.

Ke Būreejtōn Spencer W. Kimball eaar 
aje tampeļ lot eo, eaar lukkuun mōjņo̧; ak 
an pād ijeņ eaar kōmeļeļeik an iakwe n̄an 

Rikwojarjar ro ilo South America, ippān ro 
eaar jerbal ippāer jān 1959. Sister Adriana 
Guerra de Sepúlveda, eo eaar ukook n̄an 
Sister Kimball ilo m̧akūtkūt eo, kar ba, “Ke 
iaar loe rikanaan eo, juon armej eadik kōn 
juon turin māj an enjeļ ippān, iaar jino jan̄ im 
kar jab maron̄ jeļā naan ko n̄an kōnono n̄an 
e. Ekar jinointata aō pād iturājet in juon rika-
naan. Loe rikōnaan an Irooj ioon laļ in im ilo 
laļ eo aō eaar juon men ekabwilōn̄lōn̄.” 10

doon bukwi ward ko im jon̄oulruo stake  
ko. Bar ejaake in im kamminene in rekar 
menin aikuj kōn mōkaj in eddōkļo̧k eo an 
Kabun̄ in ilo laļ en. An tōl eaar jipan̄ n̄an  
kōkajoorļo̧k iunit ko im kōpooj Kabun̄ in  
ilo Chile n̄an ilju im jekļaj.

Ilo kakkobaba, Elder Holland eaar kōm̧-
m̧ane jet aorōk ko rej ekkejel ilo Chile. Elder 
Carl B. Pratt jen Jiljilimjuonn̄oul eo, juon 
rikakpilōklōk ilo Eria Būreejtōnji eo, eaar 

Tampeļ eo eaar aje ilo 1983, erom kein 
karuo ilo South America im kein kajuon ilo 
laļ ko rej kōnono kajin Spanish.

Elder Jeffrey R. Holland ilo Chile
Ilo O̧kwōj 2002, Būreejtōnji eo Kein 

Kajuon raar jitōn̄ ruo membōr in Doulul 
eo an Jon̄oulruo Rijilōk ro n̄an tōl ioon 
ruo eria ko an Kabun̄: Elder Dallin H. 
Oaks eaar ijjitōn̄ n̄an Phillippines, im 
Elder Jeffrey R. Holland n̄an Chile. Kwaļo̧k 
eo an Elder Holland im kareel eo an ilo 
Chile ejjeļo̧k uwaan, im an jelet enaaj pād 
n̄an epepen ko.

Jibadbad eo eaorōk an Elder Holland  
ekar n̄an leļo̧k juon waanjon̄ak in tōl ilo  
wāween eo an Irooj. Eaar jipan̄ ritōl ro  
rekāāl im tōl bar ejaake doulul ko,  
kabōjrak kōm̧m̧ane, im kobaik ippān  

◄ 1983: Būreejtōn 
Gordon B. Hinckley 
ej aje Santiago Chile 
Temple

Ilo uwaak n̄an m̧akūtkūt laļ ilo 2010, jodikdik im 
rūtto in Chile ro, Mormon Helping Hands, rej aiin 
hygiene kit ko.

◄ 1981: Juon 
jikin kamminene 
an mijenede 
ej ejaak ilo 
Santiago

1977: Ilo Santiago, 
kweilo̧k eo an 
eria jinointata ej 
kōm̧m̧an ippān 
Būreejtōn Spen-
cer W. Kimball im 
Ritōl ro An Kabun̄ 
jet rej pād

1972: Stake 
eo jinointata 
ilo Chile eaar 
ejaak ilo 
Santiago

KABUN̄ IN ILO CHILE
Ward ko im branch ko: 622
Stake ko: 74
Mijen ko: 9
Tampeļ ko: 1 (ippān bar  

1 kar kōjjeļļā kake)
Family History Centers: 99

EDDŌKĻO̧K AN KABUN̄ ILO CHILE

◄ 1990: Elder 
Eduardo Ayala, 
jān Chile, ej kūr 
n̄an Doulul eo 
Kein Karuo ilo 
Jiljilimjuonn̄oul eo

kōmeļeļeik jet iaan jem̧jerā kein raorōk: “Elder Holland eaar 
ejaake juon jem̧jerā epaak ikōtaan Ricardo Logos [būreejtōn 
eo an Chile] im kōrā eo pāleen; raar kōm̧m̧ani jet būrojāāk 
in jipan̄ ko an humanitarian. Elder Holland eaar jeļā Apos-
tolic Nuncio [juon opiija eutiej ilo Catholic] im ro jet routiej 
ilo Chile.” 11

Lōke ilo Ilju im Jekļaj
Kijejeto ko an Elders Parley P. Pratt im Jeffrey R. Holland, 

kaarmejete ko an mijenede ro m̧oktata ro raar itaaktok ilo 
Santiago, wujlepļo̧k eo an ritōl ro āinwōt Carlos Cifuentes 
im paineer ro jet m̧okta an Chile, kar kobaik ippān tōmak 
im wujlepļo̧k an bukwi taujin ro raar kobatok ilo Kabun̄ in 
eļapļo̧k jān jim̧ettan in juon epepen kar kalōk juon pedped 
epen n̄an Kabun̄ in ilo Chile. Rainin laļ eņ ej kapijuknen 
eo n̄an juon tampeļ (ippān bar juon kar kōjjeļļā kake), juon 
missionary training center, 9 mijen ko, im 74 stake ko. Ilju 
eo ej jab likjab ilo jerbal in jetōb ilo karuwaineneik aolep 
n̄an itok n̄an Kraist. ◼

◄ 2002: Elder 
Jeffrey R. Holland 
jen Doulul eo an 
Jon̄oulruo Rijilōk 
ro ej kūr āinwōt 
Būreejtōn eo an 
Eria Chile

► 2008: Elder 
Jorge F. Zeballos, 
jān Chile, ej kūr 
n̄an Doulul eo 
Kein Kajuon ilo 
Jiljilimjuonn̄oul eo

2009: Con-
cepción Chile 
Temple kar 
kōjjeļļā kake

Jān Carol F. McConkie
Rikakpilōklōk eo 
Kein Kajuon ilo  
Būreejtōnji eo Eutiej an 
Doulul eo an Jiron̄ ro

PERAN N̄AN KĀLET 

KARBŌB  
ILO NUKNUK

Etke karbōb ilo nuknuk elukkuun aorōk? Etke enaaj 
aorōk juon kout, juon nek tai, ak jōōt n̄an Irooj? Ij 
jinen ļalem leddik ro im ruo ļaddik ro, im āinwōt 

ami maron̄ pijaik, unin kōnono eo kōn karbōb ilo nuknuk 
eaar waļo̧k tok ilo m̧weo imōm̧ kar juon iien. Ak ium̧win 
elōn̄ iiō ko, iaar katak bwe karbōb ilo nuknuk ej em̧m̧an-
tata katakin jān katak im kōm̧m̧an juon waanjon̄ak em̧m̧an. 
Katak eo enaaj jipan̄ ajri eo nejū meļeļe etke karbōb ilo 
nuknuk elukkuun aorōk, im waanjon̄ak eo ad enaaj kōme-
ļeļeik kōjeram̧m̧an ko kōn karbōb ilo nuknuk ilo wāween 
ko relem̧ōņōņō.

Ta In Karbōb ilo Nuknuk?
Karbōb ilo nuknuk ej juon pedped in katak letok jān 

Anij bwe en maron̄ jipan̄ kōj katak kilen kōjerbal ānbwin-
nid ilo jejjet ijin ilo mour in. Meļeļe eo an karbōb ilo nuk-
nuk ilo True to the Faith ej “Juon m̧wil ettā im m̧wil ilo 
nuknuk, tōrejab, kōnono, im m̧anit.” 1 Karbōb ilo nuknuk 
ej jab ļōmņak kōn kōj make ak nōbar eok make. Armej eo 
ekarbōb ilo nuknuk ejjab kōjerbal ānbwinnin ak m̧wil ko 
aer n̄an pukōt kōmālim jān laļ ak kepaaktok m̧ad n̄an er 
make ak tōprak ko ak m̧wil in kareel ko.

Jouj keememej bwe pedped in katak ko an karbōb ilo 
nuknuk raar kwaļo̧k ijin rej jerbal jim̧or n̄an em̧m̧aan ro im 
kōrā ro, ļaddik ro im leddik ro, im keememej bwe men̄e jej 
katakin im kōmeļeļeik karbōb ilo nuknuk, jeban kakkure 
ro rej kālet nuknuk ko rekadu ak “kōļar in bar im elōn̄ 
dede ilo̧jin̄ii ko ak lo̧n̄ii ko.” 2 Aolep iien kōm̧ij kōmeļeļeik 
en̄jake eļap im iakwe eo an Kraist n̄an kajjojo armej tōre 
in jej kautiej jon̄ak ko an Irooj eaar kōm̧m̧ani.

Ij kam̧ool bwe kālet ko jej kōm̧m̧ani n̄an kwaļo̧k im 
kōm̧anit rej kwaļo̧k juon ennaan ekajoor me jej meļeļe 
kadkad eo ad āinwōt ļaddik im leddik ro nejin Anij im 
bwe jaar kālet n̄an jutak ilo jikin ko rekwojarjar.

Ij iakwe eoon in: “Kom̧ jab jeļā ke bwe kom̧ tempel 
an Anij, im Jetōb an Anij ej jokwe ilo kom̧? . . . “Bwe 
tempel an Anij e kwojarjar, im kom̧ tempel eo” (1 Korint 
3:16–17). Ānbwinnid rej tampeļ ko an jetōb ko ad. Ej 
n̄an ānbwin tampeļ ko me jej karuwaineneik jem̧jerā eo 
an Jetōb Kwojarjar. Ij tōmak bwe n̄e jej kālet n̄an kōņak 
nuknuk ko rekarbōb im kōm̧anit kōn juon m̧wil em̧m̧an, 
jej kōņak im jen mour kōn naan in kam̧ool eo ad kōn 
Anij Jemed Indeeo im Nejin, Jisōs Kraist. Jej kam̧ool jān 
paotokid bwe jej rikaļoor an Kraist im bwe jej mour kōn 
gospel eo An.

Etke Karbōb Ilo Nuknuk Elukkuun Aorōk?
Jej mour ilo juon laļ em̧m̧an im enana, im ānbwinnid 

maron̄ kōjerbale n̄an wāppen ak kōttōbar ko renana. Ak 
jejeļā bwe ānbwinnid em̧m̧an ej juon menin letok jān Anij 
n̄an kōj kajjojo. Er rej kwojarjar. Elder David A. Bednar 
jen Doulul eo an Jon̄oulruo Rijilōk ro eaar katakin, “n̄an 
kom̧ ro raar jeļā im meļeļe karōk in lo̧mo̧o̧r eo, kattoonon 
ānbwin ej juon m̧akūtkūt in jum̧ae [lale Mosaia 2:36–37] 
im juon kaarmejete kadkad eo ad em̧ool āinwōt ļaddik im 
leddik ro nejin Anij.” 3 Jej kālet n̄an kea kake im kōjparok 
ānbwinnid bwe jen maron̄ kein jerbal ko ilo pein Anij n̄an 
bōktok aiboojoj im kōttōbar eo An (lale Alma 26:3). Eļan̄n̄e 
jej kōņaan n̄an jutak kōn Rilo̧mo̧o̧r eo im kōm̧m̧ane jerbal 
eo An, jej aikuj kajjitōk ippād make, Eļan̄n̄e Rilo̧mo̧o̧r eo ej 

PERAN N̄AN KĀLET 

KARBŌB  
Ta eo jemaron̄ katakin ļaddik im 
leddik ro nejid n̄an jipan̄ er peran 
n̄an kālet karbōb ilo nuknuk ilo 
juon laļ eo naaj kajjirere kake er 
kōn kālet ko aer rewānōk?

ILO NUKNUK

jutak iturājetid, enaaj em̧m̧an ke ad en̄jake ilo ad ekkōņan 
nuknuk ko jej kōņaki?

Karbōb ilo nuknuk, paotok, ļōmņak, im m̧wil ej kam̧ool 
eo bwe jej meļeļe bujen ko jaar kōm̧m̧ani ko rej kōjeram̧-
m̧an kōj, kōjparok kōj, im kōkajoor kōj ilo ad m̧aanjebpopo 
n̄an ro̧o̧lļo̧k n̄an im̧aan mejān. Ke jaar peptaij, jaar diwōj-
ļo̧k jān laļ in im deļo̧n̄eļo̧k aelōn̄ in kiin̄ eo an Anij. Men 
otemjej rej aikuj in oktak n̄an kōj. Elder Robert D. Hales jen 
Doulul eo an Jon̄oulruo Rijilōk ro eaar katakin: “Jān kālet 
n̄an pād ilo aelōn̄ in kiin̄ eo An, jej kōjeno̧lo̧k—jab kajep-
lōklōk—kōj make jān laļ in. Nuknuk ko ad ren karbōb, 
ļōmņak ko ad ren erreo, naan ko ad ren em̧m̧an.” 4

Karbōb ilo nuknuk ej juon pedped in katak eo enaaj 
jipan̄ kōj kōjparok ilo iaļ in bujen eo ilo ad etal m̧aanļo̧k 
n̄an im̧aan mejān Anij. Karbōb ilo nuknuk im paotok im ilo 
ļōmņak im m̧wil naaj jipan̄ kōj kōpooj kōj n̄an kōm̧m̧an im 
kōjparok bujen ko rekwojarjar an tampeļ. N̄an kōjeram̧m̧an 
im kōjparok Adam im Eve, Anij eaar leļo̧k kilin menin mour 
n̄an kanuknuk er m̧okta jān an kadiwōjļo̧k er jān jikin 
kallib eo. Ilo wāween in wōt, Anij eaar letok n̄an kōj juon 
bujen nuknuk ilo mour in, eaar kōkkaļļen tampeļ kaarmen 
ko ad rekwojarjar.

Ta Kōjeram̧m̧an ko an Karbōb ilo Nuknuk?
Ta eo jemaron̄ katakin ļaddik im leddik ro nejid n̄an 

jipan̄ er peran n̄an kālet karbōb ilo nuknuk ilo juon laļ 
eo naaj kajjirere kake er kōn kālet ko aer rewānōk? Rej 
ke loe ad kōjerbal ānbwinnid n̄an kepaaktok ak n̄an 
kaiboojoj Anij?

Karbōb ilo ļōmņak, naan, paotok, im m̧wil ej jipan̄ 
kōj bōk jilu kajoor im kōjeram̧m̧an ko.

1. Karbōb ilo nuknuk ej karuwaineneik jem̧jerā eo 
an Jetōb Kwojarjar. Elder Hales eaar katakin, “Karbōb 
ilo Nuknuk ej pedped eo n̄an erom erreo eo an Jetōb.” 5

Jen jipan̄ ajri ro nejid meļeļe bwe reban kōņaan in kōm̧-
m̧an jabdewōt men n̄an kaarmejete er make jān menin le-
tok eo ejejuwaan an Jetōb Kwojarjar eo (lale D&C 121:26). 
Jipan̄ er jeļā bwe aiboojoj im kajoor an menin letok ko rej 
ekkejel ippān jem̧jerā eo ekwojarjar An. Anij eaar kalim̧m̧ur 
bwe Enaaj letok n̄an kōj Jetōb eo An, eo enaaj kōmeramļo̧k 

ļōmņak ko ad, eo enaaj kobrak jetōb ko ad kōn lan̄lōn̄. 
Kōnke menin jenaaj jeļā men otemjej jej kōņaan kōn E, ko 
rej kōn men ko rewāppen, ilo lōke im tōmak ilo E menin 
jenaaj bōke (lale D&C 11:13–14). Jeļāļo̧kjeņ, māletlet, im 
naan in kam̧ool; lan̄lōn̄, aenōm̧m̧an, im lem̧ōņōņō—men 
kein rej jet iaan kōjeram̧m̧an ko reļļap jemaron̄ in kalim̧-
m̧uri ajri ro nejid ilo ad karuwaineneik er n̄an mour karbōb 
ilo nuknuk im erreo kōn Jetōb Kwojarjar eo.

Juon iaan apan̄ ko kōn karbōb ilo nuknuk ej ed ko im 
iaio in m̧wil ko rekkar rej oktak aolep iien. Jon̄ak ko an 
Irooj rej jamin oktak. Katakin likao ro im jiron̄ ro n̄an kea 
kōn Jetōb eo ilo aer kōm̧m̧an kālet ko kōn ta eo rej kō-
ņake, ba, im kōm̧m̧ane. Ilo aer mour epaakeļo̧k Jetōb eo, 
rej jab aikuj in āinwōt laļ in.

Ajri ro nejid raar bōk menin letok eo an Jetōb Kwojarjar 
eo, im rej ito itak ilo iaļ in bujen eo ej tōlļo̧k n̄an tampeļ eo 
im naaj ro̧o̧lļo̧k n̄an im̧aan mejān Anij. Rej aikuji kōj n̄an 
kam̧ool n̄an er im kōmeļeļeik n̄an er bwe renaaj tōl, kōjpa-
rok, kaenōm̧m̧an, im karreeo n̄e rej mour erreo kōn Jetōb 
Kwojarjar eo.

2. Jemaron̄ katakin ļaddik ro im leddik ro nejid bwe 
paotok in karbōb ilo nuknuk im m̧wil ej jipan̄ kōjparok kōj 
jān kareel in kakkure ko an laļ in. Juon iaan kein jerbal in 
moņ eo kōjerbale ņae kōj aolep ej m̧wil in iaio eo karōke 
me jon̄ak eo ej kwaļo̧k kadkad in m̧wil eo etto. Karbōb ilo 
nuknuk ej juon kein bōbrae ņae kareel ko renana im juon 

kein kōjparok an erreo im wānōk. Ron̄jake naan kein ilo 
For the Strength of Youth: “M̧okta jān m̧are, . . . jab kōm̧-
m̧an jabdewōt men . . . ko rej kan̄ōl en̄jake ko an mōm̧ in 
kanniōk.” 6 Paotok eo ejjab karbōb ilo nuknuk im ilo m̧wil 
enaaj ekkā an kan̄ōltok en̄jake ko an mōm̧ in kanniōk im 
naaj rube menin bōbrae ko im kadeļo̧n̄ kapo eļap n̄an 
rube kien erreo.

Elder Hales eaar katakin: “Karbōb ilo nuknuk ej ioļapļap 
in erreo im wānōk, jim̧or ilo ļōmņak im kōm̧m̧an. Ilo wā-
ween in, kōnke ej tōl im kareel ļōmņak ko ad, m̧wil ko, im 
jokālet ko, karbōb ilo nuknuk ej pād ilo m̧ōttan eo eļap an 
kadkad eo ad.” 7 Katakin im kōmeļeļeik karbōb ilo nuknuk 
n̄an jipan̄ likao ro im jiron̄ ro m̧aanjebpopo n̄an ire ņae im 
kōjparok kajoor in neji eo ippāer make. Jipan̄ er kabwijer 
kwojarjar im dāpij im̧we eo an iakwe ikōtaan ļeo pālele 
im kōrā eo pālele n̄an m̧are.

3. Karbōb ilo nuknuk ej kōmaron̄ ad “jutak āinwōt ri 
kam̧ool ro an Anij ilo aolep iien ko” (Mosaia 18:9). Rilo̧-
mo̧o̧r eo eaar katakin: “Kotak ami meram bwe en maron̄ 
kōmeramļo̧k laļ. Lo N̄a ij meram eo kom̧ naaj kotak lōn̄ļo̧k” 
(3 Nipai 18:24). Ewōr ippād juon mālim ekwojarjar n̄an 
erom juon meram n̄an laļ in, n̄an kwaļo̧k lan̄lōn̄ eo ilo mour 
kōn gospel eo, n̄an katakin wāppen, im n̄an kalōk aelōn̄ in 
kiin̄ eo an Anij ioon laļ in. Kōj kajjojo ej kabōl Meram eo an 
Kraist n̄e jej karbōb ilo nuknuk im erreo im kōjparok kien 
ko an. Karbōb ilo nuknuk ej juon kam̧ool in naan in kam̧ool 
eo ad kōn Rilo̧mo̧o̧r eo im kōn gospel eo an Jisōs Kraist.

Eaiboojoj wōt im ejeram̧m̧an wōt ro rej tōl jān Jetōb 
Kwojarjar, ro rej kōjparok er make jān laļ in, im ro rej jutak 
āinwōt rikam̧ool ro an Anij n̄an laļ in. Im ejeram̧m̧an ro rej 
kōmeļeļeik im katakin katak eo kōn karbōb ilo nuknuk 
n̄an aolep ļaddik ro im leddik ro nejin Zaion.

Ilo ad kar kōm̧m̧an bujen n̄an ļoor Rilo̧mo̧o̧r eo im  
kōņaan n̄an bōk tarlep in kōjeram̧m̧an ko an Pinmuur 
eo An ilo mour ko ad, ewōr wōt em̧ool juon nuknuk eo 
ewōr tokjān. Moronai ej ļo̧o̧ke, “Ruj, im jerkak jān bwidej 
. . . aaet, kōņak nuknuk ko rekarbōb, O lim̧aro nejin Zaion; 
. . . bwe bujen ko an Jemān Indeeo . . . rej kūrm̧ool”  
(Moronai 10:31; aorōk eo kobaiktok).

Nuknuk ko rekarbōb rej to ko an wāppen, kōņaki jān ro 
raar kōjparok bujen ko aer. Jej ke kōpooje ajri ro nejid n̄an 
kōņan nuknuk kein rekarbōb?

Ij kam̧ool bwe lo̧mo̧o̧r ej ilo Kraist im bwe ro raar kōj-
parok bujen ko aer renaaj “weppān kōn m̧ōm̧ ko aer, im 
aer em̧m̧an, kalibobo kōn erreo, aaet, em̧ool kōn liboror 
in weppān” (2 Nipai 9:14). ◼
Jān juon kōnono letok ilo Māe 2, 2013, ilo Kweilo̧k eo an Kōrā ilo Brigham 
Young University.

Katakin likao ro im jiron̄ ro n̄an kea kōn 
Jetōb eo ilo aer kōm̧m̧an kālet ko kōn ta 
eo rej kōņake, ba, im kōm̧m̧ane. Ilo aer 
mour epaakeļo̧k Jetōb eo, rej aikuj jab 
āinwōt laļ in.



Ke iaar 17 iiō detta, kōm̧ ar jokwe 
ilo juon āne tuiiōn̄ in Norway ņae 

etan Andabeløy. Jema eaar oktaktok 
n̄an Kabun̄ in ilo Andabeløy, im iaar 
peptaij ilo lo̧jet ijeņ.

Iaar juon riān̄wōd jān iien in im im-
minene ilo kōjrak juon tim̧a. Jema eaar 
kōmālim e ilo jerbal ilo leto letak armej 
ro am kōjerbale jān armej in eria in.

Juon raan ilo 1941 kōm̧ ar bōk juon 
kūr jān taktō eo ilo Flekkefjord, n̄an 
turear. Juon kōrā eaar jokwe enan̄in 
ruo awa ko ettoļo̧k kōn tim̧a kar aikuj 
uno iien eo emōkajtata. Dr. Hoffman 
eaar kajjitōk eļan̄n̄e imaron̄ bōkļo̧k e 
n̄an loe liin, ak ro jinō im jema raar 

inepata kōn juon ļan̄ ej waļo̧k ilo 
North Sea. Kōm̧ ar pepe n̄an jar, kaj-
jitōk ippān Jemedwōj Ilan̄ kōn ta n̄an 
kōm̧m̧ane. Kōm̧ ar bōk juon uwaak 
bwe ij aikuj wōnm̧aanļo̧k.

Ke iaar kōm̧m̧akūt Tryg, ļo̧o̧n in 
en̄od eo waaō (10 m) 31 ņe aetokan, 
n̄an lo̧jet, mejatoto eo eaar nana im 
ņo̧ ko rekar killep. Ālkin aō kar ek-
take taktō eo, iaar wōnm̧aanļo̧k wōt 
kōn ļōmņak eo jān bōke ilo̧jet ikōtaan 
dōkā ko. Kōm̧ ar itok n̄an juon bu-
kwōn turear in Lista, ej pād ilo tuiiōn̄ 
in pārijet ko redōkāke ilo Norway’s 
—ebun̄bun̄ kōn ļan̄ im an kakkure 
tim̧a ko.

Iaar kōjbwebweik jān ļan̄ eo m̧ae 
iien kōm̧ ar po ilo juon bōke edōkāke, 
enan̄in 40 nee (12 m) kōjaan, eo ej 
iookļo̧k mejān kajjik eo am̧. Ņo̧ ko, 
relukkuun utiej iaar jab maron̄ kōjbwe-
bweik ļo̧o̧n eo jān bōke eo, kar kaium̧-
ļo̧k n̄an bōke eo im dipōj dōkā ko.

“Ta eo jenaaj kōm̧m̧ane?” Taktō eo 
eaar kajjitōk ippān an kajoor kōto eo.

“Jej aikuj in jar kōn menin, “Iaar 
uwaak.

Iaar bōjrak im jar, kajjitōk ippān 
Jemedwōj Ilan̄ kōn tōl. Ejjab etto ke 
ij ba amen, juon uwaak eaar alik-
kar eaar itok n̄an n̄a. Eaar mōkaj aō 
keememej juon bwebwenato in juon KŌ

JAR EO AŌ ILO NORTH SEA

EJ IAKWE EOK

Iaar jijet ilo dam̧ eo ilo ruum̧ in 
celestial turin okwōn eo tōre in aje 

eo an Memphis Tennessee Temple. 
Būreejtōn James E. Faust (1920–2007), 
juon membōr in Būreejtōnji eo Kein 
Kajuon jān 1995 to 2007, eaar itok 
n̄an aje tampeļ eo. E im jet bar ritōl 
raar jijet iturin maaik eo. Juon ritōl 
kuwaer an Kabun̄ in ijo eaar pād 
im jijet iturier.

Juon jiron̄ iaar loļo̧k eaar juon 
membōr in kuwaer eo. Jān aolep 
kweilo̧k eo, iaar jar bwe liin enaaj bōk 
ta eo eaar itok n̄an e. Liin eaar jiron̄ 
ilo n̄a bwe eaar itok n̄an aje eo an 
tampeļ eo raan eo n̄an pukōt an Irooj 
ļōmņak kake eddōkļo̧k eo an. Eaar 
kōm̧mane jerawiwi ko reļļap m̧okta, 
im eaar ukweļo̧k, ej en̄taan wōt n̄an 

en̄jake aenōm̧m̧an kōn e make im 
barāinwōt en̄jake em̧m̧an kōn an 
al ilo kuwaer eo.

Iaar kalimjōk Būreejtōn Faust, 
en̄jake bwe e, āinwōt juon ribōk jikin 
Irooj ilo Būreejtōnji eo Kein Kajuon, 
naaj maron̄ in kōm̧m̧an jabdewōt. Ak 
ewi wāween imaron̄ kar jiron̄ļo̧k e, im 
ewi wāween emaron̄ kōm̧m̧an jabde-
wōt? Ālkin kweilo̧k eo, e enaaj diwōj-
ļo̧k jān ruum̧ eo eaar deļo̧n̄ tok ie, im 
ijo enaaj ejjeļo̧k kwaļo̧k kadkad ko, 
ejjeļo̧k idik pā ko, im ejjeļo̧k naan ko 
lito litak. Iaar meļeļe bwe eaar boub 
im ewōr karōk in ito itak ko an, ak 
iaar jar wōt.

Būreejtōn Faust, m̧wilaļ in ļōmņak, 
kalimjek n̄an ium̧win jidik iien—majōļ 
ko ilo ātin raar koba ippān doon. Ke 
kweilo̧k eo eaar jem̧ļo̧k, juon im̧we in 
m̧ōņōņō eaar waļo̧k ilo paotokin kōn 
meram.

Eaar kalimjek n̄a bar juon alen 
innām mōkaj in jutak, oktak, im erļo̧k 
pein jon̄an wōt an maron̄. Jitōn̄ļo̧k 
eo m̧ōtta. Innām eaar kapen ke ej 
ba eļļaaj, “Irooj ej iakwe eok!”

Kōkkaļļe in m̧akūtkūt eo an Būreej-
tōn Faust eaar dik im ļam̧waan bōtaab 
kajoor bwe emaron̄ wōt kar itok wōt 
jān im̧we eo an Jetōb Kwojarjar n̄an 
e ta eo iaar jab maron̄e. Jejjo naan 
ko raar kōjeram̧m̧an eo m̧ōtta im 
wōnm̧aanļo̧k wōt im rie tōmak eo 
aō bwe Irooj ej ļōmņak kōn meļeļe 
ko an mour ko ad im “bwe jān men 
ko redik im relam waan men ko 
reļļap rej kūrm̧ool” (Alma 37:6). ◼

Alice Victoria Weston-Sherwood, 
Arkansas, USA

rieo̧n̄ōd etto eaar jiron̄ tok eō. Eaar 
eo̧n̄ōd ilo ejja eria in ilo iien eo juon 
ļan̄ enana im ekar jab maron̄ kepaak 
parijet. Ke eaar kōttar jem̧ļo̧kin ļan̄ 
eo, eaar kile juon iaļ ilo ņo̧ ko rej jino 
ibebtok. Ālkin jilu ņo̧ ko reļļap raar 
ibebtok, jidik iien eaar ļae—eaar bwe 
iien n̄an an deļo̧n̄e bōke eo.

Iaar eo̧n̄ōd elōn̄ kōttan ilo ejja eria 
in ak ijjan̄in kar jeļā juon jon̄ak in ņo̧. 
Mekarta, iaar bōktok ļo̧o̧n eo n̄an 
im̧aan in bōke eo, ijo kōm̧ ar kōttar 
im lale āinwōt jilu ņo̧ ko reļļap rej 
ibebtok. Em̧ool eaar bwe, juon ļūr 
eaar waļo̧k ejjab etto. Iaar kōm̧akūt 
ļo̧o̧n eo m̧aanļo̧k ioon dān eo eļae 

n̄an lowaan bōke eo im kar bōktok 
Dr. Hoffman lo̧mo̧o̧r n̄an pārijet. Eaar 
kaiurļo̧k n̄an ippān kōrā eo enan̄in-
mej tōre eo iaar kōttar ilo ļo̧o̧n eo, 
kam̧oolol Jemedwōj Ilan̄ eaar uwaake 
jar eo aō.

Ke taktō eo eaar ro̧o̧ltok juon 
awa tokālik, eaar kwaļo̧k, “Kōm̧ ar 
lo̧mo̧o̧ren mour eo an!”

Mour jān nuuj ko im em̧m̧anļo̧k in 
mejatoto, iaar kōjbwebweik ļo̧o̧n eo 
n̄an kapijuknen eo ilo ejjeļo̧k jorrāān.

Ij kwaļo̧k aō kam̧ool bwe n̄e jej ai-
kuj jipan̄, jej aikuj jar. Ijeļa bwe Jemed-
wōj Ilan̄ enaaj uwaak. ◼
Olaf Thorlief Jensen, Utah, USAKŌ

Ņo̧ ko raar utiej 
iaar jab maron̄ 

kōjbwebweik ļo̧o̧n eo 
jān bōke eo.

Nan̄inmej in aer in kōmālij ekar 
juon men ikar jab bar kōņaan 

loe. Ak ālkin aō kar anemkwoj jān 
e ium̧win 12 iiō, ekar jepļaaktok.

Iaar lukkuun mijak im kūtōtō. Iaar 
kajjitikin Jemedwōj Ilan̄ kake im jar 
kōn kajoor n̄an dāpdep wōt ilo mā-
lijjon̄ in aō. Iaar barāinwōt akweļap 
n̄an E bwe aer in ļōmņak eo aō en 
jab ļapļo̧k jān 5 iiō ko, āinwōt kar 
iien eo ļo̧k.

Ļeo pāleeō kab n̄an ewōr jilu nejim 
ajri ro, ruo ļaddik im juon leddik, ro 
rekar kōjeram̧m̧an kōm̧ kōn 13 jibūm̧ 
ajri ro. Jeļā kōn inepata in ij jelm̧ae 
leddik eo nejū ekar kobaik baam̧le 
eo n̄an juon iien jitlo̧k im jar. Aolep 
ajri ro 1 ļo̧k n̄an 10 iiō, rekar kōņaan 
jar n̄an Bubu, im ro jilu rekar peptaij 
rekar kōņaan jitlo̧k. Ekar juon menin 
kaenōm̧m̧an n̄an jeļā ke ļeo pāleeō, 
ajri ro nejiro, im ajri ro jibūm̧ ro naaj 
jitlo̧k im jar kōn n̄a.

IAAR RON̄ AINIKIEN AJRI RO
Raan eo juon ke ikar rūj jen aō 

kar babu, en̄jake in aer in kōmālij eo 
ekar jab lukkuun eddo. Raan eo juon 
ekar ļapļo̧k an mera. Ilo raan eo kein 
kōļalem aer in kōmālij eo aō ekar 
lukkuun in jako. Joten eo, ke ikar ke-
jōkļo̧kjeņ kōn wāween an kabwilōn̄-
lōn̄ in waļo̧k, juon ainikien ekar un̄ūr 
būruwō im ba n̄an n̄a, “Ikar ron̄ aini-
kien ajri ro.” Jemedwōj Ilan̄ ekar ron̄ 
ainkien ro reddik im kar uwaake jar 
ko aer ilo aer ettā, tōmak, im iakwe.

Rilo̧mo̧o̧r eo eaar katakin:
“Eļan̄n̄e kom̧ jab oktak im erom 

āinwōt ajri re dik, kom̧ jāmin delon̄ 
ilo aelōn̄ in lan̄.

“Innām jabdewōt eo ej make 
kōttāik e āinwōt ajri in e dik, 
e in eļaptata ilo aelōn̄ in 
lan̄” (Matu 18:3–4).

Em̧ōj aō kar kōnono ippān ajri ro 
jibū im kam̧m̧oolol er kōn aer kar jar 
im jitlo̧k kōn n̄a. Iaar jiron̄ er jon̄an aō 
iakwe er. Iaar ba n̄an er ke Jemedwōj 
Ilan̄ ekar ron̄ ainikier im uwaake jar 
ko aer.

Ilo an ajri ro jibū rūttoļo̧k ilo gospel 
in, ij kōjatdikdik ke renaaj keememej 
iien eo Jemedwōj Ilan̄ ekar ba n̄an 
jibwier, “Ikar ron̄ ainikien ajri ro.” Im 
ij kōjatdikdik ke menin ekar waļo̧k 
enaaj kōkajoorļo̧k kam̧ool eo aer im 
jipan̄ er kajoor wōt ilo gospel in. ◼
Joy Cromar, California, USA

Aolep ajri ro 1 ļo̧k n̄an 10 iiō, rekar kōņaan 
jar n̄an Bubu, im ro jilu rekar peptaij rekar 

kōņaan jitlo̧k.



Ke ikar diwōj jen kōjem eo im̧aan 
m̧weo n̄an bōk nuujpepa eo, ikar 

loe juon men eo ejjab em̧m̧an ippa. 
Juon ejojik ebūroro in kūnaļ kar wa-
ļo̧k bon̄ōn eo, rej pād ikōtaan cement 
ko ilo jikin etetal eo im ujoj ko aō.

Jekdoon n̄e komro kar jab ļeo 
pāleeō to amro jokwe ilo Texas, USA, 
ijeļā jen iminene bwe kōmetak ko n̄e 
kinaļ ko rej kij kōj, ejjab kōn kōļar ko 
aer, im unin aer bun̄bun̄ etaer. Ikar 
etal n̄an kūraaj eo, ijo kōm ej likūt 
kein baijin in m̧anm̧an menin mour 
jiddik. Innām ikar riiti kōmeļeļe ko 
idipin men eo.

“[Baijin in m̧anm̧an menin mour 
jiddik in] eļap an em̧m̧an n̄an kūnaļ 
būrōrō ko,” kar āindein an riit. “Renaaj 
ineki n̄an ron̄ ko aer, naajdik lerroj eo 
aer, im aolepān jarlepju in kūnaļ eo 
naaj mej.” Kōmlele eo ekar ba in wūt-
dikdik jet iaan men ko ioon kab tōrere 
in ron̄ ko. Kūnal ko renaaj kam̧ōjļo̧k.

Ikar pere. Kūnaļ būrōrō ko ikar 
lōmņak rekar meletlet, maron̄ in kalōk 
juon ejojik ekilep ilo juon bon̄. Ikar 
pere ke renaaj kar bwebwe jen baijin 
ko rejjab alikkar, bōtaab ikar etal wōt 
im lutōke.

Jidik iien tokālik ikar loe eojik 
eo ej lukkuun in boub in makūtkūt. 
Ikar ettoļo̧k ak ikar bōjrak im lale aer 
makūtkūt. Rekar lukkuun in m̧ōņōņō 
āinwōt n̄e ekar wōtlo̧k manna jān lan̄. 
Rekar kij men ko remouj n̄an lon̄ier 
im iuun doon ilo aer ekairir n̄an bōk 
baijin ko ijo jikier.

Ikar lale im lukkuun bwilōn̄. Rekar 
lukkuun m̧ōņōņō in ebbōk baijin n̄an 
m̧oko m̧weer. Ilo an lukkuun alikkar, 
naan ko “lukkuun em̧m̧an beltokin” 
ejjan̄in kar lukkuun in ļap kilaan. 
Ilo juon wāween kom̧bani in baijin 
in m̧anm̧an menin mour jiddik ko 
ekar maron̄ in kōm̧m̧ane juon men 
eo enana—Kauwatata bar āinwōt—
lukkuun em̧m̧an ilo ad lale.

Ijjan̄in kar ello waanjon̄ak in wā-
ween an men ko renana maron̄ in 
kōm̧m̧an bwe ren em̧m̧an lali. Ej 
kōm̧m̧an bwe in lōmņak ewi wāween 
an Satan kōm̧m̧ane ejja jōkjōk in. Ikar 
bōk kaenōm̧m̧an n̄an kile ke jekdo̧o̧n 
n̄e enaaj wūtdikdiki baijin kein an 
rettino iturin m̧weo im̧ō, ejjab maron̄ 
in kadeļon̄i—ijjelo̧kin n̄e inaaj kōtļo̧k. 
Kōn menin ewi wāween aō likūt wōt 
nam̧ōj?

Juon iaan eoon ko rem̧m̧an tata 
ippa ej itok n̄an ļōmņak e aō: “Bwe lo, 
Jetōb in Kraist em̧ōj leļo̧k e n̄an aolep 
armej, bwe en maron̄ jelā em̧m̧an jān 
nana.” Kōn jetōb in, Mormon ej kōm-
leleik, jej “maron̄ jeļā kōn juon jeļāļo̧k-
jeņ eweppān” eļan̄n̄e juon men ej jān 
Anij ak Satan (Moronai 7:16).

Iien eo ikar lale an kūnaļ ko rekar 
jorrāān rekar kobrak n̄a kōn kam̧m̧o-
lol bwe ļeo pāleeō kab n̄a maron̄ in 
arto artak im lukkuun lale eļan̄n̄e kōm 

ej kōtļo̧k bwe juon men en itok n̄an 
m̧weo im̧ōm. Jerbal eo am ekar n̄an 
katakin ajri ro n̄an ļoor Jetōb in Kraist 
bwe er ren bar maron̄ jeļā baijin ko 
eļan̄n̄e raar jelm̧ae.

Ilo aō bōjrak ijo, lale kūnaļ ko aer 
bōk aolep men ko n̄an ijo jikier, ikar 
kallim̧ur n̄an kōm̧m̧ane jon̄an wōt aō 
maron̄ bwe in kabōjrak baijin ko jen 
m̧weo im̧ō. ◼
Alison L. Randall, Utah, USA

BAIJIN EO EĻAP AN KAPOPO

Kōmeļeļe eo ekar ba in wūtdikdik jet iaan 
men ko ioon kab tōrerein ron̄ ko. Kūnal 

ko renaaj kam̧ōjļo̧k.

Jutak  

Jej mour ilo juon laļ eo elōn̄ rej lo 
men ko renana āinwōt ko rem̧m̧an im 
ko rem̧man āinwōt ko renana, im jej 
aikuij in jutak kōn em̧m̧an eo. Laaj-
rak in tokālik ej naan in kam̧ool jen 
rūm̧m̧an ded ro rej jutak kōn ta eo 
rej tōmak kake. Raar jab iakwelel ak 
uwaak kōn illu im jab jouj. Rej kwaļo̧k 
“jim̧or peran im jelā manit” 1 im, ain-
wōt juon tōprakin, ej kōkajoorļo̧k ro 
jet (lale 3 Nipai 12:44–45).

KŌN TA EO  

Jej Tōmak Kake

ĻADDIK EO JATŪ EKAR 
M̧AKOKO IN IDAAK 
CHAMPAGNE
Ilo France, jerbal ilo kumi in tariņae ej 
menin aikuij. Ļaddik eo jatū 20 an iiō, 
Loïc, ekar kālet bwe en reserve opiija 
bwe en erom lietenant. Ilo jemļo̧kin an 
jikuuļ, ekar wōr juon iien ekapit n̄an 
opiija ro rekāāl. Er kajjojo rej aikuj in 
ba naan ko ilo kallim̧ur ko. Innām ekar 
aikuj in idaak juon kab in champagne 
eo ewōr juon wūt ie—ej aikuj in kar ilmi 
aolepāer. M̧anit in ekar ijino ippān Na-
poléon Bonaparte, im ejjan̄in lōn̄ opiija 
jān iien eo ekar jab likjab in bōk koņaan.

Loïc ekar jiron̄ kōnōl eo bwe pedped 
in katak ko an kabun̄ eo an rej kamoik 
an idraak dānin kadōk. Juon ikōn̄ ekar 
itok ālkin kajjitōk eo an Loïc n̄an jab 
bōke. Kōnōļ eo ekar jutak. Ijjelo̧kin an 
kipel Loïc bwe en idaak champagne, 
ekar kōjeram̧m̧an e kōn kōjparok ped-
ped in katak ko an jekdo̧o̧n n̄e ekar 
apan̄, ekar m̧ōņōņō in karuwaineneik 
em̧m̧aan in em̧ool n̄an kumi eo an. Re-
kar kōro̧o̧l champagne ko, im Loïc ekar 
bōk koņaan ilo iien ekapit eo.
Pierre Anthian, France

IKAR KARUWAINENE N̄AN JUON 
KŌJOTA EOBRAK KŌN NANA
Ālkin college jejtōr eo aō Grace im n̄a kar jerbal n̄an juon 
kom̧bani ippān jet Armej ro Rekwojarjar ilo Raan-ko Āliktata. 
Eo kōm kar jerbal n̄an e ekar jab uwaan Kabun̄ in. Ke jejtōr eo 
aō ekar pojak in ten marry, eo kōm kar jerbal n̄an e ekar kōm̧-
m̧ane juon iien mōn̄ā ippān ļieo ej pojak in m̧areiki ilo an ejjeļo̧k 
ej jeļā kake. Ikar kōjatdikdik ke enaaj kar kautiej jon̄ak ko am, 
bōtaab ekar boktok dānin kadōk, em̧m̧aan ro rej tuuj, im juon 
pija enana.

M̧okta jen kōjota eo an ļieo ej ilen m̧areiki, ij en̄jake unojdik-
dik an Jetōb Kwojarjar ilo n̄a ej kaketak n̄a n̄an kakeememej 
booj eo aō kōn jon̄ak ko am. Ikar jibwetok medal eo aō jān 
Doulul eo an Jiron̄ ro im ļōmņak kōn aolep kate im wūjlepļo̧k 
ko ikar kōm̧m̧ani ke ikar pād ilo Doulul eo an Jiron̄ ro n̄an kade-
deļo̧k personal progress eo aō. Ikar jar bwe in maron̄ in tōl n̄an 
jutak pen ļo̧k jidik ilo tōre in. Ikar text e ļo̧k ļieo ikar jerbal n̄an 
e kōn inepata eo aō, ļōmņak emaron̄ in kar jook kōn menin. 
Bōtaab, ikdeleel eo aō eļaptata ekar n̄an kam̧ōņōņōiki Jemed-
wōj Ilan̄.

Ke kōjota eo ekar ijjino, booj eo aō ekar jab kōņōņō n̄an n̄a 
ak ettōn̄ tok n̄an n̄a. Botaab, ekar kabōjrak tuuj eo im pija eo.

Ilo raan ko ālkin kōjota eo, booj eo aō ekar jab kōnono im 
ettōn̄ ippa āinwōt an kar m̧okta jān kōjota eo. Mekarta, ikar 
en̄jake kaenōm̧m̧an kōnke ijelā Anij ekar m̧ōņōņō kōn ta eo 
ikar kōm̧m̧ane. Juon wiik tokālik, jemjerā eo aō ippān booj eo 
aō ekar bar ro̧o̧l n̄an m̧okta. Ijeļā ke Anij ekar kaenōm̧m̧an bū-
ruwōn im jipan̄ e kile ke ij mour ekkar n̄an ta eo ij tōmak kake.
Lemy Labitag, Cagayan Valley, Philippines

IKAR RON̄ NAAN KO RENANA ILO KŪLAAJ
Ke ekar epaak 18, ikar bōk juon kūlaaj in keke. Juon raan jilu 
leddik jejjo ne ettoļo̧k jen n̄a kar jino kōjerbal naan ko renana. 
Ikar jab jeļā eļan̄n̄e ij aikuj jab ron̄jake er n̄an ko jen pok ak eļan̄-
n̄e ij aikuj in jutak kōn jon̄ak ko aō im kajjitōk ippāer n̄an bōjrak. 
Āliktata, ikar ba jon̄an wōt aō maron̄ ilo an em̧m̧an, “Joļo̧k aō 
bōd, ak kwōmaron̄ ke jouj im kōkm̧anm̧an am̧ kōnono?”

Leddik eo eineia tata iaan leddik ro ekar kalimjōk n̄a im ba, 
“Kōm naaj kōnono jabdewōt naan kōm kōņaan.”

Ikar ba, “Ak eaorōk ke bwe kwon kanijnij? Elukkuun kaenepa-
taki n̄a.”

Leio ekar ba, “Innām jab ron̄jake.”
Ikar jino ten illu im ba, “Epen bwe in jab ron̄jake n̄e kwoj 

kōnono ilo ainikien eļap.”
Lio ekar ba, “Jab inepata kake.”
Ikar ebweer. Ikar inepata ippān leddik ro, botaab lukkuun ļap-

ļo̧k aō inepata ippa make. Ijjab tōmak ke ikar kōtļo̧k bwe ainikiō 
en akwel. Leddik ro relak kar kanijnij, im kiō aolepemean̄ kar illu.

Ālkin ikar aenōm̧m̧anļo̧k jidik, ikar lo ke leddik ro rekar lokjak 
ippān mejin in keke ko aer. Ijeļā kar ta jorrāān eo kōnke ekar 
waļo̧k n̄an n̄a m̧oktaļo̧k. Kōn menin ikar kwaļo̧k wāween kō-
madmōd e. Ikar loe an oktak im bwilōn̄ turin mejān leddik eo 
eineiatata. “Ee,” ekar ba, “joļo̧k amean̄ bōd.” Ikar jab tōmak—
ekar joļo̧k an bōd. “Bar joļo̧k aō bōd,” ikar ba n̄an e. “In kar 
jab illu rōt eo.”

Ikar ro̧o̧l n̄an mejin in keke eo aō im jab bar ron̄ naan in 
kanijnij. Men in ekar katakin eō bwe naan ko ad remaron̄ in 
jab ukōt m̧wilin ro jet, ak jouj im jerbal n̄an ro jet enan̄in aolep 
iien remaron̄.
Katie Pike, Utah, USA

KAKEEMEMEJ
	 1. Lale Jeffrey R. Holland, “The Cost—and Blessings—of Discipleship,” Liahona, 

May 2014, 6.

IAAR KWAĻO̧K NAAN IN KAM̧OOL EO AŌ KŌN ANIJ
Āinwōt juon freshmen ilo unibōjiti eo an laļ eo am, iaar en̄jake kipel n̄an 
kōm̧m̧ane ijo koņaan em̧m̧an tata. Naan in kōnana ko rekar itok, im 
ikar jino kajjitōk tōmak eo aō ilo gospel in ilo an elōn̄ iaan rūkaki ro aō 
kōmeļeļeik ta ko rej kōtmāne rej m̧ool.” Elōn̄ iaan rijikuuļ ro raar jikuuļ 
ippa rekar ron̄jake. Jukjukinpād in ekar pen n̄an dāpdep ilo jon̄ak ko an 
Rikūrijin. Iaar ļōmņak in kam̧ōj n̄a ak kar errā bwe ij aikuj pād wōt. Iaar kile 
ke eļan̄n̄e jet wōt rej maron̄ deļo̧n̄e e university in, im ilubwilijer wōj jet 
wōt Armej ro Rekwojarjar ilo Raan-ko Āliktata, Innām iaar aikuj in pād im 
jutak kōn m̧ool eo.

Rūkaki in biology eo aō, juon eo ej jab tōmak ilo Anij, ekar katakin 
science ilo an ejjeļo̧k an tōmak ilo juon Rikōm̧anm̧an Ekajoor Bōtata. Jek-
do̧o̧n ak ilo an ļapļo̧k aō ron̄, ekōļapļo̧k an kōm̧m̧an bwe in jeļā ke ewōr 
juon eo ilōn̄—Anij, Jemād—eo ekar kōm̧anm̧an men. Ro jet raar iakwele-
lel bwe meļeļe in ekar jab em̧m̧an. Kōmeļeļe eo am ekar lukkuun ļapļo̧k. 
Iaar lukkuun kōņaan kajutak peiū im kōmeļeļeiki ke ij tōmak Anij āinwōt 
Rikōm̧anm̧an eo.

Iien eo ekar itok n̄an leļo̧k kakkobaba ko. Ilo jikuuļ eo aō, ekka an 
waļo̧k n̄an armej n̄an kapokpok, ellamōjmōj, ak kwaļo̧k jab errā n̄an ro im 
rej kwaļo̧k ļōmņak ko aer. Iaar jutak ilo peran im kwaļo̧k ilo an alikkar n̄an 
ro rej jab errā: “Tōmak ilo Anij emaron̄ in jab meļeļe n̄an kom̧ ilo tōrein, 
ak raan eo enaaj itok eļan̄n̄e enaaj meļeļe n̄an kom̧ ilo an lukkuun alikkar 
āinwōt n̄an n̄a kiiō.”

Jān iien in, ijan̄in bar ron̄ kōnana n̄e ij jutak kōn tōmak eo aō. Jān iien 
in im wōnm̧aanļo̧k, iaar eddōkļo̧k ilo ekkatak, mour in iaieo, im mour in 
jetōb. Ekar jino ļapļo̧k aō bōk koņaaō ilo m̧akūtkūt ko an rijikuuļ, im kar 
kālet eō n̄an jet iaan jerbal in tōl ko ilo jikuuļ.

Iaar ekkatak ke jutak kōn m̧ool eo jekdo̧o̧n n̄e enaaj pen n̄an kālet ko 
ņae ilju im jekļaj eo ad.
Vincent A. Molejan Jr., Mindanao, Philippines

IKAR KAKKŌT KAKE 
JERBAL E JUON MIJEN
Ikar kobatok ilo Kabun̄ in ke ekar 
19 aō iiō, kar ļaddik eo kein karuo iaan 
jilu ļaddik im emake wōt uwaan Armej 
ro Rekwojarjar Ilo Raan-ko Āliktata ilo 
baam̧le eo aō. Ālkin aō kar peptaij, ikar 
jino en̄jake juon ikdeleel n̄an jerbal e 
juon mijen. Ālkin juon iiō, Jetōb eo eaar 
jiron̄ eō bwe ij aikuj etal. Ikar kōnono 
kake ippān m̧am̧a, eo ekar en̄jake ke 
ekar jab jim̧we bwe in etal. Ikar kōttar 
bar juon iiō, ak ikdeleel n̄an jerbale 
juon mijen ekar jab jako jān n̄a. Ilo iiō 
eo, ikar ekkatak jeje ko rekwojarjar, 
kōm̧m̧an aō jāān, kōm̧m̧ane peba ko 
aō, kadedeļo̧k aolep kakōlkōl in taktō 
ko aō, im—ālkin an aolep men kar de-
deļo̧k—ikar kōttar ankilaan Irooj. Ejjab 
etto, ikar bōk kūr eo aō n̄an jerbal ilo 
Brazil Campinas Mission.

Jinō im jema rekar jab errā. Iaar luk-
kuun jitlo̧k im jar, ba n̄an Jemedwōj Ilan̄ 
kōn aolep aō mijak. Iaar kajjitōk ippān 
bwe en un̄ūr būruwōn Jema. E ekar. 
Iaar lukkuun bwilōn̄, jema eaar itok n̄an 
kōjota eo aō ro m̧ōtta raar kōpooje n̄an 
n̄a Jādede eo m̧okta jān aō em̧m̧akūt. 
Im M̧ande eo, jema eaar bōk n̄a n̄an 
airport eo.

Ilo iien mijen eo aō, iaar en̄jake 
iakwe eo an Anij ilo aō kwaļo̧k kōn 
gospel eo. Jinō eaar jab bōjrak jān an 
āinwōt juon jinen, im ke iaar ro̧o̧ltok, e 
eo jinoin tata eaar atbo̧kwoj eō.

Iaar katak bwe jerbal e juon mijen 
eļapļo̧k jān juon eddo; ej juon iien ejeja 
letok im juon iien em̧m̧an n̄an eddōkļo̧k 
im ekkatak.
Cleison Wellington Amorim Brito,  
Paraíba, Brazil

Jān Ivy Noche

Mijenede ro rekar katakin 
baam̧le eo aō gospel 
eo ilo m̧weo im̧ōm̧ ilo 

Singapore. Jema eaar jab kobatok 
ilo Kabun̄ in ak jinō ekar. Ekar ka-
takin kōm̧ kōn Jisōs Kraist im kōn 
gospel eo An. Men̄e āinwōt juon 
ajri, iaar m̧ōņōņō in jiron̄ ro m̧ōtta 
bwe iaar juon Armej eo Ekwojarjar 
ilo Raan-ko Āliktata.

Iaar aolep iien lōke katak ko an 
jinō. Ak ke iaar erom jodikdik, juon 
mijenede eaar kajjitōk ippa jete kōttan 
aō kar riiti Bok in Mormon eo, ijjab jeļā 
eļan̄n̄e ekar m̧ool. Rekar kajjitikin n̄a 
kajjitōk in m̧okta, ak iien in ikar kile ke 
kōnke ijjan̄an riiti Bok in Mormon eo, 
ijjab jeļā eļan̄n̄e ekar m̧ool.

Juon Meļeļe eo Ijjab Maron̄ Kariab
Iaar jab maron̄ in ņo̧o̧j juon meļeļe 

ijjab maron̄ kariabe. N̄an n̄a, m̧ool eo 
an gospel eo an Jisōs Kraist im m̧ool 
eo an Bok in Mormon eo rej dim 

ippān doon. Eļan̄n̄e gospel in ej m̧ool, 
innām Bok in Mormon eo ej m̧ool. 
Kōnke iaar jab jeļā eļan̄n̄e Bok in 
Mormon eo eaar m̧ool, iaar kiiō en̄-
jake pere kōn men otemjej ikar rūtto-
ļo̧k im tōmak kaki. Pok eaar bōk jikin 
ilo kōļmenļo̧kjeņ e aō, im kajjitōk— 
“Bok in Mormon eo ej ke m̧ool?”—
ekar pād wōt ilo būruwō.

N̄an n̄a, m̧ool eo an 
gospel eo an Jisōs 

Kraist im m̧ool eo an 
Bok in Mormon eo rej 

dim ippān doon. Eļan̄n̄e 
gospel in ej m̧ool, in-
nām Bok in Mormon 

eo ej m̧ool.

G O S P E L  E O  I L O  M O U R  E O  A Ō

ELIOKTITPOK
Naan in Kam̧ool eo Aō 

Jem̧jerā eo aō ippān 
Rilo̧mo̧o̧r eo, Jisōs Kraist, ebar 
bokļo̧k n̄a n̄an juon ikdeleel 
kōn m̧ool eo. Raan eo iaar kile 
ke ijjab maron̄ in ekkatak eļapļo̧k 

kōn Jisōs Kraist ilo aō jab lukkuun 
lin̄ūri Bok in Mormon eo ekar raan 
eo iaar lukkuun ikdeleel n̄an jeļā 
eļan̄n̄e ekar m̧ool.

Kūr āinwōt juon Rūkaki
Ikar jar kōn jipan̄. Ilo tōre in 

branch būreejtōn eo aō ekar kūr 
eō n̄an katakin kōn Bok in Mormon 
ilo kūlaaj in katak kōn gospel eo. 
Iaar bōk kūr eo kōnke iaar en̄jake 
ke emaron̄ in uwaak eo an Irooj 
n̄an jipan̄ n̄a jeļā m̧ool eo kōn 
Bok in Mormon im n̄an epaakeļo̧k 
Rilo̧mo̧o̧r eo.

Katakin ekar pen. Ālkin Jabōt 
ko jet jinoin, ikar jeļā eban em̧m̧an 
aō katakin m̧ae iien inaaj tōmak ilo 
Bok in Mormon eo.

Bwebwenato ko Rej Waļo̧k  
tok Jepta ālkin Jepta

Iaar jinoe katak jān Bok in Mormon 
eo kajjojo wiik im ejjab etto iaar lo 
lan̄lōn̄ ilo aō riit. Bwebwenato ko ilo 
Bok in Mormon eo rekar itok jepta 
ālkin jepta im kepaakļo̧k eō n̄an Jisōs 
Kraist.

Iaar riiti kōn ļotak eo an Kraist, 
eo kar loe ilo visiōn jān Nipai:

“Im iaar lo jikin kweilo̧k Nazaret, 
im ilo jikin kweilo̧k in Nazaret iaar lo 
juon virgin, im eaar kanooj aiboojoj 
im mouj. 

“. . . Im [enjeļ eo] eaar ba n̄an eō: 
Im Lo, virjin eo kwōj lo e ej eo jinen 
eo Nejin Anij, ilo nememein kanniōk 
im bōtōktōk” (1 Nipai 11:13, 18).

Iaar riit kōn karōk in m̧ōņōņō eo 
im katak bwe tōmak ilo Jisōs Kraist 
ej menin aikuj n̄an lo̧mo̧o̧r ko ad. 
Amulek eaar katakin:

“Ijeļā bwe Kraist naaj itok ilubwil-
ijin ro nejin armej, n̄an bōk ioon 
nana ko an armej ro An, im bwe Enaaj 
pinmuur kōn jerawiwi ko an laļ; bwe 
Irooj Anij eaar kōnono men in.

. . .“Bwe ekkar n̄an karōk eļap an 
Anij Indeeo eaikuj wōr juon pinmuur 
kōm̧m̧ane, n̄e jab aolep armej reaikuij 
lukkuun jako” (Alma 34:8–9).

Iaar riiti an Jisōs Kraist kwaļo̧k n̄an 
jiip ko An jet ilo Amedka, im iaar jeļā 
bwe E ej Anij an aolep laļ. Eaar jiron̄ 
riNipai ro: “Kom̧ ej er ro Iaar ba: Bwe 
sip ko jet Aō rejjab jān wōrwōr in; er 
barāinwōt Ij aikuj bōktok, im renaaj 
ron̄ ainikiō; im renaaj juon wōt bwij, 
im juon wōt seperd” (3 Nipai 15:21).

Kam̧ool eo Aō Eaar  
Itok Jidik kōn Jidik

Ilo aō riiti Bok in Mormon eo, 
tōmak eo ilo Jisōs Kraist ekar kōme-
ram̧ļo̧k im meļeļe eo aō kōn karōk 
eo An eaar debakbakļo̧k (lale Alma 
32:28).

Ij kam̧ool bwe Bok in Mormon ej 
dekā in jabōn em̧ eo an Kabun̄ in ad. 
Jetōb Kwojarjar eo ekar kwaļo̧k n̄an 
n̄a ke Joseph Smith ej juon rikanaan 
em̧ool eo ekar kōjepļaaktok Kabun̄ 
eo an Anij n̄an ioon laļ in im ukōt 
Bok in Mormon eo jen peliej kooļ ko. 

DEKĀ IN JABŌN 
EM̧ N̄AN TŌMAK 
IN AD
“Āinwōt dekā ko 
wōtlo̧k eļan̄n̄e dekā 
in jabōn em̧ eo ej 
em̧m̧akūt ej bar 

āinwōt Kabun̄ eo ej jutak im wōt-
lo̧k ippān tarlep in m̧ool eo an Bok 
in Mormon eo. . . . Eļan̄n̄e Bok in 
Mormon eo ej m̧ool—im millien ro 
em̧ōj aer kam̧ool bwe em̧ōj aer bōk 
kam̧ool eo an Jetōb bwe ej lukkuun 
m̧ool—innām juon ej aikuj bok en-
naan in kōn jepļaaktok eo im aolep 
men ko rej ekkeijel ippān”
President Ezra Taft Benson (1899–1994), in 
Preach My Gospel: A Guide to Missionary 
Service (2004), 104.

ELIOKTITPOK
Naan in Kam̧ool eo Aō 

Bok in Mormon eo ej kam̧ool kōn 
Jisōs Kraist im jerbal ippān baibōļ 
eo. Ippān doon rej kam̧ool bwe Jisōs 
Kraist ej lukkuun nejin Anij bwe ej 
Anij in aolep laļ ko, jab juon wōt. ◼
Rijeje eo ej jokwe ilo Singapore.

Jān Michael R. Morris
Māākjiin ko an Kabun̄

Ij keememej wōt jon̄an aō kar kijoror ilo 
aō kōppojak n̄an loļo̧k bisop eo aō kōn 
jerbal e juon mijen. Iaar ļōmņak eļan̄n̄e 

iaar em̧m̧an n̄an jerbal e juon. Iaar jab en̄-
jake aō bōd kōn jabdewōt jerawiwi enana 
(lale Joseph Smith—History 
1:28), ak iaar ikkum̧kūm.

Iaar leln̄o̧n̄ kōnke iaar 
jab maron̄ bōjrak ak ļōm-
ņak kōn eo m̧ōtta Danny 
(et eo em̧ōj an oktak). 
Ium̧win elōn̄ allōn̄ ko 
Danny eaar kōnono 
kake ewi jon̄an an 
reim̧aanļo̧k n̄an jer-
bal e juon mijen. Bōbaat eaar 
oktak ālkin an ioon bisop eo.

Kōnke Danny eaar bōk koņaan ilo 
m̧wil ko rej jab erreo ippān jet iaan ji-
ron̄ ro, e tokālik ekar ba n̄an n̄a, ekar 
joļo̧k e make jān jerbal in juon mijen. 
Eaar jako an maron̄ anemkwoj in kālet 
e juon mijen.

Danny, ilo naan ko an Būreejtōn 
Boyd K. Packer, Būreejtōn eo an 
Jon̄oulruo Rijilōk ro, kar wōtlo̧k ilo 
kapo ko an Satan, “n̄an jab jim̧we 
ilo kōjerbal anemkwoj ilo mour 
eo [an].” 1

Anemkwoj eo em̧ool, āinwōt 
For the Strength of Youth ej 

ANEMKWOJ IN KĀLET AK 
ANEMKWOJ ILO MOUR?
Māletlet ilo ad kōjerbal kālet ko 
ad ej kōjparok kālet ko kōkm̧an-
m̧anļo̧k ad kālet jim̧we.

katakin, itok n̄e jej kōjerbal anemkwoj 
in kālet eo ad n̄an kālet pokake. Luuji 
anemkwoj, āinwōt Danny eaar katak, 
ej itok jān kālet jab pokake.

“Jej anemkwoj n̄an kālet ta jenaaj 
im n̄an bōk im kālet jerbal ko ad, ak 
jejjab anemkwoj n̄an kālet jem̧ļo̧k eo. 
Mekarta n̄an em̧m̧an ak nana, waļo̧k 
ko rej ļo̧o̧ri āinwōt tōprak in kālet ko 
kwaar kōm̧m̧ani.” 2

Rijerbal n̄an Kōj Make
Kōnke jeje ko rekwojarjar rej kata-

kin kōj bwe jej “anemkwoj n̄an kālet,” 
“anemkwoj n̄an kōm̧m̧an,” im anem-
kwoj n̄an kōm̧m̧an aolep men “ilo 
kōņaan eo [ad] make” (2 Nipai 2:27; 
10:23; D&C 58:27; Hilamōn 14:30), 
ekka ad kōjerbal naan in “anemkwoj 
in kālet.”

Ak kwojeļā ke naan in “anemkwoj 
in kālet” ejjab waļo̧k ilo jeje ko rekwo-
jarjar? Ijjelo̧kin jeje ko rekwojarjar rej 
katakin bwe jemaron̄ kōm̧m̧an ekkar 
n̄an katak ko im pedped ko ekkar n̄an 
anemkwoj ilo mour eo E ekar letok 
n̄an kōj, bwe jen eddoik jerawiwi ko 
ad make (lale D&C 101:78; aorōk eo 
kobaiktok).

Elder D. Todd Christofferson jen 
Doulul eo an Jon̄oulruo Rijilōk ro eaar 
katakin: “Naan eo anemkwoj ej waļo̧k 
[ilo jeje ko rekwojarjar] ilo an make 
iaan ak ippān naan eo ej kwaļo̧k 
kadkad in ilo mour in kanniōk. . . . 
N̄e jej kōjerbal naan eo anemkwoj ilo 
mour, jej kwaļo̧k ilo jim̧we wāween 
bōk eddo ej menin aorōk im ej m̧ōttan 
menin letok eo ekwojarjar an menin 
letok eo an anemkwoj. Kōj armej 

kanniōk im jej Rijerbal n̄an kōj make, 
anemkwoj n̄an kālet ak bar āinwōt 
eddoik make kālet ko ad.” 3

Būreejtōn Packer eaar kakkobaba, 
”Anemkwoj eo ej kōmeļeļe ilo jeje 
ko rekwojarjar āinwōt anemkwoj ilo 
mour, meļeļein bwe jemaron̄ kālet 
kōtaan em̧m̧an im nana.4 Menin letok 
in jān Anij meļeļein jej “Anemkwoj 
n̄an kālōt anemkwoj im mour indeeo, 
kōn Ri Jojomar eo an armej otemjeļo̧k, 
ak n̄an kālōt kōm̧akoko im mej, ekkar 
n̄an kōm̧akoko im kajoor eo an devil” 
(2 Nipai 2:27).

Tariņae eo an Setan 
ņae Anemkwoj

Kōnke anemkwoj ilo mour in eļap 
ijo koņaan ilo karōk in lo̧mo̧o̧r, Satan 
ekar pukot bwe en kakkure ilo mour 
eo m̧okta. Kar jolaļtak e kōn nana eo 
an im kiiō ej pukōt n̄an m̧oņ im tōl 
piloik armej, im tōl er n̄an kakkure 
ilo ankilaan (lale Moses 4:3–4).

Satan ekōņaan bwe jen kōm̧m̧an 
kālet ko im renaaj kabōjrak anemkwoj 
eo ad, bōkļo̧k n̄an imminene nana 
ko im an̄ūrlep ko, im joļo̧k bwe jān 
kajoor ko ad n̄an roļo̧k jān kapo ko 
an. Aiboojoj eo an gospel in ej bwe 
ej kōm̧m̧an bwe jān ellewetak kōn 
kālet ko ad im jineekjej in kālet kein. 
Māletlet ilo ad kōjerbal kālet ko ad ej 
kōjparok kālet ko kōkm̧anm̧anļo̧k ad 
kālet jim̧we.

Waanjon̄ak eo an Rilo̧mo̧o̧r eo
Ke karōk in lo̧mo̧o̧r eo kar kwaļo̧k 

ilo Ko̧o̧njeļ eo Eļap ilo Lan̄, Rilo̧mo̧o̧r 
eo ekar kwaļo̧k n̄an kōj wāween kō-
jerbal anemkwoj ilo mour in eo ad ilo 
jejjet. Jisōs Kraist eaar ba bwe ankilaan 
Jemān aikuj dedeļo̧k im aiboojoj ej ai-
kuj an Jemān n̄an indeeo (Moses 4:2). 
Kōnke Ekar m̧ōņōņō in kōm̧m̧ane 
ankilaan Jemān innām tokālik ilo jikin 
kallib Gethsemane im ioon dōbwāāl 
eo (Matu 26:39; Luk 22:42), Jisōs eaar 
kōļļā wōņāān kālet ko ad rejjab em̧-
m̧an im kōpooj juon iaļ n̄an ad bōk 
jeorļo̧k in bōd kōn ukweļo̧k.

Eļan̄n̄e jenaaj ļoor waanjon̄ak eo 
an Rilo̧mo̧o̧r eo, ijjelo̧kin ad ba, “Ij 
kōm̧m̧ane men eo ikōņaan,” jenaaj 
kwaļo̧k, “Ij kōm̧m̧ane men eo Jema 
ekōņaan.” 5 Kōjerbal anemkwoj eo ad 
ilo mour ilo wāween in enaaj boktok 
n̄an kōj anemkwoj im m̧ōņōņō.

Ilo aō kar etal im ioon Bisop eo aō 
ilo intōrpiu eo aō kein kajuon n̄an mi-
jen, ikar m̧ōņōņō bwe ikar kōm̧m̧an 
kālet ko rem̧m̧an. Jet allōn̄ ko tokālik 
ikar jerbal n̄an Irooj ilo Guatemala—
katakin ro jet karōk in lo̧mo̧o̧r eo im 
eddo eo eaorōk an anemkwoj ilo 
mour ej bōk jikin karōk in. ◼
KAKEEMEMEJ KO
	 1. Boyd K. Packer, “These Things I Know,” 

Liahona, May 2013, 8.
	 2. For the Strength of Youth (2011), 2.
	 3. D. Todd Christofferson, “Moral Agency,” 

Ensign, June 2009, 47.
	 4. Boyd K. Packer, “These Things I Know,” 8.
	 5. Lale Wolfgang H. Paul, “The Gift of Agency,” 

Liahona, May 2006, 35.



52	 L i a o n a

“Ij kajieon̄ in kōjbwebweik ļōmņak 
ko aō, bōtaab ekanooj lōn̄ kapo ko. 
Ekōjkan an maron̄ wōr ļōmņak ko 
rōrreoļo̧k ippa?”

Kōjebwebweik ļōmņak ko am̧ epen, ak ej pidodo im ej 
bōktok kōjeram̧m̧an ko: “Ilo am̧ ekkatak n̄an kōjbwe-
bweik ļōmņak ko am̧, komaron̄ eļļā jān imminene ko, 
im bar imminene ko am̧ make im rej kōbāāklikļo̧k eok. 
Komaron̄ bōk peran, anjo ioon mijak, im mour juon 

mour em̧ōņōņō.” 1

Barāinwōt ļōmņak kōn kōjeram̧m̧an kein:

• 	Ļōmņak ko rereeo renaaj jipan̄ kōkajoorļo̧k lōke eo am̧ 
ilo im̧aan mejān Anij im Jetōb Kwojarjar enaaj m̧ōttam 
(lale D&C 121:45–46).

• 	Ļōmņak ko rereeo renaaj jipan̄ eok kile im̧we eo, kōnke 
Jetōb Kwojarjar ej kōnono n̄an būruwōm̧ im am̧ ļōmņak 
(lale D&C 8:2–3).

• 	Ļōmņak ko rereeo renaaj jipan̄ eok pokake kien eo eļap 
im im̧aan tata: n̄an iakwe Anij kōn aolep būruwōm̧, am̧, 
im ļōmņak (lale Matu 22:37).

Elōn̄ men ko komaron̄ kōm̧m̧ani n̄an bōk ļōmņak ko rereeo, 
āinwōt am̧ maron̄ loe jān ļōmņak kein ilo peij kein. Bōtaab juon 
iaan men ko kwoj aikuj in kōm̧mane—im ej bōk juon iien eo 
eaitok—ej n̄an anjo̧ ioon “em̧m̧aan ilo lukkuun piktokin.” Em̧-
m̧aan ilo pikotokin ak kōrā em̧m̧an ippāer ļōmņak ko rettoon. 
En̄in ej wāween n̄an anjo̧ jāne: “Armej ilo lukkuun pikitokin ej 
ri kōjdat n̄an Anij . . . im enaaj, indeeo im indeeo, m̧ae an naaj 
kōtļo̧k e n̄an kareelel ko an Jetōb Kwojarjar, im utikļo̧k armej eo 
ilo lukkuun pikitokin im erom juon ri kwojarjar kōn pinmuur eo 
an Kraist Irooj, im erom āinwōt juon ajri, ettā, inem̧m̧an, ettā bōro, 
kemmaanwa, obrak kōn iakwe” (Mosaia 3:19).

Ta juon men komaron̄ kōm̧m̧ane rainin n̄an karuwaineneik 
Pinmuur eo an Rilo̧mo̧o̧r n̄an bōktok oktak in n̄an mour eo am̧?

Media im Ro M̧ōttam̧
Juon ijjino eo em̧m̧an ej 
kālet pija ko rem̧m̧an, al 
ko, im jeje ko. Kālet ro 
m̧ōttam̧ im iaio ko aer 
renaaj dāpij kōnono ko 

rereeo im m̧akūtkūt ko rejim̧we. Ilo 
an lōn̄ men ko rem̧m̧an kwoj ļōmņak 
kaki, kwonaaj loe an pidodo n̄an joļo̧k 
ļōmņak ko renana, im enaaj dikļo̧k 
aer itok.
Amber S., 18 iiō, British Columbia, Canada

Jar
Jar ej kepaakļo̧k eō n̄an Jemedwōj Ilan̄ 
im jipan̄ eō ļōmņak wōt kōn ļōmņak 
ko rem̧m̧an. Riit jeje ko rekwojarjar 
aolep iien ej kōkajoorļo̧k lōke eo aō 
ilo anjo̧ ioon kapo ko; ilo jeje ko re-
kwojarjar imaron̄ loe waanjon̄ak ko an 
rikaļoor ro retiljek an Kraist. Kwaļo̧k 
naan in kam̧ool eo aō ej jipan̄ eō dāpij 
wōt ļōmņak ko aō rereeo.
Dasha M., 17 iiō, Kyiv, Ukraine

Jeje ko rekwojarjar
Riiti jeje ko rekwojarjar 
aolep jibbon̄ m̧okta jān 
jikuuļ ej jipan̄. Ilo wōt 
iien eo ej wōr ļōmņak 
ko rettoon ippa, ij ilo 

iien eo wōt bōk jikier kōn jet ko 
rem̧m̧anļo̧k. Ijjello̧kin am̧ ba, “Jab, jab 
ļōmņak kake” (eo im ej juon men eo 
em̧m̧an n̄an kōm̧m̧ane), ņa jikin kōn 
juon ļōmņak eo em̧m̧an. Keememej, 
kwe kwoj peek kōļmenļo̧kjeņ eo am̧ 
ejjab Satan. Jej ļaddik ro im leddik 
ro nejin Jemedwōj Ilan̄ im rej pād ilo 
juon mijen em̧m̧an n̄an kōkōm̧anm̧an-
ļo̧k kōj make.
Nick C., 16 iiō, Arkansas, USA

Uwaak ko rej n̄an jipan̄ im kwaļo̧k ļōmņak, ejjab āinwōt ennaan ko remālim an katak an Kabun̄ in.

K A J J I T Ō K  K O  I M  U W A A K  K O

KAKEEMEMEJ
	 1. Boyd K. Packer, “Worthy Music, Worthy Thoughts,” Liaona, Apr. 2008, 31.

Em̧m̧an ak Jim̧we?
Kwojjab maron̄ in kōj-
bwebweik eļan̄n̄e juon 
ļōmņak ej itok, ak ko-
maron̄ kōjbwebweik 
eļan̄n̄e ej pād wōt. 

Komaron̄ kajjitōk: Ļōmņak in enaaj ke 
boktok men ko rem̧m̧an n̄an eō? Enaaj 
ke jipan̄ eō etal ilo iaļ eo ejim̧we? 
Eļan̄n̄e juon ļōmņak ekapopo ej itok, 
al juon al em̧m̧an, ļōmņak kōn juon 
iien elukkuun em̧m̧an, ak jar. Eļapļo̧k 
wōt kōn ņa jikin ļōmņak ko renana 
kōn jet ko rem̧m̧an.
Lisa P., 17 iiō, Denmark

Waanjon̄ak eo an Liai:
Ilo 1 Nipai 15:27, Nipai 
eaar jiron̄ ro jein im jatin 
bwe jemeer, ilo visiōn 
eo an kōn wōjke in 
mour, eaar jepooļ kōn 

men ko renana. Ak Liai eaar jab kile 
men ko renana kōnke “ļōmņak eo an 
[ekar] pād kōn men ko jet.” Menin ej 
bar m̧ool n̄an kōj rainin. Eļan̄n̄e jej 
ikdeleel n̄an obrak kōn men ko rem̧-
m̧an, jar kake, im ļōmņak wōt kōn 
men ko rejim̧we, innām ļōmņak ko ad 
enaaj obrak kōn men ko rem̧m̧an im 
erreo bwe ko rejjab erreo enaaj ejjeļo̧k 
aer kajoor n̄an pād.
Hattie W., 16 iiō, Arizona, USA

Al ko
Al in jar ko remaron̄ jipan̄ kōj bōk 
ļōmņak ko rereeo. Al ko rem̧m̧an 
rej kōļapļo̧k jetōb. N̄e ij ron̄jake al in 
jar ko, rej aolep iien kōļapļo̧k aolep 
inem̧m̧an im bōk mejatoto in aiboojoj 
eo an al. Rej jipan̄ eō keememej ia-
kwe eo an Jemedwōj Ilan̄ n̄an kōj, im 

ĻŌMŅAK KŌN 
MEN KEIN
Ilo iaļ in jet iien 
elōn̄ kauwōtata ko 
ie ilo mour in, jen 
bar āinwōt ļoor 
naan in kapilōk eo 

jān rijilōk Paul eo ej jipan̄ letok kōj-
parok n̄an kōj im bwe jān pād wōt 
ilo iaļ in: ‘Jabdewōt men ko re m̧ool,, 
jabdewōt men ko rejim̧we, jabdewōt 
men ko re wānōk, jabdewōt men 
ko rekwojarjar, jabdewōt men ko re 
wōlbo, jabdewōt men ko em̧m̧an 
aer bun̄bun̄; eļan̄n̄e ewōr em̧m̧an, 
im eļan̄n̄e ewōr nebar, kom̧win ļōm-
ņak kōn men kein’ [Pilippai 4:8].”
Būreejtōn Thomas S. Monson, “Looking Back 
and Moving Forward,” Liahona, May 2008, 90.

K AJJITŌK EO EJ  ITOK WŌT

ekōm̧m̧an an pidodo n̄an jab po ilo 
menin kapo.
Amanda A., 18 iiō, Amazonas, Brazil

Ekkatak jeje ko rekwojarjar 
an Baam̧le
N̄e ļōmņak ko rejjab erreo rej 
itok n̄an ļōmņak e aō, ij kajjieon̄ in 
keememej eoon eo baam̧le eo aō 
im n̄a kōm̧ kar riiti in jibbon̄. Aolep 
jibbon̄ ilo 6:00 awa, baam̧le eo aō ej 
riit jeje ko rekwojarjar ippān doon. 
Elukkuun jibbon̄, ak ej juon kōjeram̧-
m̧an im ej kōm̧m̧an bwe in kajoorļo̧k 
ilo raan eo.
Elena W., 16 iiō, Switzerland

Kwojkwoj
Jar in kwojkwoj eo 
ej kwaļo̧k bwe eļan̄n̄e 
jenaaj bōk iood etan 
Kraist, keememej kien 
ko An im keememej 

E iien otemjej, jenaaj aolep iien bōk 
jetōb eo An ippād. Jān keememej E, 
jej kōm̧m̧ane ijo koņaad n̄an iuun-
m̧aanļo̧k ļōmnak ko an mour in im 

“Ke jinō eaar nan̄inmej, 
kōm̧ kar jitlo̧k im jar 
kake, bōtaab ekar mej. 
Ewi wāween aō pukōt 
aenōm̧m̧an ilo menin?”

Letok uwaak ko am̧ im, eļan̄n̄e kwoj ikdeleel, juon pija 
in kwe eo enaaj em̧m̧an m̧okta jān Nobōm̧ba 15, 2014 
liahona.​lds.​org (jipāde “Submit Your Work”), ilo emaeļ 
n̄an liahona@​ldschurch.​org, ak ilo emaeļ (lale atōrej eo 
peij 3).

Jet ian men kein im melim ko rej aikuj pād ak waļok ilo 
e-mail eo am ak adderess in leta eo am: (1) Aolepen Et-
tam, (2) Raan in Ļotak, (3) Ward ak Branch eo, (4) Stake 
ak District eo, (5) Uwaak ak Mālim eo jen kwe, im ñe 18 
am iiō laļļo̧k, jej aikuj mālim eo jen jinem ak jemam (em̧-
m̧an e-māeļ) ñan kwaļok uwaak ko am̧ im pija eo am̧.

Uwaak ko remaron̄ kōkm̧anm̧anļo̧k n̄an aitok in ak 
alikkar in.

ļōmņak wōt kōn ļōmņak ko an mour 
eo indeeo. Eļan̄n̄e jej keememej E 
aolep iien, ļōmņak ko ad, im ikdeleel 
ko, im jerbal ko renaaj oktak n̄an men 
ko rem̧m̧anļo̧k.
McKay M., 18 iiō, Utah, USA

Jān David A. Edwards
Māākjiin ko an Kabun̄

Kajjitōk kōn kajjitōk ko rekkar remaron̄ jipan̄ armej eo kōpeļļo̧k  
būrwōn n̄an juon naan in kam̧ool an m̧ool eo.

Ekōjkan n̄an Kajjitōk 
Kajjitōk ko Ewōr Tokjāer

KATAK KO AN JABŌT

Unin Tōl eo an Allōn̄ In:  

Erom Āinwōt  
Kraist

Ewōr am̧ iien ko rem̧m̧an n̄an katakin aolep ro ipeļakūm̧, mekarta juon 
wōt minit aetokan ekōnono ioon juon baj, ilo juon katak ilo m̧ōnjar 
eo, ilo ennaan ko ilo online, ak ilo juon ekōnono em̧wilaļ ippān juon 

m̧ōttam̧.
Kōn menin juon eo wāween n̄an em̧m̧anļok wāween katakin ilo jabdewōt 

wāween: kajjitōk kajjitōk ko.
Kajjitōk ko rem̧m̧an rej tōlļo̧k n̄an ekkatak, kajjitōk kajjitōk ko ej jet iien 

maron̄ katakin kwe, kaminene, im katakin eok n̄an kōm̧m̧an em̧m̧anļo̧k. 
En̄in ej wāween.

Ekōjkan n̄an Kajjitōk Kajjitōk ko Ewōr Tokjāer
Kajjitōk ko ewōr unier rej ko im rej kōm̧m̧an an mwilaļ 

am̧ ļōmņak im en̄jake, ko im rej tōlļo̧k eok n̄an m̧ool eo, 
juon am̧ kam̧ool, im oktak. Remaron̄ kitbuuj elōn̄ menin 
kōnono ko, ak ewōr jet men ko rej āinjuon kaki: (1) Ejjab 
jet ko im edik melele ko aer ak jidik wōt aer m̧ool (jek-
doon n̄e remaron̄ kajjitōk ko rej etale kajjitōk ko rej bōk 
melele), (2) ewōr jet ekkejel ko ie n̄an mour kein ad raan 
otemjej, im (3) rej kōm̧m̧an bwe jen kwalok uwaak ko me 
roktak jen ko jej āliji aolep ien.

Katak im Kaetokļo̧k am̧ Kōlmenļo̧kijeņ
N̄an keppojak n̄an kwaļo̧k kōn gospel, katak jeje ko rekwojarjar im katak ko an 

rikanaan ro rainin im rijilōk ro, im jar bwe jetōb kwojarjar en maron̄ pād ippam̧ im 
ro kwoj katakin er (lale D&C 42:14; 50:21–22).

Barāinwōt, eļan̄n̄e kwoj kōņaan kajjitōk ippān armej kajjitōk ko im ej lukkuun 
kōm̧m̧an bwe ren ļōmņak, kwoj aikuij lōmņak kōn jōkjōk in ippam make. Ke-
jakļo̧kijen kōn ta eo kwoj katak kake. Kwonaaj lo etke men eo ej kōm̧m̧an bwe 
kwōn lukkuun lōmņak ej kajjitōk ko kwōj kajjitōk ippam make aolep iien. Luk-

kuun lale kain kajjitōk ko im rej kōm̧m̧an bwe 
kwon lukkuun lōmņak. Kajjitōk ko kein im rej 
tōlļo̧k n̄an ļōmņak ko rem̧m̧anļo̧k im naan in 
kam̧ool, ejja kain kajjitōk kein wōt kwoj aikuj 
kajjitōk eļan̄n̄e kwoj jipan̄ ro jet ekkatak kōn 
gospel eo.

Keememej Etke Jej Kajjitōk Kajjitōk Ko
Kajjitōk ej kobaik kōj ilo an kwaļo̧k kadkad in juon 

kōta eo im kōļmenļo̧kjen ko ad ekōnaan kanne. Lukkuun 
iieokļo̧k, kajjitōk kajjitōk ko im rej kairuj ememļo̧kijeņ ko 
ad make im maron̄ kōtļo̧k jōkjōk in ej pojak in waļo̧k:

1. 	Armej rej itok limoier kōn ta eo kwoj ba.
2. 	Rej kōjerbal anemkwoj eo aer n̄an ļōmņak kake im 

kwaļo̧k juon uwaak.
3. 	Jōkjōk in kōjerbal anemkwoj in ej kōtļo̧k bwe Jetōb 

Kwojarjar eo en kwaļo̧k kam̧ool n̄an er kōn m̧ool eo.1

Kōn jōkjōk in ilo kōlmenļo̧kijen ko ad, kwonaaj bōk 
juon en̄jake kōn kain kajjitōk ta ko n̄an kajjitōk im ta ko 
kwōj joļo̧ki.

Waanjon̄ak: Ijelokin kajjitōk, “Etke 
eaorōk riiti jeje ko rekojarjar?” Kwoma-
ron̄ kajjitōk, “Ewi wāween an katak jeje 
ko rekwojarjar kōm̧m̧an oktak ilo mour 
eo am?

Kememej Kwoj Katakin 
Armej, Ejjab Katak Wōt

Eļan̄n̄e kwōjela kajjen armej 
ro kwoj katakin er im ļōmņak 
kōn aikuj ko aer, kwonaaj kālet 
kajjitōk ko rej iiok ļo̧k n̄an ji-
pan̄ er, ejjab n̄an bōk jet meļeļe 
ko jān er.

Waanjon̄ak: Ijjello̧kin 
kajjitōk, “Ta bun̄tōn ko 
n̄an ukweļo̧k?” kwo-
maron̄ kajjitōk, “Ewi 
wāween am̧ kōm̧m̧an 
bwe juon men en jim̧we 
eļan̄n̄e kwar kōm̧m̧ane 
juon men ebōd?

Waanjon̄ak: Ijjello̧kin kajjitōk, “Ewi wā-
ween bōk iakwe em̧ool?” kwomaron̄ kaj-
jitōk, “Ta lōmņak eo am kōn melele eo 
ilo Moronai 7:48 Ilo an ba jar kōn iakwe 
eo an ‘kōn aolep kajoor in bōro’?”

KOBA ILO BWEBWENATO EO

Men ko n̄an Kejekļo̧kjeņ 
Kaki n̄an Jabōt
• 	 Em̧ōj ke an jabdewōt kajjitōk ippam̧ 

juon kajjitōk eo im ekōm̧m̧an bwe kwōn 
kōņaan jeļā eļapļo̧k kōn gospel ak ukōt 
mour ne am ilo jabdewōt wāween?

• 	 Ewi wāween an Rilo̧mo̧o̧r eo kōjerbal 
kajjitōk ko ilo an katakin?

Men ko Komaron̄ Kōm̧m̧ani
• 	 Ilo am katak jeje ko rekwojarjar wiik in, 

jeik juon laajrak in jet iaan kajjitōk ko 
kwoj ļōmņak kaki.

• 	 Ilo m̧ōn jar eo, kajjitōk juon kajjitōk 
ej m̧ōttan katak eo an kūlaaj eo.

Jidik kōn Jidik n̄an Kajjitōk ko Rem̧wiļaļļo̧k
Jet iien em̧m̧an tata n̄an kapidodikļo̧k n̄an kajjitōk ko ebōk elōn̄ļo̧k 

ļōmņak ko im elolo ko jen kōj make, kōn men in kwomaron̄ kajjitōk juon 
kajjitōk ej kwaļo̧k kadkad in eo ej kapidodoik n̄an uwaak innām bar etale 
kōn juon ak elōn̄ ļo̧k kajjitōk eo ej tōlļo̧k n̄an elōn̄ļo̧k uwaak ko ļōmņak 
kaki. Erkein rej jet waanjon̄ak ko ralikkar:

Kajjitōk in Kwaļo̧k Kadkad in Kajjitōk in Etale

Jete an Joseph Smith iiō ke ekar 
etal n̄an buļōn wōjke ko?

N̄aat eo kwar jar n̄an Jemedwōj Ilan̄ kōn 
kain ikdelel rōt eo ekar wōr ippān Joseph?

Kwōj ke tōmak ilo Anij? Ta kadkad eo an Anij epād 
ilo mour ne am?

Ta eo kwar kōm̧m̧ane n̄an jer-
bal n̄an ro jet raan kein?

Ewi wāween am jeļā ke jej aolep 
ajri ro nejin Anij ej ukōt wāween am 

ļōmņak kōn jerbal n̄an ro jet?

Ilo am pukōt tōl ko an Jetōb Kwojarjar ilo am kajjitōk kajjitōk ko, enaaj 
pidodo am kajjitōk kōn kajjitōk ko rejim̧we ilo iien eo ekkar. Kwojjab jeļā. 
Emaron̄ ukot mour an juon armej. ◼
KAKEEMEMEJ
	 1. “Kwoj aikuj kōjerbal anemkwoj eo am̧ n̄an kōmālim an Jetōb eo katakin eok”  

(Richard G. Scott, “To Acquire Spiritual Guidance,” Liahona, Nov. 2009, 8).

JET MEĻEĻE N̄AN 
KAJJITŌK KAJJITŌK KO
• 	 Kōttar uwaak ko.
• 	 Kōjerbal kajjitōk in etale n̄an 

jino ļōmņak ko rem̧wilaļļo̧k.
• 	 Joļo̧k kajjitōk ko rej boktok 

jab errā ippān doon ak kake-
tak n̄an iakwelel.

• 	 Jet ien kajjitōk kōn kajjitōk 
ko rej kōm̧m̧an bwe jen ikōn̄. 

N̄an meļeļe ko jet, lale Teaching, No 
Greater Call: A Resource Guide for 
Gospel Teaching (1999), 69–70.

Jet iaami rejeļā ta eo rekōņaan 
im ia eo kom̧ kōņaan pād ie ilo 
mour kane ami ak jet iaami rejaje. 

Jet iaami ekanooj lōn̄ kōjeram̧m̧an 
ko an im lōn̄ kālet ko rem̧m̧an repād 
im̧ami. Ro jet kom̧ij en̄jake, ilo juon 
iien im kōn jabdewōt kain un, edik 
jeram̧m̧an im eiet iaļ ko rekaitoktok 
limo repād im̧aan.

Ka jekdo̧o̧n wōn kwe im jekjek 
rot eo kwoj lo eok make ilo am pu-
kot mour, ij lewaj “iaļ eo, m̧ool eo, 
im mour eo” ( Jon 14:6). Jekdo̧o̧n ia 
kwoj ļōmņak kwoj etal n̄ane, ij kajji-
tōk ippām “Itok n̄an E” (lale Matu 
11:28–30) ej bun̄tōn ne eo eaorōk tata 
n̄an tōpar ijeņ, n̄an lo m̧ōņōņō eo am 
im kajoor im tōprak.

Ke Andru im Pilip raar ron̄ an Kraist 
kōnono, raar kanuuj m̧ōņōņō, luk-
kuun bwilōn̄ im raar ļoor E ke Eaar 
em̧m̧akūt jān jarlepju eo. Eaar jeļā bwe 
raar ļo̧o̧r ļo̧k E, Kraist eaar oktaklikļo̧k 

im kajjitkin ļōm̧aro ruo, “Ta eo kom̧iro 
ej pukōte? ( Jon 1:38). Ukook ko jet rej 
kapidodoik, “Ta eo kom̧ij kōņaan?”

Raar uwaak, “Kwōj pād ia?” ak 
“Kwoj jokwe ia?”

Im Kraist eaar ba, “Itok im lale.” 
Ālkin jidik iien in An kar kūr Piter im 
Rijilōk ro jet rekāāl kōn ejja jetōb in 
kūr in wōt, “Itok, ļo̧o̧r eō” (lale 
Matu 4:19).

Ealikkar n̄an eō bwe pedped in 
mour ko ad maron̄ waļo̧k ilo m̧ōttan 
kein ruo ilo jerbal in kwaļo̧k eo an 
Kraist. M̧ōtaan eo juon ej kajjitōk, n̄an 
kōj kajjojo, “Ta eo kwoj pukōte? “Ta 
eo kwoj kōņaan?” M̧ōttan eo Kein 
Karuo ej uwaan eo An āinwōt ewi 
wāween bōke. Jekdo̧o̧n wōn kōj, im 
jekdo̧o̧n inepata rot ko ad, uwaak eo 
An ej aolep iien jab oktak, n̄an indeeo. 
“Itok n̄an Ippa.” Itok im lale ta eo 
ij kōm̧m̧ane im wāween Aō kōjerbal 
iien. Katak Ippa, ļo̧o̧r Eō, im ilo 
wāween in Inaaj lewaj n̄an eok uwaak 
ko n̄an jar ko am̧ im aolepān am̧.

Ro m̧ōttan rejitōn bōro, ijjab jeļā bar 
juon iaļ n̄an ami tōprak ak n̄an m̧ō-
ņōņō ak n̄an aenōm̧m̧an. Ijjab jeļā bar 
juon iaļ n̄an am̧ maron̄ ineek eddo ko 
am̧ ak lo ta eo Jekab eaar ba “m̧ōņōņō 
eo kōpooje n̄an ro rekwojarjar” (2 Nipai 
9:43). En̄in ej unin ad kōm̧m̧ani 
bujen ko raorōk pedped wōt ioon 
en̄taan in pinmuur eo an Kraist, im en̄in 
ej unin ad bōk iood Etan.

Jisōs ej riKraist eo, eo Nejin Anij 

emour. En̄in Kabun̄ eo An em̧ool im 
emour. E ekōņaan bwe jen itok n̄an 
Ippān, n̄an ļoor E, n̄an bōk inem̧-
m̧an jān E. Innām E kōņaan bwe 
jān leļo̧k kainōm̧m̧an n̄an ro 
jet. Bwe en bwe tōmak n̄an bōk 
em̧m̧an eo an Anij im tūriam̧o̧ 
kake eo An Nejin Emake Wōt. Jen 
itok n̄an Ippān im gospel eo An im 
mour. ◼
Jān Nokon in jota eo ilo Brigham Young University 
im eaar kōm̧m̧an ilo M̧aaj 2, 1997.

EWI  
WĀWEEN  
N̄AN  
PUKŌT  
KAJOOR  
IM TŌPRAK

Jān Elder  
Jeffrey R. Holland
Jen Doulul eo an 
Jon̄oulruo Rijilōk ro

EKŌJKAN AM̧ KAR 
KŌJERBAL MENIN?

“Jisōs Kraist ekōņaan bwe jen ļoor E. 
Jej aikuj jipan̄ ro jet im jab meļo̧kļo̧k 
bwe Eban, meļo̧kļo̧k kōj.”
Cecilia E., Philippines

“N̄an itok n̄an Rilo̧mo̧o̧r eo, jej aikuj 
mour kake, jon̄an wōt ad maron̄, 
kōn waanjon̄ok eo An im kōm̧m̧an 
bwe En jab bōjrak an pād ippād 
ilo kajjojo raan.”
Allyson L., Arizona, USA



58	 L i a o n a

Ijjino ia? Bōlen kwoj ļōmņak bwe 
ededeļo̧k an ro nukum̧ kōm̧m̧ane 
aolep jerbal ko ewōr n̄an kōm̧m̧ani. 

Ak bōlen kwoj kāāltok n̄an menmen-
bwij an baam̧le im āinwōt n̄e eka-
mōkmōk. Komaron̄ jino kake juon am 
make jōōnōļ, kōpooji āt ko n̄an tam-
peļ, ak ekkatak jān ro nukum̧ rej mour 
wōt, kwe komaron̄ bōk koņaam̧ ilo 
menmenbwij an baam̧le ilo wāween 
ko rekam̧ōņōņō im ewōr tokjāer.

Jino kōm̧m̧ane emaron̄ pidodo 
im kaitoktok limo. Jodikdik 
ro peļaakin laļ in rej kōm̧m̧an 
menmenbwij an baam̧le im 
kōm̧m̧an juon oktak.

Kōjparoke juon Am̧ Make Jōōnōļ:  
Kakeememej Kōjeram̧m̧an ko Ad

Kōjparok juon jōōnōļ ejjab pidodo. Ekkā ad ba n̄an kōj make bwe 
jeboub ak m̧ōk ak mour ko ad rej jab itok limo n̄an je kaki. Iaar 

kile jet iiō ko rem̧ootļo̧k bwe kōjparok jōōnōļ ej jab juon men epen 
im bwe imaron̄ eddōkļo̧k im m̧ōņōņō kake.

Iaar jino je men ko rewaļo̧k ilo juon raan. Ejjab lukkuun aorōk 
eļan̄n̄e elukkuun aetok ak em̧m̧an; iaar je jabdewōt ta eo ilo kōļ-
menļo̧kjeņ eo aō ak ta eo ewaļo̧k ilo raan eo. Emōj an kar kōjeram̧-
m̧an mour eo aō.

Juon raan juon ilo baam̧le eo aō eaar en̄taan im iaar jab jeļā ta eo 
in ba n̄an kōrā eo, bōtaab iaar kile bwe ij aikuj riit n̄an e juon iaan 
jōōnōļ ko aō iaar jei. Iaar maron̄ kwaļo̧k jidik kake eō make āinwōt 
aō kar je n̄a ilo bok kilmej eo aō, im iaar lo wāween an kar jipan̄ 
kōmeramļo̧k buruwōn kōrā eo.

Ij kalim̧m̧ur bwe eļan̄n̄e kwonaaj jino je juon men ilo juon raan, 
enaaj kōjeram̧m̧an mour eo am̧. Jekdo̧o̧n ewi jon̄an an dik ak ļap, 
je kōjeram̧m̧an ko ilo mour eo am̧ enaaj jipan̄ eok keememeji.
Gentry W., Utah, USA

MENMENBWIJ AN BAAM̧LE
—IJ KŌM̧M̧ANE— 

Lo Lan̄lōn̄ in Menmenbwij an Baam̧le:  
Kapukōt Rūtto ro Nukid Remej

Ke iaar peptaij, iaar ron̄ eļap kōn menmenbwij an baam̧le, ak 
iaar jab jeļā kilen kōm̧m̧ane ak eļan̄n̄e imaron̄ in. Iaar ļōmņak 

bwe in jar kake, im iaar en̄jake bwe ij aikuj jino jerbale ilo iien eo 
emōkaj tata. Iaar en̄jake bwe rūtto ro jibū im jim̧aaō raar kijoroor 
bwe in jino im bwe ren maron̄ jipan̄ eō lo meļeļe eo eaorōk n̄an 
kōm̧m̧ane kain̄i ko.

Iaar jino bōk juon kūlaaj in menmenbwij an baam̧le, im ilo juon 
iien ekadu tokālik iaar kūr n̄an erom juon family history consultant. 
Iaar ikūm̧kūm̧ kōnke ijjab lukkuun jeļā kake, ak iaar bōk kūr eo.

Juon raan iaar loļo̧k sister eo an jibū, eo epād peba ko kōn ro 
jibū. Kōrā eo eaar jab kōņaan kwaļo̧k elōn̄ meļeļe kōnke ewōr juon 
aer m̧anit n̄an kōnono kōn ro nukier remej. Eaar ba raan eo tok 
juon enaaj iien kakeememej raan in mej eo an jibū, im ej ilen tile 
peba ko. Iaar kajjitōk eļan̄n̄e imaron̄ lale m̧okta meļeļe ko, innām 
eaar litoki. Iaar jeļā bwe Jemedwōj Ilan̄ enaaj kar jipan̄ eō kappok 
meļeļe.

Ke iaar jerbal ilo family center eo epaake tampeļ eo, iaar etal 
wōt im le elōn̄ ļo̧k meļeļe kōn baam̧le eo aō. Iaar lo bwe ruo iaan 
ro jibūn ro jibū im jim̧aaō raar itok jān Italy ro ekar wōr aer juon 
jikin kallib epaake Sāo Paulo, Brazil. Baam̧le eo aō raar jab maron̄ 
tōpar ro nukier rej jokwe ilo jikin kallib eo, bōtaab iaar lo juon 
rilikū eo eaar je bok in menmenbwij in baam̧le eo am̧. Eaar letok 
n̄an eō bok eo, eo eaar bōk ralitōk iiō in an je. Eaar ba ejaje etke 
ej aikuj kar je ak eaar en̄jake ke enaaj jipan̄ juon armej juon iien ilo 
tōre ko tokālik. Ijeļā bwe eaar jetōb in Elijah eaar im̧we e.

Imminene in aō eaar katakin e bwe jej kōm̧m̧ane juon jerbal 
ekwojarjar. Rūtto ro ad rej kōttar ad jipan̄ im rej pād ilo tūrājet eo 
juon n̄an jipan̄ kōj.
Gabriel D., Brazil

Kōm̧mane Jerbal in Tampeļ 
Kain̄i ko Rekwojarjar

Ij juon rioktak im make wōt membōr 
ilo Kabun̄ in ilo baam̧le eo aō. Iaar 

jeļā bwe juon iaan kain̄i ko rekwojar-
jar ej peptaij kōn ro remej. Iaar etal 
n̄an tampeļ ilo juon iien kalojooj, im 
ke ij ron̄jake an rikōnono eo kōnono 
kōn kain̄i ko, iaar en̄jake aenōm̧-
m̧an, juon ainikien edik ej jiron̄ eō 
bwe in etal n̄an family history center 
eo n̄an leļo̧k juon kain̄i n̄an jinō, 
eo emej. Iaar lukkuun m̧ōņōņō ke 
FamilySearch account eo aō eaar 
kapen bwe jerbal in tampeļ an eaar 
dedeļo̧k. Eaar kōkajoorļo̧k naan in 
kam̧ool eo aō, im ijeļā bwe juon iaan 
un ko bwe jān pād ijin ioon laļ in ej 
n̄an jipan̄ rūtto ro ad bōk gospel eo 
em̧ool an Jisōs Kraist.
Marvin S., Philippines

Ļo̧o̧r Im̧we eo: Ekkatak  
jān ro Nukid Remour

Ālkin aō kadiwōjļo̧k jān high 
school, iaar en̄jake im̧we n̄an 

loļo̧k emān iaan rūtto ro jibū im 
jim̧aaō. Eaar wōt jet aō iien, im iaar 
kile bwe imaron̄ kar jab bar wōr aō 
iien em̧m̧an, kōn menin iaar joļo̧k 
juon wiik ippān kajjojo iaar ro jibū 
im jim̧aaō.

Iaar joļo̧k aō iien n̄an lali bo̧o̧k 
ko remo̧r, riiti leta ko remo̧r, im aloji 
pija ko remo̧r. Iaar je bwebwenato in 

KWAĻO̧K EN̄AJKE EO AM̧
Kwaļo̧k en̄jake in menmenbwij 
eo am̧ ilo lds.​org/​youth/​family​ 
-history/​experiences.

mour ko an ro jibū im jim̧aaō, etetal 
iturin uleej ko, im loļo̧k ijo ro jibū im 
jim̧aaō im ro nukuier raar jokwe im 
jerbal ie. Ekar kalimomo! Eaar ļap aō 
katak kōn rūtto ro jibū im jim̧aaō, ro 
jibū im jim̧aaō, ro jinō im jema, im n̄a 
make. Iaar kile bwe iban tōpar mour 
e aō eļan̄n̄e en kar jab rūtto ro aō.

Ālkin tūreep eo aō, iaar ro̧o̧ltok 
kōn enan̄in 1,000 etan rūtto ro nuku 
im iaar maron̄ in kōm̧m̧ane jerbal in 
tampeļ eo n̄an elōn̄ iaer. Ļo̧o̧r im̧we 
ko an Jetōb Kwojarjar eo im loļo̧k 
ro jibū im jim̧aaō eaar juon iaan 
jokālet ko rem̧m̧an tata iaar maron̄ 
kōm̧m̧ane.
Shenley P., California, USA

BŌK KOŅAAŌ ILO JUON 
MEN ENAAJ N̄AN INDEEO
“Konan̄in ke jar kōn jerbal ko an rūtto 
ro nukum̧ etto remej? Kōjenolo̧k men 
ko ilo mour eo am̧ me ejjab lukkuun 
wōr tokjāer. Kālet n̄an kōm̧m̧ane juon 
men eo enaaj tokjān indeeo. . . .

“Jabdewōt jikin komaron̄ in pād 
ie ilo laļ in, kōn jar, tōmak, kālet ko 
reppen, tiljek, im jidik wūjlepļo̧k, 
komaron̄ kōm̧m̧ane ijo koņaam̧ kōn 
eļap kajoor. Jino kiiō Ij kalim̧m̧uri eok 
bwe Irooj enaaj jipan̄ eo loe juon iaļ. 
Im enaaj kōm̧m̧an an lukkuun em̧m̧an 
en̄jake eo am̧,”
Elder Richard G. Scott of the Quorum of the 
Twelve Apostles, “The Joy of Redeeming the 
Dead,” Liahona, Nov. 2012, 95.

En̄jake Kapijuknen: Bōk et ko n̄an Tampeļ eo

Ke iaar kajjitōk ippān jema kōn ļōmņak ko kōn menmenbwij an 
baam̧le n̄an aō maron̄ kadedeļo̧k Personal Progress eo aō, eaar 

kōmeļeļeik bwe jet iiō rem̧ootļo̧k ekar lo etan baam̧le ko ak ekar jab 
maron̄ pojak āt ko n̄an būki ļo̧k n̄an tampeļ eo kōn e make kōnke 
eaar jab pojak tōre eo. Jipan̄ eo aō emaron̄ kōm̧m̧an bwe membōr 
rein an baam̧le eo aō ren bōk kōjeram̧m̧an ko an tampeļ.

Ium̧win jejjo allōn̄ ko tokālik, iaar joļo̧k aolepān Jabōt eo n̄an ātti 
āt ko ilo kamputōr eo im kar ron̄jake bwebwenato ko an baam̧le eo 
jān jema. Kōm̧ ar wiaktok microfiche eo n̄an kappok eļapļo̧k meļeļe. 
Jet iien n̄e ej pen tok n̄an riiti pija eo emo̧r, ij jar ilo būruwō innām 
būki peba ko jān pija ko. Jen lukkuun ejjeļo̧k meļeļe, āt ko raar 
waļo̧ktok.

Iaar aini elōn̄ etan baam̧le eo, im jodikdik ro ilo ward eo n̄an 
jipan̄ kadedeļo̧k peptaij ko. Ro jinō im jema im membōr ro jet ilo 
ward eo raar bōk kaat ko im kadedeļo̧k kain̄i ko jet an tampeļ eo.

Eaar āinwōt n̄e juon iien ekadu m̧okta ke iaar make kōppopo in 
etal n̄an tampeļ n̄an aō bōk menin letok kwojarjar eo an tampeļ. 
Iaar lukkuun m̧ōņōņō ak barāinwōt ikūm̧kūm̧.

Ke kōm̧ij etal n̄an tampeļ eo, jema eaar ba bwe eaar lo jet kaat 
etan baam̧le ko ke ij kōppopo kōn Persoanl Progress būrojāāk eo 
aō. Jet raar jako, kōn menin eaar bōktok kaat in āt ko n̄an jinō, lio 
jera, im e n̄an kadedeļo̧k. Eaar kōnono ippān kōn etāer, im iaar 
keememej er jān būrojāāk eo aō.

Ke iaar kōm̧m̧ane bujen ko rekwojarjar ilo tampeļ eo, iaar en̄jake 
iakwe eo jān ro rejitōn bōro jim̧or ilo tūrājet eo juon ilo rōn̄ōļ nuk-
nuk eo. Iaar en̄jake aenōm̧m̧an eļap ilo aō jeļā ke imaron̄ bar pād 
ippān baam̧le eo aō indeeo. ◼
Holly P., Idaho, USA

PUKŌT ER,  

PUKŌT EOK
Mour eo am̧ eaar baj epepen in jerbal.  

Pukōt ijo bwebwenato eo am̧ ej ijjino ie.  
Etal n̄an FamilySearch.​org.



Jān Alcenir de Souza

Iaar kobatok ilo Kabun̄ in ke ij 15 aō iiō, im emān iiō tokālik iaar 
jilkinļo̧k peba in mijenede eo aō. Ilo intōrpiu eo ippān stake būreej-
tōn eo, eaar nōbar eō kōn kālet eo n̄an jerbal n̄an Irooj āinwōt juon 

mijenede ej jerbal aolep raan. Innām ritōl in eim̧we eaar ba men eo 
me eaar kam̧weir eō: “Būratōr, jān kiiō m̧aanļo̧k, elōn̄ men ko reka-
bwilōn̄lōn̄ renaaj waļo̧k ilo mour eo am̧ n̄an kajjieon̄ ukōt ļōmņak 
eo am̧ kōn am̧ kālet n̄an jerbal n̄an Irooj.

Ke ij kōttar wōt kūr eo aō n̄an mijen, iaar jerbal āinwōt juon 
rikkatak ilo Xerox. Jerbal in eaar kōm̧m̧an bwe in būki aikuj 
dikdik ko me iakuji n̄an mijen im n̄an jipan̄ jinō kōn m̧ūr ko 
ilo m̧weo. Ekar em̧m̧an wōt aolep men.

Ejerata, “jet men rekabwilōn̄lōn̄” raar jino waļo̧k. 
M̧oktata, rekar m̧an jinō im ebaj mej wōt jidik jān jorrāān 
ko n̄ane, ak Jemedwōj Ilan̄ eo eakwe im kabwilōn̄lōn̄ 

eaar dāpij mour eo an.
Ilo tōre eo, jinō, ruo jatū leddik redik-

ļo̧k, im n̄a kar jokwe ilo juon m̧ōn reen. Kōm̧ ar 
mour kōn men eo wōnāāō im jidik jeram̧m̧an eo 
me jinō eaar bōke kōn kar mej eo an jema iiō 
ko m̧okta.

Jet armej, ekoba ro uwaan Kabun̄ in, raar 
kajjitōk, “Kwōn peran n̄an kōma-

keik jinōm̧ im etal in jerbale 
juon am mijen?” Ron̄jake 
kajjitōk in elōn̄ alen ekōm̧-

m̧an pere ko ilo būruwō.
Juon raan stake būreejtōn 

eo aō eaar kūrtok eō im ba 

ŅAE MIJEN EO AŌJUM̧ 
Ālkin intōrpiu eō n̄an jerbale juon mijen,  

stake būreejtōn eo aō eaar ba, “men ko rekabwi-

lōn̄lōn̄ renaaj waļo̧k ilo mour eo am̧ n̄an kajjieon̄ 

in ukōt ļōmņak eo am̧.”A E  

n̄an eō ke peba in mijen eo aō em̧ōj 
an itok im eaar kajjitōk ippa bwe in 
ilo̧k n̄an opiij eo an joteen eo bwe en 
letok n̄an eō embilob eo jān ra eo eu-
tiej an Kabun̄ in. Ikar jim̧or ikūm̧kūm̧ 
im m̧ōņōņō kōn ennaan ko.

Ejja raan eo wōt, mānija eo ilo 
jikin jerbal eo eaar kajjitōk n̄an 

kōnono ippa m̧okta jān m̧ōn̄ā 
in rālep. Ke ikar deļo̧n̄e ļo̧k 
opiij eo an, ekar iakiakwe 
eō ilo juon mejatoto eo 
ejouj, im kōm̧ kar kōnono 
ium̧win jet minit ikijeen aō 
kamminene im kōn ta eo 
ikar ekkatak ilo kom̧pani 
eo. Innām, juon em̧m̧aan 
ekajoor ilo doulul eo 
ekar ba juon men eo 
ekar juon ettōņak 
an elōn̄ iaan armej 
ro ilo bukwōn eo: 
“kwokar kōm̧m̧ane 
juon jerbal em̧m̧an 
ijin āinwōt juon 

rikaminene, im kōm̧ 
kōņaan kōjerbal eok im 

dāpij eok uwaan tiim in. 
Ta Am̧ Ļōmņak?
Ekar juon iaan kālet ko 

reppen ilo mour eo aō. En̄jake 
eo ilo iien eo ekar āinwōt ejjeļo̧k 
jem̧ļo̧kin. Ekar āinwōt ij ron̄ an armej 
ba n̄an eō eļan̄n̄e ij kōmakeikļo̧k jinō 
kōn ejjeļo̧k jāān im ilo̧k n̄an mijen.

Kōn menin, iaar keememej men 
ko iaar ekkatak jān jeje ko rekwojarjar 
im jān ritōl ro aō ilo Kabun̄ in im ilo 
juon wāween eo ekwojarjar, ilukkuun 
jeļā bwe Anij ekōņaan bwe in jerbal 
āinwōt juon mijenede. ej jerbal aolep 
raan n̄an Kabun̄ eo An. Iaar jeļā bwe 
E enaaj kake n̄an baam̧le eo Aō, bwe 
imaron̄ lōke E, im bwe men otemjej 
renaaj em̧m̧an.

Iaar kōmeļeļeik wāween eo n̄an 
mānija eo, im uwaak eo ej bwe in 
ļōmņak wōt kake: “Iaar ļōmņak 
kwaar juon likao eo ebolel, im kwoj 
kwowaan menin em̧m̧an n̄an eok.”

Iaar kam̧m̧oolol e jān tum̧wi-
laļ in būruwō kōn jouj eo an, im 
28 raan tokālik iaar em̧m̧akūt n̄an 
jikin kamminene eo an mijenede ilo 
Sāo Paulo, Brazil.

Ilo mijen eo aō, Irooj eaar kabwe 
aikuj ko an baam̧le eo aō jān ro m̧ōt-
tam̧ ilo Kabun̄ in im ilo wāween ko 
rekabwilōn̄lōn̄. Ājmour eo an jinō 
eaar em̧m̧anļo̧k im jerbal ko rem̧m̧an 
raar alikkar n̄an leddik ro jeiū im e.

“Men ko rekabwilōn̄lōn̄” raar luk-
kuun waļo̧k ke iaar kālet n̄an jerbal 
n̄an Irooj. Aaet inaaj kobaik naan in 
kam̧ool eo aō ippān taujin naan in ka-
m̧ool ko an ro jet ro raar ilo̧k ilo jerbal 
eo an Anij bwe jerbal in mijenede en 
im̧we mour eō aō. ◼
Rijeje eo ej jokwe 
ilo Manaus, Brazil.

KŌ
M

EĻ
EĻ

E 
JĀ

N 
G

RE
G

 N
EW

BO
LD

JAB EBBEER
“Jum̧ae ej waļo̧k 
aolep jikin kōn men 
ko rem̧m̧an. Emaron̄ 
waļo̧k ilo am̧ kajji-
eon̄ pukōt jeļāļo̧k-

jeņ. Emaron̄ waļo̧k n̄an eok ālkin allōn̄ 
eo im̧aan ilo mijen eo ekāāl am̧. . . .

“Kōn jabdewōt kālet ko ijeņ ewōr 
kakkōļ ko im kōļmenļo̧kjeņ ko n̄an 
kōm̧m̧ani, bōtaab to̧o̧n wōt an naaj 
wōr, lale bwe kapo enaaj ko jān men 
eo em̧m̧an. Eļan̄n̄e eaar jim̧we am̧ 
jar kake im kar lōke im kar mour 
kake, tōre eo in. Jab ebbeer eļan̄-
n̄e ej eddo tok.”
Elder Jeffrey R. Holland jen Doulul eo an Jon̄oulruo 
Rijilōk ro, “Cast Not Away Therefore Your Confi-
dence,” Liahona, June 2000, 38.

Jodikdik ro ilo Oslo, Norway, raar joļo̧k juon raan in 
kōppopo ilo mour āinwōt juon mijenede ej jerbal aolep raan.

KATAK EĻAPĻO̧K  
KŌN 

TA EO EWŌR IM EKOŅ

Jān Cathrine Apelseth-Aanensen

Kōnke Būreejtōn Thomas S. Monson eaar kwaļo̧k 
kōn oktak in iiō in jerbal in mijenede, jodikdik ro 
ipeļaakin Kabun̄ in raar jab kijoroor wōt n̄an uwaak 

e kūr in ak barāinwōt kūr eo n̄an kōppopo n̄an jerbal. 
Im juon iaan wāween eo n̄an kōppopo ej n̄an ekkatak 
eļapļo̧k kōn ta eo em̧ōj ekoņ kadede n̄e kwoj erom juon 
mijenede eo ej jerbal aolep. 

Jet jodikdik ilo Norway “Imminene an Mijenede” 
kōm̧m̧an jān Fredrikstad Ward eo ilo Oslo Norway Stake.

Deļo̧n̄ ilo “MTC”
Jodikdik ro rej kuktok ippān doon 

ilo im̧ōn jar eo ilo juon ruum̧ āinwōt 
juon jikin kamminene an mijenede. 
“Kōm̧ ar bōk juon ijjitōn̄ n̄an ekka-
tak kōn juon laļ,” Jecob R. jen Moss 
Ward eaar ba. “Ej letok n̄an kōj juon 
meļeļe kōn ta eo eaikuj n̄an bōk juon 
kūr n̄an mijen im jeļā bwe komaron̄ 
kūr juon jikin me eoktak jān ta eo 
kominene kake.”

Ioone “Mijen Būreejtōn eo”
“Innām kōm̧ eaar etal n̄an m̧weo 

juon n̄an ioon juon mijenede ej kab 
ro̧o̧ltok eo ej jerbal āinwōt juon mijen 
būreejtōn,” Simon eaar ba W. Jen Oslo 
Ward. Mijenede eo ej kar ro̧o̧ltok im 
mijenede ro jet raar kōnono kōn ta eo 
ej waļo̧k ilo mijen. “Iaar ļōmņak eaar 
lukkuun em̧m̧an n̄an ekkatak jān mije-
nede ro rej ro̧o̧ltok kōn ta eo ej waļo̧k 
ilo juon mijen,” Simon eaar ba. Ro raar 
bōk koņaer raar bōk juon bāāj, kar le-
ļo̧k m̧ōttāer, im kar katakin er bwe ren 
pād wōt ippān eo m̧ōttan aolep raan.

Ejaaki Kapāāl ko
Jikin kamminene ko rej katakin 

jodikdik ro n̄an kōļapļo̧k mour in jetōb 

ak barāinwōt n̄an kabwe aikuj ko an 
kanniōk āinwōt kwalkwōļ nuknuk, 
kakkoņ jāān, im pād ilo ājmour in 
ānbwin.

“Iaar laudin̄din̄ kōn kamminene eo 
kōn wāween an ijjino kōnono ko kōn 
gospel,” Inger Sofie J. eaar ba jen Oslo 
Ward. “Ej juon men imaron̄ jino kōm̧-
m̧ane kiiō wōt.”

“Iaar m̧ōņōņō kōn wāween 
kōjerbal Preach My Gospel,” Karl 
Frederik O. jen Fredrikstad Ward. 
“Aolep iien ij ļōmņak bwe mijenede 
ro ewōr juon aer make laajrak in 
eoon ko n̄an ekkatak, ak iaar loe bwe 
ta eo emōj aō kadede kōm̧m̧ane ilo 
jemenere enaaj jipan̄ eō āinwōt juon 
mijenede innām enaaj ta eo emōj aō 
kadede katak ilo Preach My Gospel.”

Elōn̄ iaan likao ro raar ba bwe juon 
iaan ememļo̧kjeņ eo kōn kamminene 
eo ekitbuuj aeene juon jōōt mouj. 
“Ekakeememej eō bwe ej lōn̄ wōt 
kapāāl ko imaron̄ jerbali n̄an pojak 
n̄an juon mijen,” Jecob eaar ba.

“Iaar jeļā bwe ej lōn̄ wōt men ima-
ron̄ kōm̧m̧ane kiiō n̄an kobaļo̧k ippān 
mijenede ro rej jerbal aolep raan bwe 
kōm̧in aolep jerbale kōttōbar ko,” 
Sarah R. eaar ba jen Sandvika Ward. 

“Membōr ro rej barāinwōt mijenede.”
Āinwōt juon kakeememej kōn 

mijenede ro rej jerbal aolepān laļ 
in, m̧ōn̄ā ko kijier jān kajjojo laļ ko. 
“Menin ej kakeememej eō bwe ij aikuj 
edjon̄i m̧ōn̄ā ko kiiō me ekkā aō kan̄i 
im edjon̄i m̧ōn̄ā ko ijjab kan̄i aolep 
iien. Menin enaaj m̧ōkajļo̧k an jipan̄ 
eō eļan̄n̄e inaaj kūr n̄an juon jikin 
ijo rej m̧ōn̄ā men ko ijaminene kaki, 
“Simon eaar ba.

Pojak
“Ilo jem̧ļo̧kin raan eo, ālkin ron̄jake 

naan in kam̧ool ko an ruo iaan jodik-
dik ro im ruo iaan mijenede ro rej kab 
ro̧o̧ltok, kōm̧ kar al ‘Called to Serve,’” 
Liss Andrea O. eaar ba jen Fredrikstad 
Ward. “Iaar en̄jake bwe eļan̄n̄e inaaj al 
kake wōt al in, enaaj wōr aō emem-
ļo̧kjeņ bwe n̄e jej mijenede, jej jerbal 
n̄an Jemedwōj Ilan̄ im Enaaj kōjeram̧-
m̧an kōj.”

Jem̧ļo̧kinļo̧k raan eo, jodikdik ro 
ilo stake eo raar jab jeļā wōt bwe ren 
kōppopo n̄an jerbal in mijinede aolep 
raan ak bwe ren maron̄ bōk en̄jake ko 
an mijenede kiiō im ilo aolepān mour 
ko aer. ◼
Rijeje eo ej jokwe ilo Oslo, Norway.

EWI WĀWEEN MOUR IN MIJENEDE?
Pukōt eļapļo̧k kōppopo n̄an jerbal in mijenede  
ilo video ko, kein katak ko jet, im uwaak ko 
emakijkij kajjitōk kaki ilo youth.​lds.​org  
(jiped “Missionary Preparation”).

KŌPPOPO EO EAORŌK TATA
“Men eo ej make wōt aorōk ko-
maron̄ kōm̧m̧ane ej n̄an kōppopo 
ņae kūr eo n̄an jerbal ej erom̧ juon 
mijenede m̧oktaļo̧k wōt jān am̧ etal 
ilo juon mijen.”
Elder David A. Bednar jen Doulul eo an 
Jon̄oulruo Rijilōk ro, “Becoming a Missionary,” 
Liahona, Nov. 2005, 45.

Jān Miche Barbosa
Pedped wōt ioon juon bwebwenato em̧ool

“Kom̧win jerbal n̄an Irooj kōn 
aolepān būruōmi” (1 Samuel 12:20).

JERBAL Kiiō n̄an 
JERBAL Tokālik

“Inaaj iakwōj ippām̧ ļo̧k n̄an 
m̧ōnjar en!” Mormon eaar 
ba, jitōn̄ļo̧k tawōr eo ej jāde-

lōn̄ ijabōn ni ko. Innām eaar ettōr 
jon̄an wōt an maron̄ pād im̧aan 

jān ļaddik eo jatin, Morian.
Ļaddik ro im ro jineer im je-

māer raar etetal laļļo̧k juon maeļ 
jān m̧weo im̧weer, ak Mormon im 
Morian raar iakwōj m̧ae rej tōpar 

inamōj in im̧ōn jar eo aer. Raar bōj-
rak n̄an bōm menwāer.

M̧okta wōt jān aer kar lale wōn eo 
ewin, juon ļaddik eaar lamōjļo̧k n̄an 
ippāer, “Kwokōņaan ikkure futebol ?”

Mórmon em̧m̧an ippān futebol, 
ak e im baam̧le eo an raar etal im 
karreoik im̧ōn jar eo bwe en pojak 
n̄an jar raan eo juon.

Mórmon eaar kōjepoulul bōran. 
“Ejjab kiiō—bōlen tokālik!” eaar bar 
ikkurļo̧k.

Ekar jab to Mórmon im Morian re-
kar lukkuun in jerbal. Mórmon eaar 
kōm̧akūt jea ko im būruum̧i piļoor 
eo ippān jemān ejja iien wōt Morian 
eaar m̧abwe piļoor eo ippān jinen.

Tokālik ļaddik ro raar karreoki 
jim̧or kūlaaj in m̧ōn kōppojak eo. 
“Iaar jab ļōmņak bwe inaaj kar kō-
ņaan karreoki im̧ōn jar eo, ak elimo̧, 
“Morian eaar. “Ak kwe, Mórmon? 
En̄in ke ej unin am̧ itok im jab ik-
kure futebol ?”

KŌPPOPO N̄AN PRIESTHOOD EO

Mórmon eaar ļōmņak kōn jemān. 
Eaar bisop eo an ward eo, ak ekar 
bōk iieņ n̄an jipan̄ karreoki im̧ōn 
jar eo.

“Ij pād ijin kōnke ikōņaan āinwōt 
Baba,” Mórmon eaar ba.

Innām eaar ļōmņak kōn mije-
nede ro ilo ward eo an. Raar boub 
in kōļļaļļaļ ilo kōjem̧ ko im kwaļo̧k 
kōn Bok in Mormon ippān ro jet. 
Rej karuwaineneik armej ro n̄an 
itok n̄an jar ilo im̧ōn jar eo ļaddik 
ro raar karreoki.

“Ij pād ijin kōnke juon raan ikō-
ņaan jerbale juon mijen barāinwōt” 
Mórmon eaar ļōmņak. “Imaron̄ jipan̄ 
mijenede ro kōpooj im̧ōn jar eo.”

Mórmon eaar ļōmņak kōn ilju, 
ke e im ļaddik eo jatin rej ruj ilo 
6:00 jibbon̄, etetalļo̧k n̄an im̧ōn jar 
eo kōn jōōt mouj im tae ko aer, im 
kōpooj jea ko im bok in al ko an 
ruum̧ eo an Būraimere.

“Ij pād ijin kōnke ikōņaan jerbale 

juon kūr ilo Kabun̄ in,” eaar ļōmņak.
Mórmon eaar ļōmņak kōn an 

epaak an erom juon tikōn. Enaaj leto 
letak kwojkwoj eo im bar kōm̧m̧ani 
men ko jet n̄an jerbal.

“Ij pād ijin kōnke iiō in laļ inaaj 
bōk priesthood eo, im ikōņaan 
kōm̧m̧an jabdewōt imaron̄e kiiō 
n̄an pojak.”

Mórmon ededeļo̧k an kōm̧m̧ane 
juon men n̄an m̧aanjeppopo n̄an 

priesthood: eaar bōk an Nōbar 
Tōmak ilo Anij. Eaar jeļā kadede 
n̄an mour kake gospel in im jerbal 
n̄an ro jet.

Āliktata eaar arremeļo̧k ļaddik eo 
jatin ilo kūlaaj eo im etōn̄dikdik.

“Ij pād ijin kōnke ij iakwe Irooj,” 
eaar ba, “im kōnke jerbal kiiō 
enaaj jipan̄ eō pojak n̄an jerbal 
tokālik.” ◼
Rijeje eo ej jokwe ilo Utah, USA.

Jidik naan in katak jān David L. Beck eaar ba, būreejtōn eo Eļap 
an Doulul eo an Likao ro.

• 	� Karuwaineneitok Jetōb eo n̄an mour eo am̧ im k kālet ro 
m̧ōttam̧ ro renaaj jipan̄ eok kālet jim̧we eo. Mour kōn jon̄ak 
ko ilo For the Strength of Youth.

• 	 Katak kōn ta naaj eddo ko am āinwōt juon tikōn. Riit kōn 
priesthood eo ilo Kakūrm̧ool Eddo eo Aō n̄an Anij im True to the Faith. Pād ilo 
juon Priesthood Review ilo ward eo am̧ ak branch.

• 	 Kōppopo n̄an etal n̄an tampeļ eo n̄an kōm̧m̧ani kōpeptaij ko n̄an ro remej.
• 	 Kwōn itok limoim kōn m̧akūtkūt ko im jar in jota ko ippān jodikdik ro jet.
• 	 Jeļā bwe Jemedwōj Ilan̄ ej lōke kwe im ej pedped wōt ioom̧. Loe jon̄an eo 

eļap komaron̄ kōm̧m̧ane ippān jipan̄ eo An!

Mathilde ej m̧ōņōņō in em̧m̧akūtļo̧k n̄an Doulul 
eo an Jiron̄ ro, bōtaab eaar jab lukkuun jeļā ta 

eo n̄an kōm̧m̧ane. Innām eaar kōnono n̄an jibūn. 
Jibūn ej Sister Bonnie Oscarson, Būreejtōn eo Eutiej 
an Doulul eo an Jiron̄ ro. Ewōr jet an naan in kōkapi-
lōklōk ko rem̧m̧an!

Kajjitōk ippān jinōm̧ ak jibum̧ ak juon iaan kōrā 
ro ilo ward eo am̧ ta eo rej kakeememej kōn Doulul 
eo an Jiron̄ ro. Komaron̄ lo jet men ko relimo.

MATHILDE 
Epojak n̄an Doulul 
eo an Jiron̄ ro

Innām . . .

Ke Sister Oscarson ekar pād 
ilo Doulul eo an Jiron̄ ro, eaar 
bōk bāāj ko n̄an bōk nōbar 
ko roktak. Eaar kiiji ilo juon 
m̧ōttan nuknuk, ippān ļo̧k 

juon wūt ej kalikkar 
tōmak.

FUN FACT
Mathilde ej kūr jibūn “Mo,” ej kōkaduduin  

moder, m̧am̧a ilo kajin Swedish.

Jān Jenn Wilks, Utah, USA

MATHILDE  
EKAR JAB MARON̄  
KŌTTAR N̄AN . . .

• 	 M̧akūtkūt ko aolep wiik
• 	 Jeļā kajjeen leddik ro jet 

ilo Doulul eo an Jiron̄ ro.
• 	 Etal n̄an kāām eo an 

Doulul eo an Jiron̄ ro.

KŌJ JEJ LEDDIK RO NEJIN Jemedwōj Ilan̄,  eo ej io̧kwe kōj, im jej io̧kwe E. JENAAJ “JUTAK  āinwōt rikam̧ool ro an Anij ilo aolep iien ko im  ilo aolep men otemjeļok, im ilo aolep jikin ko"  ilo ad kajion̄ mour kōn aorōk ko an Doulul  eo an Jiron̄ Ro, āinwōt:

TŌMAK • MOUR KWOJARJAR   AORŌK IN JUŌN JIRON̄   JEĻĀĻO̧KJEŅ • KĀLŌT im EDDO KO  JERBAL KO REM̧M̧AN   M̧OOL • im WĀNŌK.

JEJ TŌMAK ilo ad katak n̄an bōk im makūtkūt  ioon aorōk kein, JENAAJ POJAK n̄an kōkkajoorļo̧k  m̧ōko im baam̧le, kōm̧m̧an im kōjparok bujen ko  rekwojarjar, bōk kain̄i ko an tampeļ eo, im lan̄lōn̄  kōn kōjeram̧m̧an ko an mour eo eutiej tata. 
(lale Mosaia 18:9)

. . . im Kiiō
IJJINO KO REKĀĀL
Malhilde eaar etal n̄an juon 
m̧akūtkūt eaorōk ņaetan Ijjino 
ko Rekāāl. Raar limo ilo katak 
eo im katak kōn Personal 
Progress.

Mahtilde ej barāinwōt 
jerbal ilo Faith in God Award 
eo an im kakilōklōk Laajrak 
in Tōmak eo.

JUON EMEMĻO̧K EO EJENOLO̧K.
Mathilde im elōn̄ iaan ro rilikin raar pād ilo Conference Center eo ilo 
Eprōļ 6, 2013. Ak raar jaje etke jibuer eaar karuwaineneik er aolep 
n̄an itok n̄an kweilo̧k eo eļap. Raar ilbōk im m̧ōņōņō ke eaar rejtak 
āinwōt juon būreejtōn an Doulul eo an Jiron̄ ro!

NAAN IN KATAK JIDIKDIK 
EO AN SISTER OSCARSON 
EJ KWON POJAK!

• 	 Ejaake juon jem̧jerā ippān Jemed-
wōj Ilan̄ kōn jar im riiti jeje ko 
rekwojarjar.

• 	 Pukōt meļeļe eo kōn būrokraam̧ in 
Personal Progress eo.

• 	 Riiti jeje ko rekwojarjar, For the 
Strength of Youth, im Liaona eo.

• 	 Jino katak unin tōl eo an Doulul eo 
an Jiron̄ ro. Kwonaaj āliji kajjojo 
wiik ippān aolep jiron̄ ro.

Doulul eo an Jiron̄ ro

EDDŌKĻO̧K EO  

AN JUON MAKE

M̧arm̧ar in enaaj kakeememej eok 
bwe kwon juon meram n̄an ro jet im 
n̄an jutak kōn m̧ool im wānōk.

Kwonaaj barāinwōt bōk ribin ko 
jān am̧ kadedeļo̧k Person Progress 
im būrojāāk ko.

Innām kwonaaj bōk medallion 
an Doulul eo an Jiron̄ ro.

Jān “Roots and Branches,” Liahona, May 2014, 47. 

Ewi wāween 
aō maron̄ jipan̄ ilo 

jerbal in menmenbwij 
an baam̧le?

K A M̧ O O L  E O  E J E N O̧ L O̧ K

Jān Elder  
Quentin L. Cook
Jen Doulul eo an 
Jon̄oulruo Rijilōk ro
Membōr in Doulul eo 
an Jon̄oulruo Rijilōk ro 
rej rikam̧ool ro raorōk 
an Jisōs Kraist.

Lale ta kain̄i ko an tampeļ rej  
aikuj in dedeļo̧k im kōm̧m̧ane karōk  

ko n̄an jerbal in tampeļ.

Jipan̄ kōm̧m̧ane kape im 
kanne bwebwenato kein im pija 

ko n̄an Menmenbwij an Baam̧le ilo Fam-
ilySearch.​org.

Em̧ōj ke an aolep ro ilo 
baam̧le eo am̧ bōktok menmenbwij 

ko an baam̧le, bwebwenato ko, im pija 
ko. Ekoba men ko raorōk m̧weien ro 

jibūm̧i im jim̧m̧ami.

Ekam̧ōņōņō n̄an ekkatak kōn 
mour ko an ro uwaan baam̧le— 
ijo rej itok jāne im ewi wāween  

aer kar mour.

Elder Cook eaar antoone  
ļo̧k juon iien ippān doon n̄an 

Menmenbwij an Baam̧le.  
En̄in ej wāween!



Jān Erin Sanderson im Jean Bingham

Ajri ro eļap kajoor eo ippāer—n̄an kōm̧m̧an oktak 
ilo baam̧le ko aer! Aolep baam̧le ko reoktak jen 

doon, ak aolep baam̧le eaorōk n̄an Jemedwōj Ilan̄. 
Ekōņaan bwe baam̧le ko ad ren kajoor, kōn menin 
E ekar letok n̄an kōj ‟Baam̧ļe Eo: Juon Naan Kean̄ 
n̄an Ļaļin” n̄an jipan̄ kōj. Jemedwōj Ilan̄ ejeļā bwe 
komaron̄ jipan̄ baam̧le eo bwen kajoor.

Kwe ej m̧ōttan baam̧le eo indeeo me ej aikuj 
jipan̄ eo am̧.

Komaron̄ bōktok m̧ōņōņō, jouj, im iakwe 
n̄an baam̧le eo am̧.

Komaron̄ ron̄jake ro jet, jerbal im ikkure 
ippān doon, meļo̧kļo̧k im jipan̄ doon.

Komaron̄ riiti jeje ko rekwojarjar ippān 
baam̧le eo am̧.

Komaron̄ erom juon waanjon̄ak n̄an 
baam̧le eo am̧ ilo jar im kōjparok kien ko. ◼
Rijeje ro rej jokwe ilo Utah, USA.

“Baam̧le Eo: Juon Naan in Kean̄ n̄an Laļ in” 
Kar itok jān Anij n̄an Jipan̄ Baam̧le eo Aō

B Ō K T O K  B Ū R A I M E R E  N̄ A N  M̧ W E O

Katak eļap ļo̧k kōn m̧ato eo an Būraimere allōn̄ in!

Ļōmņak ko n̄an  
Kōnono an Baam̧le
Jemedwōj Ilan̄ ekōņaan bwe aolep baam̧le ko 
ren kajoor im ren jepļaakļo̧k n̄an E. Kōnono 
kōn ta eo kajjojo membōr in baam̧le eo rema-
ron̄ kōm̧m̧ane n̄an jipan̄ baam̧le eo kajoor.

Jeje Ko Rekwojarjar
• 	 Jon 15:11

Naan in Kean̄ in ekar itok jān Būreejtōn Gordon B. Hinckley āinwōt m̧ōttan eo an ennaan eo ilo  

Kweiļok eo Eļap an Doulul eo Eutiej an Kōrā ro kar kōm̧m̧an ilo Jebtōm̧ba 23, 1995, ilo Salt Lake City, Utah.

Būreejtōnji eo Kein Kajuōn im Doulul eo an Rijilōk ro Jon̄oulruo an 

Kabun̄ eo an Jisōs Kraist im Armej ro Rekwojarjar ilo Raan Kein Āliktata

 Kōm, BūReeJtōnJi eo Kein KAJuōn im Doulul eo an Rijilōk ro 

Jon̄oulruo an Kabun̄ eo an Jisōs Kraist im Armej ro Rekwojar-

jar ilo Raan Kein Āliktata, pen ilo kwaļo̧k bwe m̧are ikōtaan 

juōn em̧m̧aan im juōn kōrā ej kapit jān Anij im bwe baam̧le eo 

ej dilepen karōk eo an Rikōm̧anm̧an eo n̄an jipadpad eo n̄an 

mour indeeo an ajri ro nejin.

Aolep ARmeJ otemJeJ—em̧m̧aan im kōrā—kar kōm̧anm̧an 

ilo nememein wōt Anij. Kajjojo ej juōn jetōb jitōnbōro likao 

im jiron̄ nejin jined im jemed ilan̄, im, ilo āinwōt, kajjojo ewōr 

juōn mour kwojarjar im jipadpad ippān. oktak in ānbwinid 

jān doon ej juōn jōkjōk eo eaorōk n̄an kwaļo̧k kadkad in kaj-

jojo ilo mour eo m̧okta, im kadkad in kajjojo ilo mour in, im 

kadkad eo ejjeļok jemļokin im unleplepin.

ilo JiKin eo ilo mouR eo m̧oKtA, jetōb ļikao ro im jiron̄ ro raar 

jeļā im kabun̄jar n̄an Anij āinwōt eo Jemeir indeeo im kar er-

rā ilo karōk eo An eo me ajri ro nejin remaron̄ kar bōk juōn 

ānbwinin kaniōk im mour ioon laļ n̄an aer eddōkļok n̄an aer 

wāppen im kile jemļo̧k eo aer ekwojarjar āinwōt rijolete mour 

indeeo. Karōk in mōņōņō eo ekwojarjar ej kōmaron̄ kōtaan 

ko ilo baam̧le n̄an eļļā ioon lōb. ewōr kain̄i ko im bujen ko re-

kwojarjar rej kōm̧m̧an ilo tampeļ ko n̄an kapidodo n̄an kajjojo 

n̄an aer jepļaak n̄an im̧aan mejen Anij im n̄an baam̧le ko n̄an 

aer koba ippāndoon n̄an indeeo.

Kien eo m̧oKtAtA me Anij eaar leļok n̄an Adam im eve kar 

ikkijeen aer maron̄ ro jined im jemed āinwōt ļeo im lio pālele. 

Kōmij kwaļo̧k bwe kien eo an Anij ej bwe ajri ro nejin ren ti-

mo̧o̧n im wōrļok ioon laļ ejjan̄in oktak. Kōmij bar kwaļo̧k bwe 

Anij eaar kakien bwe kajoor ko rekwojarjar n̄an ejaak mour 

rej aikuj kar jerbal ikōtaan wōt ļeo ak lio, emōj kōmālimi āin-

wōt ļeo ak lio pālele.

KōmiJ KWAĻoK bwe jekjek ko me mour in ej ejaak jāni rej ij-

jitōn̄ jān lan̄. Kōmij kapenļok bwe ekwojarjar eo an mour im 

aorōk in karōk eo an Anij indeeo.

Ļeo im lio pĀlele ewōr juōn aer eddo n̄an io̧kwe im kōjparok 

doon im ajri ro nejier. “Ajri ro rej jolet jān iroij” (Sam ko127:3). Ro 

jinier im jemier ewōr juōn aer eddo ekwojarjar n̄an kōkkaajririik 

ajri ro ilo io̧kwe im jim̧we, n̄an kabwe aikuj ko aer ilo jetōb im 

kanniōk, im n̄ān katakin er n̄an io̧kwe im jerbal n̄an doon, kōj-

parok kien ko an Anij, im armej ro rej mour kōn kien ko ijoko 

rej mour ie. Ļōmaro im limaro pālele—ro jinen im jemed—naaj 

ņaruwier im̧aan Anij ilo aer jab kōm̧m̧ane eddo kein aer.

BAAm̧le eo ej ekkapit jān Anij. m̧are eo kōtaan em̧m̧aan im kō-

rā eļap tokjān n̄an karōk eo An indeeo. Ajri ro rej maron̄ ļotak 

ilo korak in m̧are ko, im kōkkaajririik er jān juōn jemen im jinen 

ro me rej kautiej kalim̧m̧ur in m̧are ko ilo ejjeļo̧k irļok. m̧ōņōņō 

ilo mour in baam̧le ej maron̄ tōprak eļan̄n̄e ej pedped wōt ioon 

katakin an irooj Jisōs Kraist. m̧are ko repen aer rub im baam̧le 

ko rej ejaak wōt ioon pedped ko an tōmak, jar, ukweļo̧k, jeor-

ļok bōd, kautiej, io̧kwe, jeļā ņae doon, jerbal, im m̧akūtkūt ko 

rem̧m̧an n̄an kōkm̧anm̧anļok doon. Jān jōkjōk eo ekwojarjar, ro 

jemen rej tōl ioon baam̧le ko aer ilo io̧kwe im jim̧we im ej aer 

eddo n̄an kōpooj menin aikuj ko an mour im kōjparok baam̧le 

ko aer. Ro jinen eddo eo aer eaorōk ej n̄an kōkkaajririik ajri ro 

nejier. ilo eddo kein rekwojarjar, ro jemen im jinen rej kalim̧ur 

n̄an jipan̄ doon āinwōt m̧ōttā ro rej juōn wōt. mōjņo in ānbwin, 

mej, ak jōkjōk ko jet maron̄ aikuji n̄an oktak ko kajjojo. Ro nukid 

ilo baam̧le ko rej aikuj leļok jipan̄ n̄e emenin aikuj.

KōmiJ KAKKōl bwe jabdewōt ro rej rube bujen ko an kien erreo, 

ro rej kakkure pāleen ak ro nejin, ak ro rej likjab in kōtōprak 

eddo ko an baam̧le eo naaj juōn raan ņaruwier im̧aan Anij. Bar-

āinwōt, kōmij kakkōl bwe ejeblōklōk in baam̧le eo enaaj bōktok 

ioer kajjojo, jukjukinped ko, im laļ ko buromōj ko kōnono kaki 

m̧oktaļok jān rikanaan ro m̧okta im rikanaan ro kiiō.

KōmiJ KūR ioon ro aer eddo im opija ro an kien ijoko jabdewōt 

n̄an iuun m̧aanļok kakien ko ļami n̄an kōjparok im kōkajoorļok 

Baam̧le eo āinwōt pedped in ekkal eo an juōn jukjukinped.

Baam̧le eo
Juōn naan in  

Kean̄ n̄an laļ in

Komaron̄!

Karreeok juon kuwat, joļo̧k koban ilo ļebōļe 
(tuanbwijmaron̄) im jet pija ko ak jin̄a ko. 
Jeik naan ko ippān ļōmņak ko kōn wāween 
am̧ maron̄ kōkajoorļo̧k baam̧le eo am̧. 
Kōjeplōklōk naan ko im likūt ilo kuwat eo. 
Kajjojo raan kālet juon naan jān kuwat eo 
im kōm̧m̧ane ta eo ej ba. Ilo am̧ kajjieon̄ 
mour kōn ļōmņak ko, komaron̄ kōm̧m̧ane 
juon oktak ilo baam̧le eo am̧!

IMARON̄!

Imaron̄ kōkajoorļo̧k baam̧le eo aō jān
Imaron̄ kōkajoorļo̧k baam̧le eo aō jān

Imaron̄ kōkajoorļo̧k baam̧le eo aō jān Imaron̄ kōkajoorļo̧k baam̧le eo aō jān

Imaron̄ kōkajoorļo̧k baam̧le eo aō jān
Imaron̄ kōkajoorļo̧k baam̧le eo aō jān

Imaron̄ kōkajoorļo̧k baam̧le eo aō jān
Imaron̄ kōkajoorļo̧k baam̧le eo aō jān

Jen juon intōrpiu jān  
Amie Jane Leavitt

Bárbara ej jokwe ilo  
Chile, juon laļ ilo turear 

in South America. Eaitok im 
aidik im jekjekin wōt juon  
rebin. Jet jikin rebwil im 
m̧ōrā (āinwōt Atacama De-
sert), im jet reokmāņmāņ im 
tutu (āinwōt Easter Island).  
Ej jokwe ilo kiābtōl eo an 
Chile, Santiago. ◼
Rijeje eo ej jokwe ilo Utah, USA.

Eta in Bárbara  
R O  M̧ Ō T T A  I P E Ļ A A K I N  L A Ļ  I N

Ratimjuon Aō iiō im ewōr ruo jatū ļaddik. Ij kajjieon̄ erom juon jeier leddik 
em̧m̧an im jipan̄ lale er im ikkure kōn ikkure ko ippāer. Em̧m̧an ippa lale ajri 
ro. Ikōņaan erom juon rūkaki n̄e inaaj rūttoļo̧k.

jān 

Ij make wōt membōr an Kabun̄ in ilo kūlaaj eo aō 
ilo jikuuļ. Eletok n̄an eō iien em̧m̧an n̄an jiron̄ ro 
m̧ōtta kōn Jisōs Kraist im Bok in Mormon. Juon 
iien eo m̧ōtta ekar kajjitōk ippa n̄an katakini 
kilen jar. Innām iaar. Innām kōmro jim̧or kar 
jar ilo iien m̧ōn̄ā in rālep eo ilo jikin jikuuļ.

Ilo 2013 eo ekar ralitōk Aō iiō im ikar 
peptaij im kapen jen jema. Iaar lukkuun 

m̧ōņōņō! Ekar juon en̄jake ejeno̧lo̧k 
me iien otemjej inaaj kemejmej e.

Chile

POJAK N̄AN ETAL!
Pāāk ko an Bárbara eobrak kōn jet  
iaan men ko rem̧m̧antata ippān.  
Ewi wōt iaan men kein kwonaaj  
āti ilo pāāk eo am?

IJ MŌŅŌŅŌ IN  
LO TAMPEĻ EO
Santiago Chile Temple eo ekar tampeļ 
eo m̧oktata kalōke ilo juon bukwōn 
rej kōnono kajin Spanish ie. Kar aje ilo 
Jeptōm̧ba 15, 1983. Kar tampeļ eo kein 
karuo kar kalōke ilo South America.

Kōm̧ kar kōm̧m̧ane juon 
kōjota in Kūrijmōj—tōmato 
ippān tuna. Ilo Chile, Santa 
Claus ekkā an itok ilo 
lukwōn bon̄ ilo raan in Kūrij-
m̧ōj. Kōm̧ kar barāinwōt 
emmej m̧ae iien ej itok!

Ilo jem̧ļo̧kin wiik eo, em̧m̧an 
ippān baam̧le eo aō tallōn̄ toļ im 
four-wheeler ko ilo toļ ko iturin 

m̧weo m̧ōm̧. Kōm̧ kar barāinwōt 
kōņaan etal n̄an ioon parijet.

¡Hola, 
amigos! *

Kōm̧ ar kememe raan ko raorōk ilo 
Chile. Jeptōm̧ba 18th ej Independence 
Day, im 19th ej Armed Forces Day. Ilo 
raan kein ruo, kōm kar eeb kōn eeb 
eo an laļ eo am̧ ņa etan “La Cueca” 
im m̧ōn̄ā kanniōk ko renno̧ etaer 
empanadas.

* ‟Iakwe, ro m̧ōtta!” Ilo Spanish

PEIJ EO AD

Natalia A., 10 iiō, Colombia

Liu C., 7 iiō, 
Ecuador

Thierry M., 7 iiō, jān Brazil, ekōņaan pād ilo Būraimere 
im al al ko. Ejeļā bwe tampeļ eo ej m̧weo im̧ōn Irooj.

Olivia I., 8 iiō, jān 
Romania, ekōņaan 
jipan̄ jinen karreeoiki 
m̧weo. Jinen ej kata-
kini im 13 ro m̧ōttan, 
im n̄e rej kakkūje ej 
kijon̄ antoone ļo̧k 
bwe e ej juon rūkaki. 
Em̧m̧an ippān ilo̧k ilo tūreep ko ippān ji-
nen im jemān im lo̧ļo̧k jibūn im jim̧m̧aan. 
Ke ekar peptaij eaar en̄jake an epaake 
ļo̧k Jemedwōj Ilan̄, im ej kam̧m̧oolol bwe 
emaron̄ bōk Jetōb Kwojarjar n̄an jipan̄ 
e kōm̧m̧ane kālet ko. Al in Būraimere eo 
an em̧m̧an tata ej “Follow the Prophet” 
(Children’s Songbook, 110).

Komaron̄ jilikinļo̧k jin̄a eo am̧, pija, ak 
en̄jake eo online ilo liahona.​lds.​org,  

jān imaeļ liahona@ldschurch.org with  
“Our Page” ilo subject line, ak jān imaeļ n̄an:

Liahona, Our Page
50 E. North Temple St., Rm. 2420
Salt Lake City, UT 84150-0024, USA

Kajjojo jeje ko liļo̧k eaikuj koba etan ajri 
eo, kadkadin, dettan (3 n̄an 11 iiō rūttoļo̧k) 
koba etan jinen im jemān, ward ak branch, 
stake ak district, im mālim eo jeje jān jinen 
ak jemān n̄an kōjerbal pija eo an ajri eo im 
jeje ļo̧k (bōke email). Jeje ko litok maron̄ 
ukōti ekar n̄an jon̄an aitok ak n̄an aer jejjet.

Juon raan, m̧okta wōt jen aō kar peptaij, ikar pād ilo m̧weo m̧ōn 
būbū ke ekar etal ium̧win m̧weo n̄an bōktok juon men. Ekar tippo̧k 
im wōtlo̧k im jab maron̄ jutak. Ekar lam̧ōje eō, ak ikar alooj TV im 
jab ron̄ ainikien. Ālkin 10 minit, Ikar ron̄ eta ilo ainikien emelak, 
“Tom!” Ikar etal im pukōte im kar loe ioon būļoor eo. Ikar jab 
kajoor n̄an jipan̄ kajutake, innām ikar ettōr ļo̧k n̄an m̧weo im̧ōn 
eo riturūm. Ekar itok im jipan̄ kajutak būbū.

Būbū ekar jiron̄ eō, “Tom, Jetōb Kwojarjar eo me kokar ron̄ 
ainikien. Iaar ettoļo̧k jān kwe n̄an am̧ ron̄ ainikieō.”

Ijeļā bwe Jetōb Kwojarjar eo eaar unoojdikdik tok n̄an eō. Kiiō emōj aō peptaij, im ij 
m̧ōņōņō n̄an bōk menin letok eo an Jetōb Kwojarjar eo.
Tom R., 8 iiō, Germany

“A kom̧win ekil im jar iien otemjej” 
(Luk 21:36).

Ke ekar ralitōk aō iiō, ruo rilikū 
im n̄a kōm kar etal n̄an juon 

bukōn epaak n̄an kaikujkuuj. Ke 
ij reilikļo̧k kōn en̄jake in, ij bwilon̄ 
kōn an bubu im juon jino kōrā kab 
ļeo unleppa lōke kōm̧jeel. Jibbon̄ōn 
eo eaar em̧m̧an lan̄ im det ke kōmij 
iuwe ļo̧k ioon kidia ko waam̧ jilu.

Ibuļon ļo̧k ujoj ko raitok, ekar 
jiktok juon ļōmņak emāletlet bwe 
kōmjel en to im ikkure. Kōn an ļap 
amjel lukkuun limo kōmjeel arjab 
kalimjek iion boram ke kōdo̧ ko 
rekilmej rej kalibubuk lan̄. Tōre eo 
kiō kōmjeel ar kile ta eo ej waļo̧k, 
ejjelok kiō amjel iien n̄an bar kōpooj 

kidia ko waamjel. Kōn an ļap an wōt 
mejeljel im kōņņōk wōt ko, men eo 
de eo kōmjel kar ļōmņake ej n̄an 
utik eran jijet ko ioon kidia ko n̄an 
amjel kōjato kaki. Innām kidia ko 
waam̧ raar ko.

Jab le kidia, tutu, im piieo, kōm-
jeel kar wōnm̧aanļo̧k wōt ilo al eo 
am̧, kiō kajeon̄ kōkaiuriur jon̄an wōt 
am maron̄ bukwōn eo epaake. Kiō 
eaar kanuuj bon̄ tōre eo kōm̧ ar loe 
juon em̧ im kar kōļļaļļaļ ioon kōjem̧ 
eo. Baam̧le eo ekar kōmrāik kōm̧, 
naajidik kōm bean burrito ko renno, 
im letok juon peet n̄an kōm̧ ilo juon 
ruum̧ ettonoon piļoor eo ie.

Ro rilikū im n̄a kōm kar ruj 
jibbon̄on̄ eo n̄an juon mejatoto 

emeram im aiboojoj. Juon emman 
ej kollalal ilo kejem eo im bukbu-
kot jilu laddik ro rar jobabwe. Iban 
meloklok ta kom ar lo ilo iial eo am 
ļo̧k n̄an mweo im̧ōm—an baj lōn̄ 
armej raar kapukōt kom aolepen bo-
n̄ōn eo, waan rarō im tirak ko waer 
repen ilo bedkat. Imanieer tata ekar 
bubu im eo naaj jinō im kab eo naaj 
jema. Raar atbakuj kom jan, lan̄lōn̄ 
bwe raar lo ajri ro nejieer raar jako.

Jemedwōj Ilan̄ eobrak kōn iakwe 
ejjeļā kake kōj. E ej kijorore ad bar 
jepļaakļo̧k n̄an ijo jikid. Ekanooj lōn̄ 
kōkaļļein joruur ko an jetōb ipe-
ļaakid. Jen reilōn̄ļo̧k im kōpooj kōj 
make jen m̧ōņōņō im kokajoorļo̧k 
naan in kam̧ool ko ad aolep raan. ◼KŌ

Jān Elder Adrián Ochoa
Jān Jiljilimjuonn̄oul eo

Reilōn̄ Ļo̧k

Jān “Look Up,” Liahona, Nov. 2013, 102.

Jān Sheralee Hardy
Pedped wōt ioon juon bwebwenato em̧ool

“When we’re helping, 
we’re happy” (Children’s 
Songbook, 198).

Ammon ekar bōk 
kūtwōn ke e im 

jemen rekar ro̧o̧l jen 
ikkure in football eo. 
“Ij jab meļeļe,” ekar 
ba. “Elōn̄ ad rikkure ro 
remōkade. Etke jejjab 
maron̄ kaddeļo̧n̄ boin?”

Baba ekar juon rikkure 
football eo ejeļā. Bōlen 
emaron̄ jipan̄.

“Ij ļōmņak kwoj 
aikuj ekkatak jerbal 

āinwōt juon tiim,” 
Baba eaar ba. “Aolepāmi 
rekōņaan kaddelo̧n̄ boin, 
ejim̧we ke?”

“Aaet,” Ammon eaar ba. 
“Ak jej jab maron̄ aolep 
juon wōt im kōm̧m̧an 
boin. Ej ke meļeļe eo 
am̧ in?

Baba eaar jōboulul. 
“Kwoj jab maron̄ 
kōm̧m̧ane juon boin 
ippām make. M̧okta 
ribōbrae ro raikuj bōk 
bo̧o̧ļ eo jen tiim eo juon, 
ejim̧we ke?”

Ammon eaar ettōn̄. 

Juon Tiim  

“Epen kaddeļo̧n̄ boin n̄e 
ejako bo̧o̧ļ eo ippām.”

“Ejim̧we,”Baba eaar ba. 
‟Innām ribōbrae ro rej 
leļo̧k n̄an juon eo emaron̄ 
kaddeļo̧n̄ boin. Ejjeļo̧k 
juon emaron̄ kōm̧m̧ane 
make iaan.”

“Ij lōmņak,” Ammon 
ekar ba.

Ke kōm kar tōpar m̧weo, 
Jinō ekar jibwe nin̄nin̄ eo 
ilo tōre eo ej kōmat kōjota. 
“Ej et ikkure eo?” leddik eo 
ekar kajitok.

“Kōm bar luuj,” Ammon 
ekar ba. “Ak kōm nej KŌ

Epidodo n̄an wiin n̄e aolep rej jerbal ippān doon.

in Baam̧le

Juon Tiim  

kōm̧m̧an em̧m̧an tokālik.”
“Juon m̧wil em̧m̧an,” 

Jinō ekar ba.
“Ikwōle!” Miguel ekar 

lam̧ōj e, Samuel, im Lucas 
rej deļo̧n̄tok.

“Ļaddik raņ, kom̧ maron̄ 
ke kōpooj tepōl eņ im 
ko̧kņe kein ikkure kaņe?” 
M̧am̧a eaar kajjitōk.

Aolepān ļaddik ro emen 
rekar m̧akoko.

“Ak ikar jab ikkure kōn 
kein ikkure ko,” Samuel 
ekar ba.

“Elukkun nej to!” Miguel 
eaar lamōj.

Jema eaar ettōn̄. “Ij 
ļōmņak baam̧ļe in ad 
ewōr an apan̄ āinwōt 
tiim eņ an Ammon.”

“Ta ne?” Samuel eaar 
kajjitōk.

“Jejjab jerbal ippān 
doon,” Ammon ekar ba. 
‟Kōj aolep jekōņaan 
kadeļo̧n̄ juon poin kōn 
m̧ōn̄ā in jota. Ak jenaaj 
kōtļo̧k aolep n̄an m̧am̧a.”

“Ejim̧we ke!” Jema 
eaar ba: “Ekōjkan ad 
maron̄ jerbal āinwōt 
juon tiim?”

Ammon ewōr juon an 

ļōmņak. ‟Ta n̄e Samuel 
im N̄a kōmro kōpooj 
tepōl eo? Ļaddik ro jet 
remaron̄ kotak kein 
ikkure ko.”

“Ļōmņak em̧m̧an!» 
Jema eaar ba:

Ejjab etto kōjota eo 
eaar pojak. Ammon 
ekar bokba n̄an jar. Ekar 
m̧ōņōņō bwe baam̧ļe eo 
an rekar jerbal āinwōt 
juon tiim. Ekar kōtmāne 
bwe football tiim eo 
an ren bar kōm̧m̧an 
āinwōt. ◼
Rijeje eo ej jokwe ilo Alberta, Canada.

Autumn ej juon iien ekam̧ōņōņō 
n̄an rieon̄o̧d ro, kōnke ej iien an 

ek ko kōņaan aineļap im kuk ippān 
doon n̄an kōpooj ānbwinier n̄an 
ko̧kōn̄ m̧ōn̄ā ilo iien winter.

Kōttōpar eo an rieon̄o̧d ro ej n̄an 
kōjerbal m̧oņ āinwōt kein kōko̧jōk ek. 
Rieon̄o̧d ro rem̧ōkade raar ekkatak 
kōn m̧wilin ek ko, mejatoto, m̧akūtkūt 
in no̧, im kain menin mour rōt ek ko 
rej m̧ōn̄ā im n̄āāt menin mour ko rej 
koļļotak. Emakijkij an jin̄aik kōn pein 
aujid ko ej kōjerbali. Ejeļā kōn menin 
mour kein lukōji kōn eo ko raidik 
raikuj erom menin m̧oņ em̧m̧antata 
kōnke ek ko remaron̄ kūle men̄e 
bōd jidikdik im jab kan̄ mo̧o̧r eo.

Ta juon kam̧ōņōņō n̄an lale an ek 
ko kalōn̄tak jen bulōn̄ lo̧jet, kan̄ mo̧o̧r 
eo, im dipūkpūk m̧ae iien em̧ōk im 
wōtlo̧k. Kaminene in ej ikōtaan kapāāl 
im mālōtlōt an rieon̄o̧d im ek ko.

Jerbal eo an aujid ko ej n̄an ka-
bwebweik im ko̧jōk juon ek ej juon 
waanjon̄ak kōn emakijkij in an Lucifer 
kijon̄ kapo, m̧oņ im eon̄o̧d e kōj.

Āinwōt rieon̄o̧d eo ejeļā bwe ek ko 

rej jipadōk ļo̧k n̄e rekwole, Lucifier 
ejeļā ad “kwole” ak m̧ōjņo, im kapo 
kōj kōn aujid ko me, eļān̄n̄e būki, 
maron̄ kakkure aenōm̧m̧an eo 
ilo mour ko ad kōn kareel in jab 
tiriam̧o kake eo an. Im jab āinwōt 
juon rieon̄o̧d eo ej ko̧jōk im kōtļo̧k 
ek ko jab m̧ani ko̧ro̧o̧l ļo̧k n̄an 
lojet, Lucificer epan kōņaan etal. 
An kōttōpar ej n̄an kōm̧m̧an bwe 
aolep armej ren en̄taan āinwōt e.

Juon iaan kein jerbal ko ej kōjerbali 
ņae kōj ej maron̄ eo an n̄an riap im 
m̧oņ n̄an kareel kōj bwe nana em̧m̧an 
im em̧m̧an enana. Jān kar jinoin ilo 

Jen Elder  
M. Russell Ballard
Jen Doulul eo an 
Jon̄oulruo Rijilōk ro

Ko̧o̧njeļ eo Ilan̄, Setan ekar pukōt n̄an 
kakkure anemkwoj an armej, eo me 
N̄a, Irooj Anij, kar leļo̧k n̄an e (lale 
Moses 4:3).

Pata ņae anemkwoj eo an armej 
letok jen Anij ej wōnm̧aan ļo̧k rainin. 
Setan im rikaloor ro an rej likūt aujid 
ko aer ipelakūd, kōtmāne bwe jenaaj 
m̧ōjņo̧ im po ilo aujid bwe en maron̄ 
kakkure kōj kōn riap ko ejej tokjāer.

Ro jeiū im jatū, jemaron̄ ke aolep 
ekkōl kōn kapo ko em̧ōj litok n̄an kōj 
jān rieon̄o̧d armej, Lucifer. Jemaron̄ ke 
bōk kapeel im errem̧aan ļo̧k an jetōb 
n̄an joļo̧k im kowaan menin letok ko 

an rellōn̄ im kauwōtata.
Im n̄an aolep ro raar bōk 

kuņaer ilo jabdewōt kain 
an̄ūrlep, ewōr kōjatdikdik 

kōnke Anij ej iakwe ao-
lep ro Nejin im kōnke 

Pinmuur eo an 
Irooj Jisōs Kraist 

ekōm̧m̧an bwe 
aolep men ren pidodo. ◼

Jān “O That Cunning Plan of the Evil One,” 
Liahona, Nov. 2010, 108–110.



Elder Neil L. Andersen jen Doulul eo an Jon̄oulruo Rijilōk ro, “Itok n̄an Ippa,” Liaona, Māe 2009, 80.

“Ilo ad kauteij paineer ro ad ro raar etetal ilo iaļ ko rennijōk n̄an Salt Lake Valley, elōn̄ ļo̧k paineer ro rej mour 
rainin. Rejjab bwili wa ko kōn peier, ak rej āinļo̧k wōt juon ilo elōn̄ wāween ko: Rekar ron̄ ainikien Irooj jen 
Bok in Mormon im kōn jar ko aer makmake. Kōn tōmak im ukweļo̧k rekar peptaij im katōt neier ioon bwidej 
em̧m̧an eo an gospel in. Āinwōt rikaļoor ro an Kraist, rekar ikdeleel n̄an wujlepļo̧k n̄an ta eo ejim̧we im m̧ool. 
Im kōn menin letok eo an Jetōb Kwojarjar, rej kijn̄en̄e wōt ilo iiaļ eo aer n̄an jipadek mour indeeo.”

Ij ke juon paineer rainin?

ERREIM̧AANĻO̧K KO



Barāinwōt Unin Kōnono In
N̄AN RŪM̧M̧AN DED RO

N̄AN JODIKDIK RO

N̄AN AJRI RO

p. 44

p. 54

p. 68

Ļalem rūm̧m̧an ded raar kwaļo̧k wāween aer 
kōjparok tōmak eo aer ilubwilijin elōn̄ jum̧ae.

Kajjitōk ko remaron̄ erom kein katakin ko rem̧m̧an 
—eļan̄n̄e kwoj jeiki ilo wāween eo ejim̧we. 
Bwebwenato in enaaj kwaļo̧k n̄an kwe kilen.

Sister Bonnie L. Oscarson im leddik eo jibūn 
Mathilde rekar kwaļo̧k jet men ko komaron̄ 
reim̧aanļok kaki ilo Doulul eo an Jiron̄ ro.

Jutak  

Ekōjkan n̄an 
Kajjitōk Kajjitōk 
ko Ewōr Tokjāer

Karuwaineneik  
n̄an Doulul eo  
an Jiron̄ ro

KŌN TA EO  

Jej Tōmak Kake

